
   

 

26. marts 2014.                             Nr. 281. 

Akiligassarsisitsisarfinnut aningaasaateqarfinnullu 

akunnermiliuttartunut il.il. aningaasatigut nalunaarusiat pillugit 

nalunaarut 

 

Aningasanik ingerlataqarneq pillugu inatsimmi § 188, imm. 3, § 192, § 196, imm. 1-3, § 341, 

imm. 4, aamma § 373, imm. 4, tak. inatsimmik nalunaarut nr. 948, 2. juli 2013-imeersoq, inatsikkut 

nr. 268, 25. marts 2014-imeersukkut allanngortinneqartoq aamma aningaasaliisarfinni allatut 

periarfissiisartuni ingerlatsisartut il.il. pillugit inatsimmi nr. 598, 12. juni 2013-imeersumi § 131, 

imm. 16 aamma § 190, imm. 4, inatsikkut nr. 268, 25, marts 2014-imeersukkut 

allanngortinneqartoq, naapertorlugit, aalajangersarneqarpoq 

 

Immikkoortoq I  

Atuuffia 

Kapitali 1  

Suliffeqarfiit ilaasut nalunaarusiallu 

§ 1. Nalunaarut manna suliffeqarfinnut makkununnga atorneqarpoq: 

1)  Aningaaseriviit. 

2)  Illuummik qularnaveeqqusiilluni taarsigassarsisarfiit. 

3) Aningaasaateqarfinnut akunnermiliuttartut. 

4) Aningaasaliisarnermik ingerlatseqatigiiffiit.  

5) Aningaasaliisarfinni allatut periarfissiisartuni ingerlatsisartut Danmarkimi angerlarsimafiilittut 

nalunaarsukkat, imminnut ingerlatsittuunngitsut, aamma aningaasaæliisarfiit allatut 

periarfissiisartut ingerlatarinissaannut akuersissutillit. 

6) Ileqqaagaqarfiit. 

7) Suliffeqatigiit piginnittut, sulineri tassaasut imaluunniit tassaanerullutik 

akiligassarsisitsisarfiusuni imaluunniit aningaasaliisarfiusuni suliffeqarfinni pigisani 

aningasaatinik piginneqataaneq. 

8) Danmarks Skibskredit A/S. 

 § 2. Suliffeqarfiit § 1, imm. 1-imut ilaasut ukiunut naatsorsuusiorfiusunut tamanut 

ukiumoortumik nalunaarusiamik suliaqarlutillu tamanut saqqummiussisassapput, tak. aningaasanik 

ingerlataqarneq pillugu inatsimmi § 183, aamma ukiup affaanut nalunaarusiamik. Ukiumut aamma 

ukiup affaanut nalunaarusiat suliffeqarfissuup naatsorsuutaanik imaqassapput, tamatuma §§ 136—

139 malitsigippagit. 

Imm. 2. Ukiumut ukiullu affaanut nalunaarusiat danskisut imaluunniit tuluttut allassimassapput. 



   

 

§ 3. Naatsorsuutit, suliffeqarfiup taamaallaat nammineq atugassaatut suliarineqartut, nalunaarut 

manna malillugu ukiumut nalunaarusiaanngillat imaluunniit ukiup affaanut nalunaarusiaanngillat. 

Suliffeqarfik naatsorsuutinik, nalunaarut manna malillugu ukiumut nalunaarusiaanngitsunik 

imaluunniit ukiup affaanut nalunaarusiaanngitsunik saqqummiussippat ukiumut imaluunniit ukiup 

affaanut nalunaarusiatut taaguuteqassanngillat, aamma ilusimikkut imarisamitigullu imatut 

isikkoqassallutik nalunaarut manna malillugu saqqummiunneqartunut naatsorsuutinut 

paarlaanneqarsinnaassanatik. 

Immikkoortoq II  

Ukiumoortumik nalunaarusiaq  

Kapitali 2  

Immikkoortiterineq inissiinerlu 

Nalinginnaasumik aalajangersakkat  

§ 4. Pigisanik nalilinnik akiligassanillu naatsorsuineq angusanillu naatsorsuineq ilanngussaq 3 

aamma 4 naapertorlugit immersugassiatut iluseqartillugit inissinneqassapput, taamaattorli tak. imm. 

2. 

Imm. 2. Aningaasaliisarnermik ingerlatseqatigiiffiit, pappiaqqanik aningaasanik nalilinnik 

niuernermik suliaqarnissamut akuersissuteqanngitsut, tak. aningaasanik ingerlataqarneq pillugu 

inatsimmi § 10, imm. 2, pigisanik nalilinnik akiligassanillu naatsorsuineq angusanillu naatsorsuineq 

ilanngussaq 5 aamma 6 naapertorlugit immersugassiatut iluseqartillugit inissinneqassapput. 

Nalunaarummi matumani aalajangersakkat pisariaqartutigut naleqqussarneqarlutik 

aningaasaliisarnermik ingerlatseqatigiiffinni taaneqartuni atorneqassapput. 

Imm. 3. Ilanngussaq 3-6-imi immersugassani aningaasartuutit allanneqartut immikkut 

allanneqarlutillu tulleriiaarneqartumik allanneqassapput. Inissiilluni immersuiffissat ilusilersorneri 

allanngortinneqanngippata annikitsortaanik ilanngussisoqarsinnaavoq, aningaasartuutini ataaniittuni 

nutaani aningaasat pingaaruteqarpata, aamma aningaasartuutip ataaniittup suunera imaluunniit 

atorneqarnera aningaasartuutinit ataaniittunit allanit allaaneruppat. Aningaasartuutit nutaat 

ilanngunneqarsinnaapput, taamatut ittumut aningaasat pingaaruteqarpata, aamma aningaasartuutip 

suunera imaluunniit atorneqarnera aningaasartuutinit allanit allaaneruppat. 

Imm. 4. Aningaasartuutit, aningaasanik pingaanngitsunik taamaallaat imaqartut, suuneri 

imaluunnit atorneqarneri assigalugit aningaasartuutinut allanut ilanngunneqarsinnaapput 

assersuunneqarsinnaappata. 

§ 5. Pigisanik nalilinnik akiligassanillu naatsorsuinermi angusanillu naatsorsuinermi allanilu 

tamakkiisumik isertitani aningaasartuutini ataasiakkaani tamani ukiumi naatsorsuusiorfiusumi 

siuliani naatsorsuutini aningaasat taamaaqatai allanneqassapput, soorlu aamma nammineq 

aningaasaatini nikinnerit pillugit takussutissiaq ukiup siulianeersumik taamaaqataanik 

takussutissiamik pilersorneqarsimassasoq. Naatsorsuutini aningaasat ukiup siuliani 

aningaasartuutiniit toqqaannartumik assersuunneqarsinnaanngippata, kingullertut taaneqartoq 



   

 

naleqqussarneqassaaq. Suliffeqarfiulli kisitsisit assersuunneqartussat naleqqussarnissai 

pinngitsoortissinnaavai, tamanna ajornavippat. Assersuussinnginneq imaluunniit 

naleqqussaasoqannginnera nalunaarsukkani allanneqarlunilu pissusissamisoortumik 

tunngavilersorneqassaaq, § 86 tak. 

Imm. 2. Pigisanik nalilinnik akiligassanillu naatsorsuinermi angusanillu naatsorsuinermi 

aningaasartuutit, kisitsisitaqanngitsut taamaallaat ilanngunneqassapput ukiumi 

naatsorsuusiorfiusumi siuliani aningaasartuummik taamatut ittumik imaqarpat. 

Imm. 3. Imm. 1 aamma 2 nalunaarsukkani paasissutissanut taamaaqataanik atorneqassapput 

nalunaarummi matumani allamik aalajangerneqanngippat. 

Pigisanik nalilinnik akiligassanillu naatsorsuineq  

§ 6. Pigisat nalillit pillugit naatsorsuutini aningaasat 1-imi, Karsimiittuutit aamma pissarsiassat 

tiguneqarsinnaasuni, aningaaserivinni pingaarnerni akuerisat akiliissutit saniatigut aamma 

aningaaserivinni pingaarnerni nunanilu suliffeqarfiup pilersinneqarfiani naalagaaffiup postgiroini 

pissarsiassat tiguneqarsinnaasut allanneqartarput. 

§ 7. Pigisat nalillit pillugit naatsorsuutini aningaasat 2-mi, Akiitsunut uppernarsaatit, 

aningaaserivinni qitiusuni aningaasaliissutigeqqinneqarsinnaasuni, pappiaqqat aningaasanik 

nalillit allanneqartarput, aningaaserivinni pingaarnerni nunani suliffeqarfiup pilersinneqarfiani 

suliffeqarfiup aningaasaleeqqinnissamut piumasaqaatitaqanngitsumik piumasarisinnaallugu. 

Aningaasaleeqqissinnaanermik aaqqissuussineq inatsisit imaluunniit allaffissornikkut najoq-

qutassat naapertorlugit aalajangersarneqarsimassaaq. 

§ 8. Pigisat nalillit pillugit naatsorsuutini aningaasat 3-mi, Akiligassarsisitsisarfinni 

aningaaserivinnilu qitiusuni pissarsiassani, akiligassarsisitsisarfinni aningaaserivinnilu qitiusuni 

pissarsiassat tamarmik allanneqartarput. 

Imm. 2. Imm. 1 § 6-imi aamma § 10-mi taaneqartuni pissarsiassanut atuutinngilaq. 

 

§ 9. Pigisat nalillit pillugit naatsorsuutini aningaasat 5-imi, Taarsigassarsisitsinerit allallu 

ilanngaassinerit akilersuutillu ilanngutereernerini aningaasatigut pigisap nalianut pissarsiassani, 

aalajangersimasumik pisartumik aningaasartuutit katinnerinut uuttorneqartunut 

taarsigassarsisitsinernut assigiinngitsunut tamanut allanneqartarput, tassunga ilanngullugit 

illuatungerisaniit akiligassarsisitsisarfiunngitsuniit aningaaserivinnilu qitiusunngitsuniit pisinermi 

utertitsillunilu tunisinermi suliaqavinnerniit pissarsiassat kiisalu akiligassarsisitsisarfiunngitsunik 

illuatungerisamik isumaqatigiissutigineqartut siunissami akigitinneqartussaq atorlugu 

periarfissiillunilu niuernermut atatillugu aningaasannanniarnermi pissarsiassat. Naatsorsuutini 

aningaasanut aamma ilaapput Akiligassanut aningaaserivimmiititat, attartortitsisartuni aningaasanik 

attartortitsinermi isumaqatigiissutiniit pissarsiassat, suliffeqarfinni allani allat tamakkiisumik 

matussuserneqareernerisigut pissarsiassat, taamaattorli tak. § 10, kiisalu pissarsiassat pigisanik 

nalilinnik niuerfinni akissalerneqanngitsut, taamaattorli tak. §§ 7 aamma 8. Taarsigassarsisitsinerit 

allallu pissarsiassat, ullormi nalimut uuttorneqartut, tak. § 50, imm. 2, aamma § 55 Pigisat nalillit 

pillugit aningaasartuut 4-mi allanneqartarput. Taarsigassarsisitsinerit allallu pissarsiassat ullormi 

nalimut. 

 



   

 

§ 10. Pigisat nalillit pillugit naatsorsuutini aningaasat 6-imi, Obligationit ullormi nalimut, 

børsimi nalunaarsorsimasut obligationit allallu pissarsiassat, pigisanik nalilinnik niuerfinni 

akilerneqartut, aamma ullormi nalimut uuttoqarneqartartut allanneqartarput, taamaattorli tak. § 7. 

Nammineq obligationitut pigisatut nalilittut ilanngunneqassanngillat, tak. § 49, imm. 2. Børsimi 

nalunaarsorsimasut obligationit allallu pissarsiassat, pigisanik nalilinnik niuerfinni akilerneqartut, 

aamma ilanngaassinerit akilersuutillu ilanngutereernerini aningaasatigut pigisap nalianut 

uuttorneqartut, tak. § 45, Pigisat nalillit pillugit aningaasartuut 7-imi allanneqartarput. 

Aalajangersimasumik pisartumik aningaasartuutit katinnerinut obligationit. 

§ 11. Pigisat nalillit pillugit naatsorsuutini aningaasat 8-mi, Piginneqataassutit il.il., 

piginneqataassutit, sparekarsini qularnaveeqqusiilluni aningaasaatinut uppernarsaatit, 

aningaasaliisarfinni piginneqataassutit kiisalu aningaasaatini piginneqataassutit allat 

allanneqartarput, suliffeqarfinni atasuni kattussimasunilu piginneqataassutit eqqaassanngikkaanni. 

§ 12. Pigisat nalillit pillugit naatsorsuutini aningaasat 11-mi, Immikkoortitanik 

aaqqissuussinermut atasut pigisat nalilinni, immikkoortitani pigisat nalillit allanneqartarput, 

taakkununnga atuulluni suliffeqarfik annaasaqaratarsinnaanani. Nammineq pigisat nalillit 

namminerlu akiitsunut sakkut, immikkoortitanut ilaasut, aningaasartuutini ilaasinnaanngillat, tak. § 

49. 

§ 13. Pigisat nalillit pillugit naatsorsuutini aningaasat 12-imi, Pigisat tigussaanngitsuni, 

pioreersut pitsaaqutit, inerisaanermi aningaasartuutit pilersinneqarsimasut allallu pigisat 

tigussaanngitsut allanneqartarput, tassunga ilanngullugit qarasaasiani atortut. Pioreersuni pitsaaqutit 

suliffeqarfimmi kattuffigisami pissarsiarineqartulli Pigisat nalillit pillugit naatsorsuutini aningaasat 

9-mi, Suliffeqarfinni kattuffiusuni aningaasaatinik piginneqataassutit, suliffe-qarfiup kattuttup 

ilaatut ilanngunneqartarput, tak. § 56, imm. 6. 

§ 14. Pigisat nalillit pillugit naatsorsuutini aningaasat 13-imi, Illuliorfissat aamma illuni, illut 

aningaasaliiffigineqartut aamma illut najugaqarfigineqartut allanneqartarput, taamaattorli tak. § 16. 

Naatsorsuutini aningaasanut ilaapput attartortumiit aningaasatigut attartornermi 

isumaqatigiissummeersut illuliorfissat aamma illut aamma attartortitsisumi attartortitsinermi 

isumaqatigiissuteqartumiit illuliorfissat aamma illut. 

§ 15. Pigisat nalillit pillugit naatsorsuutini aningaasat 14-imi, Pigisat nalillit tigussaasuni allani, 

ingerlatsinermut atortut allanneqartarput, taamaattorli tak. § 16, tassunga ilanngullugit ilaapput 

attartortumiit aningaasatigut attartornermi isumaqatigiissummeersut ingerlatsinermi atortut aamma 

attartortitsisumi attartortitsinermi isumaqatigiissuteqartumiit ingerlatsinermi atortut. Naatsorsuutini 

aningaasanut aamma ilaapput init attartorneqartut aaqqissuunnerinut aningaasartuutit 

pilersinneqarsimasut. 

§ 16. Pigisat nalillit pillugit naatsorsuutini aningaasat 17-imi, Pigigallakkani pigisat nalilinni, 

sanaartornermi pigisat tigussaasut imaluunniit sanaartornermi pigisat immikkoortut kiisalu 

suliffeqarfiit pigisat aamma suliffeqarfiit kattuffigisat, utaqqiisaagallartumik suliffeqarfimmit 

pigineqartut piffissallu sivikitsup iluani tunineqarnissaat utaqqineqartut, aamma tunisinissaq 

ilimanaateqartorujussuulluni. Tunisinissaq ilimanaateqartorujussuussaaq 

1)   suliffeqarfiup aqutsisui pigisanut nalilinnut pimoorussillutik pisisussarsiorpata, 



   

 

2)  pigisat nalillit ullormi nalingannut naleqqiullugu tulluartumik inissisimasumik akimut 

neqeroorutigineqarpata, aamma 

3)   pigisat nalillit qaammatit aqqaneq marluk iluanni tunineqarnissaat naatsorsuutigineqarpat. 

§ 17. Pigisat nalillit pillugit naatsorsuutini aningaasat 18-imi, Pigisat nalillit allani, Pigisat nalillit 

pillugit allani, Pigisat nalillit pillugit aningaasartuutinut allanut ilaanatik allanneqartarput. 

Imm. 2. Naatsorsuutini aningaasanut ilaapput akimut aalajangersimasumut pisinissamut 

tunisinissamulluunniit isumaqatigiissutit aamma aningaasatigut sakkut kingunerisaasa ullormi 

pitsaasumik nalit, tak. § 41, imm. 4. 

Imm. 3. Naatsorsuutinut aningaasanut ilaapput isertitat, siullermik ukiumoortumik naatsorsuutit 

naanerisa kingorna aatsaat akilerneqartussaasut, tassunga ilanngullugit ernianit pissarsiassat aamma 

iluanaarutinit pissarsiassat. 

§ 18. Pigisat nalillit pillugit naatsorsuutini aningaasat 19-imi, Piffissamut killeqartumut 

aningaasartuutini, aningaasartuutit pigisat nalillit akiligassallu naatsorsorneri sioqqullugit 

aningaasartuutigineqartut, kisianni kingusinnerusukkut piffissamut naatsorsuusiorfiusumut 

tunngasut allanneqartarput, tassunga ilanngullugit tunisanit akissarsiat siumoortumik akilikkat, 

ineqarnermut akiliutit kiisalu erniat siumoortumik akilerneqartut. 

§ 19. Akiligassanut naatsorsuutini aningaasat 1-imi, Akiligassarsisitsisarfinnut 

aningaaserivinnullu qitiusunut akiitsuni, ilaatigut sullitaq akiligassarsisitsisarfiuppat siunissami 

akigitinneqartussaq atorlugu periarfissiillunilu niuernermut atatillugu sullitat 

aningaasannanniarnermi pissarsiassaat allanneqartarput.  

Imm. 2. Naatsorsuutini aningaasanut ilaapput pigisanut aalaakkaasunut akiitsut, pigisanut 

aalaakkaasunut piginnittoq akiligassarsisitsisarfiuppat, tassunga ilanngullugu pisussaaffinnik 

akilersuinermut atatillugu illuni tigusimasani pigisanut aalaakkaasunut akiitsut. 

§ 20. Akiligassanut naatsorsuutini aningaasat 2-mi, Aningaaserivimmiititat akiitsullu allani, 

aningaaserivimmiititat tamarmik allanneqartarput, tassunga ilanngullugit illuatungerisaniit 

akiligassarsisitsisarfiunngitsuniit aningaaserivinnilu qitiusunngitsuniit pisinermi utertitsillunilu 

tunisinermi suliaqavinnerniit pisussaaffiit. 

Imm. 2. Naatsorsuutini aningaasanut ilaapput akiligassarsisitsisarfiunngitsunik siunissami 

akigitinneqartussaq atorlugu periarfissiillunilu niuernermut atatillugu sullitap 

aningaasannanniarnermi pissarsiassai. 

§ 21. Akiligassanut naatsorsuutini aningaasat 4-mi, Ullormi nalimut obligationinik 

atulersitsinermi, illuummik qularnaveeqqusiilluni taarsigassarsineq aamma illuummik 

qularnaveeqqusiilluni obligationit pillugit inatsit naapertorlugu børsimi nalunaarsorsimasunik 

obligationinit atulersitsineq naapertorlugu pisussaaffiit allanneqartarput, tak. § 46, imm. 2, nr. 2. 

§ 21 a. Akiligassanut naatsorsuutini aningaasat 5-imi, Ilanngaassinerit akilersuutillu 

ilanngutereernerini aningaasatigut pigisap nalianut obligationit atulersinneqartuni, obligationit 

allallu akiitsutigut pisussaaffiit, suliffeqarfiup pappiaqqanik aningaasanik nalilinnik atulersitaanut 

annertuunut akiitsut allagartaannut allanneqartarput, tassunga ilanngullugit piffissamut sivikitsumut 

akiitsut allagartaat, illuummik qularnaveeqqusiilluni obligationit ilanngunnagit, tak. § 21, aamma 



   

 

allat tamakkiisumik matussuserneqareerpata aningaasaatinut aningaasaliissutit ilanngunnagit, tak. § 

25. 

§ 21 b. Akiligassanut naatsorsuutini aningaasat 6-imi, Allat kingunerinngisaannik aningaasatigut 

pisussaaffinni, ullormut nalimut, niuernissaq siunertaralugu pigineqartunut allat 

kingunerinngisaannik aningaasatigut pisussaaffiit, tak. § 55, imm. 1, aamma allat 

kingunerinngisaannut § 55, imm. 2-mut ilaasut aningaasatigut pisussaaffiit allanneqartarput. 

Imm. 2. Imm 1 § 21-mi eqqaaneqartuni pisussaaffinnut atuutinngilaq. 

§ 22. Akiligassanut naatsorsuutini aningaasat 8-mi, Akiligassani allani, akiligassat allat, 

Akiligassanut naatsorsuutini aningaasani allani ilaanngitsut, tassunga ilanngullugit akiitsut, § 19, 

imm. 2-mut ilaanngitsut, attartortitsisumi aningaasatigut attartortitsinermi isumaqatigiissutineersut 

pisussaaffiit, nunani tamalaani niuernermi akiliinermut sivisuumik qularnaveeqqutit akuerineqarneri 

aamma akimut aalajangersimasumut pisinissamut tunisinissamulluunniit isumaqatigiissutit aamma 

aningaasatigut sakkut kingunerisaasa ullormi pitsaanngitsumik nalit allanneqartarput. 

Imm. 2. Naatsorsuutini aningaasanut aamma ilaapput aningaasartuutit aatsaat ukiup 

naatsorsuusiorfiusup naanerata kingorna akiligassanngortussat, tassunga ilanngullugit erniat 

akiligassat. 

§ 23. Akiligassanut naatsorsuutini aningaasat 9-mi, Piffissamut killilerneqartumut 

aningaasartuutini, isertitat pigisat nalillit akiligassallu naatsorsorneri sioqqullugit isertinneqartut, 

kisianni kingusinnerusukkut piffissamut naatsorsuusiorfiusumut tunngasut allanneqartarput, 

tassunga ilanngullugit erniat aamma tunisamit akissarsiat siumuukkat. 

§ 24. Akiligassanut naatsorsuutini aningaasat 10-14-imi, Pisussaaffiit immikkoortitani, 

angissusaat imaluunniit akilernissaannut piffissaq eqqarsaatigalugu nalorninartut pisussaaffiit 

allanneqartarput, tak. §§ 66 aamma 67 aamma § 70, imm. 2. 

Imm. 2. Pisussaaffiit immikkoortitat pigisat nalillit naliinik naleqqussaanermut 

atorneqaqqusaanngillat. 

§ 25. Akiligassanut naatsorsuutini aningaasat 15-imi, Allat tamakkiisumik matussusereerneranni 

aningaasaatini aningaasaliissutini, akiitsutigut pisussaaffiit allanneqartarput, tassunga ilanngullugit 

atorunnaarsitsisoqartillugu imaluunniit akiliisinnaajunnaartoqartillugu taarsigassarsinermi 

piumasaqaatit naapertorlugit allanut akiligassaqarfinnut piumasaqaatit naammassineqareernerini 

aatsaat akilerneqartussanik pappiaqqanik aningaasanik nalilinnik atulersitsinermi akiitsutigut 

pisussaaffiit. 

§ 26. Akiligassanut naatsorsuutini aningaasat 16-imi, Aktietigut 

aningaasaatit/piginneqataassutini aningaasaa-tit/qularnaveeqqusiilluni aningaasaatini, 

suliffeqarfiup nammineq aningaasaataani piginneqataassutit allanne-qartarput, tassunga 

ilanngullugit sparekarsip pisinnaatitaaffeqarfigisaani sparekarsini qularnaveeqqusiinermi a-

ningaasaatit, kisiannili qularnaveeqqusiilluni aningaasaatit ernialersornissaannut 

aningaasanngortinnissaannullu pisussaaffeqarnani. Erniat iluanaarutillu kiisalu nammineq 

aningaasaatinut tunngasuni annaasat iluanaarutillu naatsorsuutit inerneri pillugit imaluunniit 

allatigut tamakkiisumik isertitanut ilanngullugit naatsorsuutigineqassanngillat. 



   

 

Naatsorsuutit inerneri  

§ 27. Naatsorsuutit inerneri pillugit naatsorsuutini aningaasani 1-imi, Erniatigut isertitani, 

erniatigut aamma ernianut assingusuni isertitat allanneqartarput, tassunga ilanngullugit ernianut 

assingusut tunisanit akissarsiat erniat nalinginut tamakkiisumik ilaasoq, pigisat nalillit  akiisa 

nikerarnerinik tapilik, aningaasaateqarfinni aamma piffissami aalajangersimasumi aningaasat 

nalinginut isumaqatigiissutini piffissami aalajangersimasumi akilersuut kiisalu ilanngaassinerit 

akilersuutillu ilanngutereernerini aningaasatigut pigisap nalianut uuttorneqartut aningaasatigut 

pigisat atuuffiisa ingerlaneranni naleqqussaaneq, aamma aningaasartuutit katinneri akiliinermi 

aningaasat nalinginit allaanerulluni. 

Imm. 2. Ukiuni siusinnerusuni ernialersuinernik utertitsisoqartassanngilaq. 

§ 28. Naatsorsuutit inerneri pillugit naatsorsuutini aningaasani 2-mi, Ernianut aningaasartuutini, 

ilaatigut ilanngaassinerit akilersuutillu ilanngutereernerini aningaasatigut pigisap nalianut 

uuttorneqartut aningaasatigut pigisat atuuffiisa ingerlaneranni naleqqussaaneq, aamma 

aningaasartuutit katinneri akiliinermi aningaasat nalinginit allaaneruneri allanneqartarput. 

§ 29. Naatsorsuutit inerneri pillugit naatsorsuutini aningaasani 3-mi, Pigisanit nalilinnit il.il. 

iluanaarutini, pigisanit nalilinnit allaniillu pappiaqqanut aningaasanik nalilinnut assingusuniit 

iluanaarutit assigiisaartillugu isertitat allanne-qartarput, tassunga ilanngullugit aningaasaliisartut 

peqatigiiffiinit agguaassinerit. Suliffeqarfinni kattussimasuni atassuteqartuni aningaasaatinit 

piginneqataassutinit inernerit, suliffeqarfiup iluani periutsit malillugit nalilerneqartut naatsorsuutini 

inerneri pillugit naatsorsuutini aningaasani 12-imi, Suliffeqarfinni kattussimasuni atassuteqartuni 

aningaa-saatinit piginneqataassutinit inernerni, allanneqartarput. 

§ 30. Naatsorsuutit inerneri pillugit naatsorsuutini aningaasani 4-mi, Akitsuutit tunisaniillu 

iluanaarutitut isertitani, sullitap akiligaanut kiffartuussinernut tunngasuni isertitat allanneqartarput, 

tassunga ilanngullugit tunisinermi akissarsiat qularnaveeqqusikkat aamma aqutsinermi akitsuutit. 

§ 31. Naatsorsuutit inerneri pillugit naatsorsuutini aningaasani 6-imi, Aningaasat nalinginik 

aaqqiissutini, pigisanik nalit pisussaaffiillu, ullormi nalimut uuttorneqartut pillugit nalinik 

aaqqiissutit tamarmik, taamaattorli tak. § 34, aningaasat nalingini nalinik aaqqiinerit, taamaattorli 

tak. § 79, imm. 2, nr. 2, kiisalu immikkoortitsilluni aaqqissuussinernut atasunik pigisanik nalilinnik 

aaqqiinnerit aamma immikkoortitsilluni aaqqissuussinerni aningaaserivimmiititat allanneqartarput. 

§ 32. Naatsorsuutit inerneri pillugit naatsorsuutini aningaasani 7-imi, Ingerlatsinermi isertitani 

allani, isertitat allat, naatsorsuutit inerneri pillugit naatsorsuutini aningaasani allani ilaanngitsut 

allanneqartarput, tassunga ilanngullugit suliffeqarfiup aningaasaliiffigisaani illut 

ingerlanneqarnerini isertitat. Aningaasaliisartup illuutaasa nalinginik aaqqii-nerit aningaasani 6-imi, 

Aningaasat nalinginik aaqqiissutini allanneqartarput. 

§ 33. Naatsorsuutit inerneri pillugit naatsorsuutini aningaasani 8-mi, Sulisunut 

allaffissornermullu aningaasartuutini, sulisunut aqutsisunullu akissarsiat il.il. kiisalu 

allaffissornermi aningaasartuutit allanneqartarput, tassunga ilanngullugu ininut attartukkanut inimut 

akiliutit. 



   

 

§ 34. Naatsorsuutit inerneri pillugit naatsorsuutini aningaasani 11-mi, Taarsigassarsiani aamma 

pissarsiassani il.il. nalikilliliinerni, taarsigassarsiat, akiligassarsisitsisarfinni aningaaserivinnilu 

qitiusuni pissarsiassat aamma pissarsiassat allat akiligassaqarfinni annaaneqarsinnaasut kiisalu 

qularnaveeqqusiinermi immikkoortitat aamma akiligassatigut atortut atunngitsuukkat kiisalu 

kingornatigut aningaasani taakkunani nalinik aaqqiinerit allanneqartarput. Naatsorsuutini 

aningaasanut ilaapput ullormi nalimut uuttorneqartartut taarsigassarsisitsinermut pissarsianullu 

akiligassalimmi akiligassatigut annaasaasinnaasunut tunngasut nalinik aaqqiinerit. Naatsorsuutini 

aningaasani aamma ilaapput pisussaaffiup isumannaarneranut atatillugu pigisanik nalillinnikt 

tiguneqarallartunik nalinik aaqqiinerit. 

§ 35. Naatsorsuutit inerneri pillugit naatsorsuutini aningaasani 13-imi, Akileraarutini, 

akileraarutit ukiup inerneranut tunngasuusut akileraarutit allanneqartarput. 

Nammineq aningaasaatini nikinnerit  

§ 36. Nammineq aningaasaatini nikinnerit takutissavaat: 

1) Tamakkiisumik isertitat tamarmiusut piffissamut inernerit aamma allatigut isertitat tamarmiusut 

katinneri. 

2) Nammineq aningaasaatini naatsorsuutini aningaasani tamani naatsorsuuserinermi allannguutit 

kukkunerillu aaqqiinerit sunniutaat, tak. §§ 80 aamma 82. 

3) Nammineq aningaasaatini naatsorsuutini aningaasani tamani  piffissap aallartinnerani aamma 

piffissap naanerani aningaasat takutinneqassapput ukunani allannguutit erseqqissarlugit: 

a)   piffissami inerneq, 

b) allatigut tamakkiisumik isertitat, 

c)  aningaasaatinut ilassutit imaluunniit – appaanerit, tassunga ilanngullugit nammineq 

piginneqataassutinik pisinerit tunisinerillu aamma 

d)  piginnittunut agguaassineq. 

Kapitali 3  

Ilanngussineq uuttuinerlu 

Pigisanik nalilinnik akiligassanillu naatsorsuineq  

Nalinginnaasumik aalajangersakkat  

§ 37. Pigisanik nalilinnik akiligassanillu naatsorsuinermiipput pigisat nalillit ilanngunneri, 

pisussaaffiit naatsorsuinermi ilanngunneri, tassunga ilanngullugit pisussaaffiit immikkoortitat, 

aamma nammineq aningaasaatit taakku pigisat nalillit pisussaaffiillu akornanni assigiinngissutaasut. 

Akiligassani paasineqarpoq nammineq aningaasaatit aamma pisussaaffiit ilanngunneqartut 

katinneqarneri. 

§ 38. Pigisat nalillit pigisanik nalilinnik akiligassanillu ilanngunneqassapput, ilimanaateqarpat, 

siunissami aningaasaqarnikkut iluaqutit suliffeqarfimmut tukkumaartut, aamma pigisat nalillit 

nalingat tatiginartumik uuttorneqarsinnaassasoq. 



   

 

Imm. 2. Pisussaaffik pigisanik nalilinnik akiligassanillu ilanngunneqassaaq, ilimanaateqarpat, 

siunissami aningaasaqarnikkut iluaqutit suliffeqarfimmiit anissasut, aamma pisussaaffiup nalinga 

tatiginartumik uuttorneqarsinnaalluni. 

Imm. 3. Pigisanik nalilinnik pisussaaffinnillu ilanngussinermi uuttuinermilu ullup pigisanik 

nalilinnik akiligassanillu naatsorsuinerup kingorna, kisianni naatsorsuutit suliarineqarneri 

sioqqullugit takkuttut paasissutissat sillimaffigineqassasut, taamaallaat – taamaallaallu – ullormi 

pigisanik nalilinnik akiligassanillu naatsorsuinermi kingusinnerpaamik pissutsinik 

pilersinneqartunik paasissutissat uppernarsaappata imaluunniit uppernarsaanngippata. 

§ 38 a. Pigisanik nalillit pisussaaffillu ullormi nalingi tassaapput pigisamut nalilimmut 

pineqartumut imaluunniit pisussaaffimmut pineqartumut niuerfimmi ingerlasumi aki allanneqartoq. 

Imm. 2. Niuerfimmik ingerlasumik peqanngippat, akinik aalajangersaanermi isigineqartussatut 

naatsorsuutigineqarsinnaasut niuerfimmi peqataasinnaasut nalunaarsukkat pissarsiarineqarsinnaasut 

tamaasa ilanngullugit nalinik naliliinermi periutsit naleqquttut atornerisigut ullormi nali 

uuttorneqassaaq, tassa nalunaarsukkanik takuneqarsinnaasunik naleqquttunik atuineq 

annertusarneqassammat aamma nalunaarsukkanik takuneqarsinnaanngitsunik atuineq 

annikitsumiitinneqarluni. 

§ 39. Nuussinerit, suliffeqarfiup sulinerani atugaanit aningaasanit allaanerusuni aningaasani 

allani ingerlanneqartut, ullormi nuussiffiusumi aningaasat nalingat malillugit aningaasanut 

sulinermi atorneqartunut allanngortillugit naatsorsorneqassapput. 

Imm. 2. Suliffeqarfiup sulinerani atugaanit aningaasanit allaanerusuni aningaasani allani 

aningaasatigut aningaasat ullormi pigisanik nalilinnik akiligassanillu naatsorsuiffimmi aningaasat 

nalingisa matuneranni nalit malillugit aningaasanut sulinermi atorneqartunut allanngortillugit 

naatsorsorneqassapput. 

Imm. 3. Suliffeqarfiup sulinermi atugaanit aningaasanit allaanerusuni aningaasani allani 

aningaasaanngitsuni aningaasani ullormi nuussiffiusumi aningaasat nalingat malillugu aningaasanut 

sulinermi atorneqartunut allanngortillugu naatsorsorneqassaaq, naatsorsuutini aningaasat 

ilanngaassinerit akilersuutillu ilanngutereernerini aningaasatigut pigisap nalia 

ilanngunneqarsimappat. 

Imm. 4. Suliffeqarfiup sulinermi atugaanit aningaasanit allaanerusuni aningaasani allani 

aningaasaanngitsuni aningaasat ullormi pigisanik nalilinnik akiligassanillu naatsorsuiffimmi 

aningaasat nalingisa matuneranni nalit malillugit sulinermi atorneqartunut aningaasanut 

allanngortillugit naatsorsorneqassapput, naatsorsuutini aningaasat ullormi nalit tunngavigalugit 

ilanngunneqarsimappata. 

Imm. 5. Imm. 1-4 taamaaqataanik immikkoortumut nunami allamiittumut atorneqassapput, 

ingerlatat naatsorsuutinut ilaappata, aamma naatsorsuutinik saqqummiussineq suliffeqarfiup 

sulinerani aningaasanit atugaanit allaanerusunut sulinermi aningaasaappata. 

Imm. 6. Pigisanik nalilinnik tunisinermi imaluunniit imm. 2-4-mut ilaasunik pisussaaffinnik 

tunisinermi imaluunniit imm. 1-4 malillugu allanngortillugit naatsorsuinermi pilersinneqartut 

aningaasat nalingini assigiinnginnerit naatsorsuutit inerneri ilanngunneqassapput. 



   

 

Imm. 7. Saqqummiussinermi aningaasat suliffeqarfiup imaluunniit nunami allami immikkoortup 

sulinerani aningaasaanit allaaneruppata sulinermi aningaasat maleruagassat uku malillugit 

saqqummiussinermi aningaasanut allanngortillugit naatsorsorneqassapput: 

1)  Naatsorsuutit inerneri pillugit naatsorsuutini aningaasat ullormi nuussinermi aningaasat 

nalingat malillugu allanngortillugit naatsorsorneqassapput. 

2)  Pigisanik nalilinnik akiligassanillu naatsorsuinermi naatsorsuutini aningaasat ullormi 

naatsorsuinermi matunermi nalit malillugit allanngortillugit naatsorsorneqassapput. 

Imm. 8. Imm. 7 malillugu allanngortitsilluni naatsorsuinermi pilersinneqartut aningaasat nalingisa 

assigiinngissutaat allatigut tamakkiisumik isertitanut, tak. § 79, imm. 2, ilanngunneqassapput 

aamma nammineq aningaasaatini immikkut naatsorsuutini aningaasanut nuunneqarlutik. 

Imm. 9. Ukiumoortumik naatsorsuutit inerneri pillugit saqqummiussinermi aningaasat nalingi 

danskit koruuniinit imaluunniit euromiit allaanerusinnaanerat immikkorluinnaq pisoqartillugu 

Finanstilsynimit akuerineqarsinnaavoq, tak. aningaasanik ingerlataqarneq pillugu inatsimmi § 192. 

Aningaasatigut sakkut  

§ 40. Suliffeqarfik aningaasatigut sakkutigut isumaqatigiissutini aalajangersakkanut ilaalerpat 

aningaasatigut pigisat nalillit aamma aningaasatigut pisussaaffiit pigisanik nalilinnik akiligassanillu 

naatsorsuinermi ilanngunneqassapput. 

§ 41. Aningaasatigut pigisaq nalilik, tunineqarsimasoq imaluunniit allatigut allamut 

tunniunneqarsimasoq, pigisanik nalilinnik akiligassanillu naatsorsuinermi ilanngullugu 

ilaajunnaassaaq. Aningaasatigut pigisap ilaa nalilik, tunineqarsimasoq imaluunniit pigisap ilaatut 

paatsoorneqarsinnaanngitsumik tunniunneqarsimasoq, pigisanik nalilinnik akiligassanillu 

naatsorsuinermi ilanngullugu ilaajunnaassaaq. 

Imm. 2. Nalinginnaasumik niuerfinni piumasaqaatit atorlugit aningaasatigut pigisanik pisinermi 

tunisinermiluunniit pisinernut tunisinernullu tamanut assigiiaartumik ullormi niuerfiusumi 

imaluunniit ullormi tunisiffiusumi pigisat nalillit ilanngullugit pigisanik nalilinnik akiligassanillu 

ilanngullugit imaluunnit ilaatinnagit naatsorsorneqartarnissaat suliffeqarfiup toqqarsinnaavaa. 

Imm. 3. Ilanngussinermi ullutut ulloq niuerfiusoq atorneqarpat, tak. imm. 2, aningaasatigut 

pigisat nalillit peqatigisaanik ilanngussinermi akip isumaqatigiissutigineqartup assinganut 

pisussaaffik naatsorsuinermi ilanngunneqassaaq. Taamaaqataanik aningaasatigut pigisanik 

nalilinnik tunisinermi akip isumaqatigiissutigineqartup assinganut pigisaq nalilik 

ilanngunneqassaaq. Pisussaaffik taanna imaluunniit pigisaq nalilik taanna ullormi tunisinermi 

pigisanik nalilinnik akiligassanillu ilanngullugu naatsorsorneqartarunnaassaaq. 

Imm. 4. Ilanngussinermi ullutut ulloq tunisiffiusoq atorneqarpat, tak. imm. 2, pigisat nalillit 

pissarsiarineqartut imaluunniit tunineqartut nalingata piffissami ullormi niuerutigineqarnerata 

aamma ullormi tunineqarnerata akornanni allanngornerit aningaasatigut pigisatut nalilittut 

imaluunniit aningaasatigut pisussaaffittut ilanngunneqassaaq. Pigisanut nalilinnut, siullermik 

ilanngussinermi aningaasartuutit katinnerinut imaluunniit ilanngaassinerit akilersuutillu 

ilanngutereernerini aningaasatigut pigisap nalianut uuttorneqartumut piffissami ullormi 

niuerutigineqarnerata aamma ullormi tunineqarnerata akornanni nalit allanngornerit 

ilanngunneqassanngillat. 



   

 

Imm. 5. Imm. 1 apeqqutaatinnagu aningaasatigut pigisaq nalilik, imatut kinguneqartumik 

tunniunneqartoq suliffeqarfik pingaaruteqartuni pigisamut nalilimmut atasumik 

iluanaaruteqarnissamut aarlerinartut pissarsisinnaanerillu annertuutigut allanngornatik pigisanik 

nalilinnik akiligassanillu naatsorsuineq allanngortinneqassanngilaq. Taamatut tunniussinermi 

aningaasatigut pisussaaffiit ilanngunneqarneri tunniussinermut atatillugu akiliutinut tiguneqartunut 

naapertuutissapput. 

§ 42. Aningaasatigut pisussaaffiit pisussaaffik atorunnaarpat – taamaallaallu atorunnaarpat 

pigisanik nalilinnik akiligassanillu naatsorsuinermut ilaajunnaassapput, tassa imaappoq 

isumaqatigiissummi allanneqartoq pisussaaffik naammassineqarsimasoq atorunnaarsinneqarpat 

imaluunniit naappat. 

§ 42 a. Aningaasanik ingerlataqarneq pillugu inatsimmi § 188, imm. 1, nr. 8-mi 

ilanngaassinissamut inerteqqussut apeqqutaatinnagu, aningaasatigut pigisat nalillit aamma 

aningaasatigut pisussaaffiit ilanngaateqareerluni aningaasat atorlugit ilanngaatigineqassapput 

saqqummiunneqarlutillu: 

1) suliffeqarfik illuatungerisamut naleqqiullugu ilanngaassinissamut pisinnaatitaaffeqarpat aamma 

2)  suliffeqarfiup ilanngaassinermi imaluunniit pigisap tunineqarnerani peqatigisaanillu 

pisussaaffiup tunineqarnerani pigisap nalillip tunineqarnissaa pisussaaffiullu 

atorunnaarsinnissaa siunertarippagu. 

§ 43. Aningaasatigut sakkut piffissami siullermi ilanngussinermi ullormi nalimut 

uuttorneqassapput. 

Imm. 2. Aningaasatigut sakkut, ingerlaavartumik ilanngaassinerit akilersuutillu 

ilanngutereernerini aningaasatigut pigisap nalianut uuttorneqarlutik siullermik ilanngunneqartut, 

tak. § 45, imm. 1, § 46, imm. 1 aamma § 50, imm. 1, taamaattoq ullormi nalimut uuttorneqarlutik 

siullermi ilanngunneqassapput, nuussinermi aningaasartuutit aningaasanik sakkunik pissarsinermut 

imaluunniit atulersitsinermut toqqaannartumik atasut tapiliullugit, aamma erniat nalinganut ilaasut 

akitsuutit tunisinermi akissarsiat tiguneqartut ilanngaatigalugit. 

§ 44. Aningaasatigut pigisat nalillit § 45, aamma § 50, imm. 1-mut ilaasut pigisat nalillit 

ilanngunnagit, ullormi nalimut ingerlaavartumik uuttorlugit siullermik ilanngunneqassapput. 

Imm. 2. Imm. 1 taamaaqataanik piffissami pigisat nalillit akiligassallu naatsorsorneri pigisaasunit 

aningaasatigut sakkunut kingunerineqartunut atorneqassapput. 

Imm. 3. Aningaasaatinik piginneqataassutit allanneqarsimanngitsut, taakku ullormi nalii 

tatiginartumik uuttorneqarsinnaanngippata, taamaattoq nalikilliliinerit ilanngaatigalugit pisiarinerani 

akia aningaasartuutit ilanngullugit uuttorneqassapput, tak. imm. 4. Taamaaqataanik aningaasaatinik 

piginneqataassutit taamaattut kingunerisaannik pisumik nali pineqarpat aningaasanut sakkunut 

kingunerineqartut atorneqassapput. 

Imm. 4. Nalip ajorseriarneranut kinaassusersiunngitsumik takussutissaqalerpat, imm. 3-mut 

ilaasut aningaasatigut pigisat nalillit naatsorsuutitigut nalip aamma siunissami 

akiliutigineqartussatut naatsorsuutigineqartut akornanni nikingassummik nalikillineqassapput 

aningaasatigut pigisanut nalilinnut assingusunut niuerfimmi erniat atuuttut ilanngaatigalugit. 

Taamatut nalikilliliinerit utertinneqarsinnaanngillat. 



   

 

§ 45. Naanissaanutatasut pigisat nalillit siullermik naatsorsuinermut ilanngussinermi 

ilanngaassinerit akilersuutillu ilanngutereernerini aningaasatigut pigisap nalianut uuttorneqassapput. 

Imm. 2. Suliffeqarfik ukiumi naatsorsuusiorfiusumi imaluunniit naanissaa sioqqullugu ukiuni 

naatsorsuusior-fiusuni siuliini marlunni aningaasamininnguanut naanissaanut-atasunik pigisanik 

nalilinnik tunisisimappat imaluunniit allanngortitsisimappat pigisat nalillit naanissaanut-atasutut 

pigisatut nalilittut immikkoortinneqarsinnaanngillat aamma imm. 1 malillugu ilanngaassinerit 

akilersuutillu ilanngutereernerini aningaasatigut pigisap nalianut uuttorneqarsinnaanatik. 

Imm. 3. Imm. 2 tunisinernut imaluunniit immikkoortitsinermi allanngortitsinernut 

atorneqassanngilaq 

1) naanissaata qanittuani pisimappat, niuerfimmi erniani allanngornerit pigisap nalillit nalinganut 

annertuumik sunniuteqarnatik, 

2) suliffeqarfiup akiligassaviit tamakkiusallugit tigusinerata kingorna pisimappat imaluunniit 

3) pisimasumut immikkoortumut suliffeqarfiup nakkutigisaata avataaniittumut 

atatinneqarsinnaappat, aamma naammaginartumik siumoortumik ilimagineqarsinnaanngippat. 

Imm. 4. Imm. 2-mut ilaasunik tunisisoqarsimappat imaluunniit allanngortitsilluni 

immikkoortitsisoqarsimappat, taamaattorli tak. imm. 3, pigisat nalillit piusut tamarmik, manna 

tikillugu imm. 1 malillugu uuttorneqarsimasut ullormi nalimut nalilersoqqinneqassapput 

siunissamilu ullormi nalimut ingerlaavartumik uuttorneqartarlutik. 

Imm. 5. Imm. 4 malillugu nalilersueqqinnerup ingerlaavartumillu nalinik aaqqiinerit 

malitsigisaannik nalit allanngorneri allatigut tamakkiisumik isertitanut naatsorsorlugit 

ilanngunneqassapput, tak. § 79, imm. 2. Nalit allanngorneri katersat, pigisat nalillit tunineqarpata 

imaluunniit naappata, naatsorsuutit inerneri naatsorsorlugit ilanngunneqassapput. 

Imm. 6. Imm. 5 ingerlaavartumik nalinik aaqqiinernut, ukununnga atatinneqarsinnaasunut 

atorneqassanngilaq: 

1) aningaasat naliinik naatsorsueqqinneq, 

2) nalikilliinerit aamma 

3) ernialersuinerit pigisamik nalilimmi erniaviit malillugit naatsorsorneqartut. 

Imm. 7. Imm. 6-imut ilaasunik nalinik allannguinerit naatsorsuutit inerinerisa naatsorsornerinut 

ilanngunneqassapput. 

§ 46. Aningaasatigut pisussaaffiit, § 55-imut ilaasut pisussaaffiit ilaatinnagit siullermeertumik 

naatsorsuinermut ilanngussinerup kingorna ilanngaassinerit akilersuutillu ilanngutereernerini 

aningaasatigut pigisap nalianut ingerlaavartumik uuttorneqartassapput. 

Imm. 2. Imm. 1 ukunani atorneqassanngilaq: 

1) Aningaasanik sakkunik aallaaveqartut, piffissami pigisat nalillit aningaasartuutillu 

naatsorsornerini pisus-saaffiusut. 

2) Obligationit niuerutigineqarsinnaasut naapertorlugi pisussaaffiit, § 50, imm. 2 malillugu ullormi 

nalimut uuttorneqartussamik taarsigassarsianik aningaasalersuinissaq siunertaralugu 

suliffeqarfimmit atulersinneqartut. 

Imm. 3. Imm. 2-mut ilaasut pisussaaffiit ullormi nalimut uuttorneqassapput. 

§ 47. (Atorneqanngilaq) 

§ 48. (Atorneqanngilaq) 



   

 

§ 49. Pigisat nalillit nammineq pigisat kiisalu nammineq aningaasaatini sakkut naleqquttut allat 

pigisatut nalilittut naatsorsorlugit ilanngunneqassanngillat. Pigisanik nalilinnik nammineq pigisanik 

aamma nammineq aningaasaatini naleqquttunik allanik pissarsineq imaluunniit tunisineq nammineq 

aningaasaatini allannguutitut ilanngunneqassapput. Nammineq aningaasaatini sakkunik pigisanik 

pisinissamut pisussaaffik pisinermi aningaasat isumaqatigiissutigineqartut annertoqataattut 

pisussaaffittut naatsorsorlugit ilanngunneqassapput. 

Imm. 2. Akiitsuni sakkut naleqquttut pigisatut nalilittut ilanngunneqassanngillat. Akiitsuni 

sakkunik naleqquttunik pigisanik pissarsineq imaluunniit tunisineq pineqartumi pisussaaffiusumi 

allannguutitut ilanngunneqassapput. 

§ 50. Taarsigassarsisitsineq pissarsiassallu § 55-imut ilaasut taarsigassarsisitsinerit pissarsiassallu 

ilaatinnagit siullermeertumik ilanngussinerup kingorna ilanngaassinerit akilersuutillu 

ilanngutereernerini aningaasatigut pigisap nalianut ingerlaavartumik uuttorneqartassapput. 

Imm. 2. Imm.1 taarsigassarsisitsinernut taarsigassarsisup isumaqatigiissuteqarnermi 

suliffeqarfimmi atulersinneqartut obligationit niuerutigineqarsinnaasut aalajangersimasut 

annertoqataannik akiitsut sinnerisa tunniunnerisigut isumannaarneqartussanut atorneqanngilaq. 

Imm. 3. Taarsigassarsisitsineq pissarsiassallu imm. 2-mut ilaasut ullormi nalimut 

uuttorneqassapput. 

§ 51. Suliffeqarfiup taarsigassarsisitsinera pissarsiassaalu § 50, imm. 1-imut ilaasut nalip 

ajorseriarneranut kinaassusersiunngitsumik takussutissaqarnersoq pillugu suliffeqarfik ullormi 

pigisat nalillit akiligassallu naatsorsornerini naliliissaaq. Naliliineq taarsigassarsisitsinernut 

pissarsiassanullu ataasiakkaanut ingerlanneqassaaq (ataasiakkaanik naliliineq), tak. § 52, aamma 

taarsigassarsisitsinernut pissarsiassanullu ataatsimoortunut (ataatsimoortunik naliliineq), tak. § 53. 

§ 52. § 51 malillugu ataasiakkaanik naliliineq taarsigassarsisitsinernut pissarsiassanullu tamanut, 

suliffeqarfiup angissusaanut pingaaruteqartunut, kiisalu taarsigassarsisitsinernut ataatsimoortunut 

ilanngunneqarsinnaanngitsunut, tak. § 53, imm. 2, minnerpaamik ingerlanneqassaaq. 

Imm. 2. Ataasiakkaani naliliinermi nalip ajorseriarneranut kinaassusersiunngitsumik 

takussutissatut isigineqarput pisoq ataaseq amerlanerilluunniit uku minnerpaamik pisimanissaat 

1) taarsigassarsiaqartoq annertuumik aningaasaqarnikkut ajornartorsiuteqartoq, 

2) taarsigassarsiaqartup isumaqatigiissummik unioqqutitsinera, assersuutigalugu akilersuutini 

ernianilu akilersuilernissamut pisussaaffimmik eqqortitsinnginnera, 

3) suliffeqarfiup taarsigassarsisumut piumasaqaatitigut oqilisaassinera, eqqarsaatigilluagaanngitsut, 

tamanna taarsigassarsisup aningaasaqarnikkut ajornartorsiuteqarneranik tunngaveqanngippat, 

imaluunniit 

4) ilimanaateqarpat taarsigassarsisoq akiliisinnaajunnaassasoq imaluunniit allatigut 

aningaasaqarnikkut aaqqissuusseqqiffigineqarluni. 

Imm. 3. Nalip ajorseriarneranut kinaassusersiunngitsumik takussutissaqalerpat, tak. imm. 2, 

pisorlu imaluunniit pisut pineqartut taarsigassarsisitsinermiit imaluunniit pissarsiassaniit, 

tatiginartutut uuttorneqarsinnaasup, siunissami akiliutigisassaanut ilimagisanut sunniuteqarpat, 

taarsigassarsiat imaluunniit pissarsiassat, nalikilliineq sioqqullugu naatsorsuutitigut nalip aamma 

maannakkut taarsigassarsisitsinermiit imaluunniit pissarsiassaniit siunissami akiliutigisassat 

ilimagisat akornanni assigiinngissutaasumik nalikillineqassapput. 



   

 

Imm. 4. Siunissami akiliutigisassat ilimagisat maannakkut naliinik naatsorsuinermi, tak. imm. 3, 

taarsigassarsianut pissarsiassanullu aalajangersimasumik ernialersorneqartunut erniat nalingat 

aallaqqaammullu aalajangerneqarsimasoq atorneqassaaq. Taarsigassarsianut pissarsiassanullu 

allanngorartumik ernialersorneqartunut taarsigassarsisitsinermi pissarsiassamilu maannakkut erniat 

nalingat atorneqassaaq. 

Imm. 5. Imm. 3 aamma 4 malillugit naatsorsuinermi siunissami akiliutigisassat ilimagisat 

maannakkut nalii qularnaveeqqutit tigunerini piviusunngortinnerinilu aningaasartuutit 

ilanngaatigalugit qularnaveeqqusiinerit ullormi naliinik qaffanneqassapput. Aningaasat 

ingerlaarneri, qularnaveeqqutit naliinik nalilersuinermi ilaasut, peqatigisaanik imm. 3 aamma 4 

malillugit siunissami akiliutigisassanut ilimagisanut ilaatinneqassanngillat. 

Imm. 6. Taarsigassarsianik pissarsiassanillu ataatsimoortunik nalikilliliinernik naatsorsuineq, 

taarsigassarsiani ataatsimoortuni ataasiakkaani nalip ajorseriarneranut kinaassusersiunngitsumik 

takussutissaqarfiusuni, tak. imm. 2, kisitsisitigut takussutissaliortoqarsinnaavoq.  Tamatumunnga 

piumasaqaatigineqarpoq kisitsisitigut paasissutissat sillimaffigisat aallaavigalugit 

naliliisoqarsinnaalluni taamatut suleriaaseqarneq inernerit assinginik erseqqinnerusunilluunniit 

kinguneqarluni, taarsigassarsiani pissarsiassanilu ataatsimoortuni nalikilliliinernik ataasiakkaanik 

naatsorsuinermiit ataatsimoortuni nalikilliliinernit tamarmiusunit imm. 3-5-imi tunngaviit 

aallaavigalugit naliliisoqarluni. 

Imm. 7. Ilanngussaq 10 imm. 1-6-ip atorneqarnerinut itinerusumik najoqqutassanik imaqarpoq. 

§ 53. § 51 malillugu ataatsimoortukkuutaanik naliliineq suliffeqarfiup taarsigassarsiaanik 

pissarsiassaanillu tamanik imaqassaaq, ataasiakkaanik nalilersuineq malillugu nalikillineqartut 

taarsigassarsiat pissarsiassallu kiisalu taarsigassarsiat pissarsiassallu ataatsimoortunut 

ilanngunneqarsinnaanngitsut ilanngunnagit, tak. imm. 2.  

Imm. 2. Ataatsimoortunik nalilersuineq taarsigassarsiani pissarsiassanilu ataatsimoortuni, 

akiligassarsinermi annaaneqatarsinnaaneri eqqarsaatigalugit assigiiartumik ilisarnaateqartunut 

taarsigassarsianut pissarsiassanullu ataatsimoortunik ingerlanneqassaaq. 

Imm. 3. Ataatsimoortukkuutaartunik nalilersuinermi nalip ajorseriarneranut 

kinaassusersiunngitsumik takussutissatut isigineqarnera atuuttutut isigineqassaaq 

nalunaarsorneqarsimasut takuneqarsinnaasut takutippassuk taarsigassarsiani pissarsiassanilu, 

tatiginartumik uuttorneqarsinnaasuni, ataatsimoortunit pineqartuniit siunissami akiliinissatut 

ilimagineqartuni appariartoqarsimappat, aamma taarsigassarsianut pissarsiassanullu 

ataatsimoortunut tunngatinneqarsinnaanngitsut, tassunga ilanngullugu 

1) taarsigassarsianut pissarsiassanullu ataatsimoortunit pineqartuniit akiliisariaatsip 

ajorseriarnera imaluunniit  

2) pissutsini, misilittakkat naapertorlugit taarsigassarsiani pissarsiassanilu ataatsimoortuni 

pisutut akiliisarnerup ajutoornerata annertussusaanut atasuni allanngorneq. 

Imm. 4. Taarsigassarsiani pissarsiassanilu ataatsimoortuni nalip ajorseriarneranut 

kinaassusersiunngitsumik takussutissaqalerpat, taarsigassarsiat imaluunniit pissarsiassat 

ataatsimoortut tamarmiusumik nalingat, nalikilliineq sioqqullugu naatsorsuutitigut nalip aamma 

maannakkut ataatsimoortuniit siunissami akiliutigisassat ilimagisat akornanni 

assigiinngissutaasumik nalikillineqassapput. 



   

 

Imm. 5. Maannakkut naliusumik naatsorsuinermi, tak. imm. 4, taarsigassarsianut 

pissarsiassanullu aalajangersimasumik ernialersorneqartunut erniat nalingat aallaqqaammut 

aalajangersarneqarsimasup agguaqatigiissinnera atorneqartarpoq. Taarsigassarsianut 

pissarsiassanullu assigiinngisitaartumik ernialersorneqartunut taarsigassarsianut pissarsiassanullu 

ataatsimoortuni erniat nalingisa atuuttut agguaqatigiissinnerat atorneqartarpoq. Siunissami 

akiliisarnernut ilimagineqartunut ilaassapput tigusinerniit isertitassat aningaasartuutissallu 

ilimagineqartut aamma qularnaveeqqusiinerit piviusunngortinneri. 

§ 54. § 52 imaluunniit § 53 malillugu nalikilliliisoqarnerani ataatsimik arlalinnilluunniit pisuni, 

nalip ajorseriarnera tamakkiisumik ilaannakuusumilluunniit apparneranik takuneqarsinnaalluni 

nalikilliliineq taamaaqataanik utertinneqassaaq.  

Imm. 2. Taarsigassarsiani pissarsiassanilu ataatsimoortuni annaasaqartoqartoqarneranik 

paasissutissanik peqaliinnartorlu, tak. § 53, taarsigassarsiat pissarsiassalluunniit ataatsimoortuniit 

peerneqassapput, aamma taarsigassarsiat imaluunniit pissarsiassat § 52 malillugu nalikillineqarlutik. 

§ 55. § 46, imm. 1, aamma § 50, imm. 1-imi maleruagassat apeqqutaatinnagit, taarsigassarsiat 

pissarsiassallu kiisalu aningaasatigut pisussaaffiit, niuernissaq siunertaralugu pigineqartut, 

siullermeertumik ilanngussinerup kingorna ullormi nalimut ingerlaavartumik uuttorneqassapput. 

Taarsigassarsiat pissarsiassallu kiisalu aningaasatigut pisussaaffiit, niuernissaq siunertaralugu 

pigineqartut, ilisarnaatigaat: 

1) siunissami qanittumi tunisinissaq imaluunniit tunineqarnissaat siunertaralugu 

pissarsiarineqarsimaneri imaluunniit 

2) aningaasanut sakkunut, ataatsimoortillugit aqunneqartunut ilaallutik, taakkulu pillugit 

piffissami kingullermi siunissami qanittumi iluanaarutit piviusunngortinneqartussaallutik. 

Imm. 2. § 46, imm. 1, aamma § 50, imm. 1-imi maleruagassat apeqqutaatinnagit, taarsigassarsiat 

pissarsiassallu kiisalu aningaasatigut pisussaaffiit, piumasaqaatit uku arlaannik naammassinnittut, 

siullermeertumik ilanngussinerup kingorna ingerlaavartumik ullormi nalimut uuttuisoqarsinnaavoq: 

1) Ullormi nalimut uuttuinerup uuttuinikkut imaluunniit naatsorsuinermi ilanngussinerup 

naapertuutinnginnera atorunnaarsissavaa imaluunniit annertuutigut annikillisillugu, assigiinngitsut 

pissutigalugit uuttuineq imaluunniit ilanngussineq pissutigalugu pilersinneqarsimasussaagaluit.  

2)  Ullormi nalinik tunngaveqartunik annaasaqaratarsinnaasanik aqutsinermik aaqqissuussinerni 

imaluunniit aningaasalersuinermi periutsini ilaasoq, aamma tamanna tunngavigalugu 

suliffeqarfiup iluani aqutsisut nalunaaruteqartarnerannut ilaasoq. 

3)  Aningaasatigut sakkut kingunerisaatut makkuninnga imaqartoq 

a) taarsigassarsiani pissarsiassanilu imaluunniit aningaasatigut pisussaaffinni pineqartuni 

aningaasat ingerlaarnerinik annertuumik allannguisoq aamma   

b) allatut periarfissatut immikkoortinneqartussaasoq aamma ullormi nalimut immikkut 

uuttorneqartussaasoq. 

Imm. 3. Taarsigassarsiat pissarsiassallu kiisalu aningaasatigut pisussaaffiit, imm. 2 malillugu 

ullormi nalimut uuttorneqartut, tunngavik taanna malillugu uuttorneqassapput piffissap sakkup 

suliffeqarfimmi pigisat nalillit akiligassallu ilanngullugit naatsorsorneqarunnaartarnerisa 

tungaannut. 



   

 

Imm. 4. Taarsigassarsiat pissarsiassallu imm. 1-imut ilaasoq aamma allat aningaasanik pigisanit 

nalillit kingunerinngisaat aalajangersimasumik aalajangiiffigineqarsinnaasunillu akiliisarfiusut, 

siullermik ilanngussinermi niuernissaq siunertaralugu pigineqarnissai pillugit piumasaqaatit 

taamaaqataannik naammassinnittut, siullermik ilanngussinerup kingorna allanngortillugit 

inissinneqarsinnaapput, niuernissaq siunertaralugu pigisaqarnissaq pillugu piumasaqaat 

naammassineqarunnaarpat. Allanngortitsilluni inissiineq imatut pisinnaavoq pigisat nalillit 

allanngortillugit inissiinerup kingorna naanissaanut atasut pillugit maleruagassat malillugit 

uuttorneqassapput, tak. § 45, imaluunniit § 50-imi taarsigassarsineq pissarsiallu pillugit 

maleruagassat malillugit.  

Imm. 5. Imm. 4 malillugu pigisanik nalilinnik allanngortitsilluni inissiineq, siullermeertumik 

ilanngussinermi piffissami taarsigassarsianut aamma pissarsiassanut ilaasinnaanngitsut, 

qaqutigoortumik pisuni taamaallaat ingerlanneqarsinnaapput. Pigisat nalillit, siullermeertumik 

ilanngussinermi piffissami taarsigassarsianut aamma pissarsiassanut ilaasinnaasut, imm. 4 malillugu 

allanngortillugit inissinneqarsinnaapput, pigisat nalillit siunissami ungasinngitsumi pigiinnarnissai 

imaluunniit naanissaata tungaanut suliffeqarfiup siunertarippagu piginnaasaqarfigalugulu. 

Imm. 6. Imm. 4 malillugu allanngortitsilluni inissiinermi piffissami allanngortitsilluni 

inissiinermi ullormi naliatut pisiarinerani aki aningaasartuutit ilanngullugit atorneqassaaq, taanna 

ilanngaassinerit akilersuutillu ilanngutereernerini aningaasatigut pigisap nalianut kingorna 

uuttuinermut aallaaviullugu. Taamaattorli, 1. november 2008 nallertinnagu allanngortitsilluni 

inissiinissaq pillugu aalajangiisoqarsimappat, 1. juli 2008-mi ullormi nalit aallaavigalugit 

allanngortitsilluni inissiisoqassalluni. 

Imm. 7. Imm. 4 malillugu allanngortitsinermi inissiisoqarsimappat, aamma piffissami 

allanngortitsilluni inissiinerup kingorna missiliuisoqarpat pigisanit nalilinniit aningaasat 

ilimagisamik ingerlaarneri qaffattut, qaffanneq taanna pigisat ingerlaavartumik uuttornerini 

atorneqartumi erniat nalinganni allannguutitut ilanngunneqassaaq. 

Suliffeqarfiit pigisat suliffeqarfiillu kattussimasut  

§ 56. Suliffeqarfinni pigisani aamma suliffeqarfinni kattussimasuni piginneqataassutit 

ilanngunneqassapput aamma suliffeqarfiup naatsorsuutaani nalimut uuttorneqassallutik. 

Suliffeqarfiup iluani nalia suliffeqarfiup nammineq naatsorsuuseriaasiani naatsorsuutinik 

saqqummiussisarneq malillugu naatsorsorneqassaaq. 

Imm. 2. Aningaasaatinik piginneqataassutit katinneri suliffeqarfinni atasuni kattussimasunilu 

inernerni piginneqataassutinut naapertuuttut naatsorsuutit inerneri pillugit naatsorsuutini 

aningaasani 12-imi, Suliffeqarfinni kattussimasuni atasunilu aningaasaatinik piginneqataassutit 

inernerini allanneqassapput. 

Imm. 3. Aningaasaatinik piginneqataassutit naatsorsuutitigut naliusoq imm. 2-mi aningaasanik 

taaneqartunik kiisalu suliffeqarfiit atasut aamma kattussimasut iluini naatsorsuutaani nalinik 

iluarsiissutigineqartunik, suliffeqarfinni atasuni kattussimasunilu aningaasaatitigut nikinnermik 

kinguneqartunik qaffanneqassaaq imaluunniit nalikillineqassaaq. Suliffeqarfimmut piginnittumut 

kiisalu suliffeqarfimmut iluanaarutit suliffeqarfiit atasut kattussimasullu naatsorsuutitigut iluani 

nalimi ilanngaatigineqassapput. 



   

 

Imm. 4. Ilanngaateqareerluni qaffaanermut tamarmiusumut naapertuutut aningaasat, tak. imm. 3, 

akiligassat pillugit naatsorsuutini aningaasani 19.1-mi, Inatsisitigut pisussaaffinni sillimmatini 

suliffiup iluani nalimut periuseq malillugu ilanngaateqareerluni qaffaanermut sillimmatit 

inissinneqassapput. Sillimmatit 0 inorlugu aningaasanik ilanngunneqarsinnaanngillat. Suliffiup 

iluani nalimut periuseq malillugu ilanngaateqareerluni qaffaanermut sillimmatit iluanaarutitut 

imaluunniit agguaassinermut atorneqarsinnaanngillat. 

Imm. 5. Suliffeqarfimmik pigisamik pissarsinermi pisarinerani akia aningaasartuutit ilanngullugit 

aamma suliffiup iluani nalip akornanni assigiinngissutaasoq § 145, imm. 2-4 malillugu 

suliarineqassaaq.  

Imm. 6. Suliffeqarfimmik kattuffigisamik pissarsinermi pisarinerani akia aningaasartuutit 

ilanngullugit aamma suliffiup iluani nalip akornanni assigiinngissutaasoq § 145, imm. 2-4 malillugu 

suliarineqassaaq. Naleqarnerulernermi, aningaasalli suliffeqarfiup kattuffigisap naliata ilaatut 

ilanngunneqassapput pigisatut nalilittut tigussaanngitsuni pigisatut nalilittuunngitsoq. 

§ 57. § 56 apeqqutaatinnagu utaqqiisaasumik pigineqartut pigisat nalillit pillugit § 16-imut ilaasut 

suliffeqarfiit pigisat aamma suliffeqarfiit kattussimasut § 56 malillugu nalip naatsorsorneqartut 

appasinnerpaamik nalianut aamma tunisinermi aningaasartuutit ilanngaatigalugit ullormi nalimut 

uuttorneqassapput. 

Imm. 2. Imm. 1-mut ilaasuni suliffeqarfinni pigisani aamma suliffeqarfinni kattuffigisani pigisat 

nalillit nalikillilerneqassanngillat. 

Sanaartukkani pigisat nalillit tigussaasut  

§ 58. Sanaartukkani pigisat nalillit tigussaasut, suliffeqarfimmi atugassatut imaluunniit 

attartortittakkatut pigineqartut, aamma ukioq naatsorsuusiorfiusoq ataaseq sinnerlugu 

atorneqartussatut ilimagineqartut, siullermik ilanngussinermut piffissami pisiarinerani akianut 

aningaasartuutit ilanngullugit uuttoqarneqassapput. 

Imm. 2. Aningaasartuutit ilanngullugit pisiarinerani akiani pisiarineranut tunngassuteqartut 

aningaasartuutit tamarmik ilanngunneqassapput, pigisap nalillip atorneqalernissaanut 

piareernissaata, imaluunniit toqqaannartumik pigisamut nalilimmut suliarineqartumut 

tunngatinneqalernissaata tungaanut. 

§ 59. Sanaartukkani pigisat nalillit tigussaasut, illut aningaasaliiffiusut aamma illut 

najugaqarfiusut ilanngunnagit, tak. §§ 60 aamma 61, kiisalu § 62-imut ilaasut pigisat nalillit, 

siullermik ilanngussinerup kingorna pisiarinerani akianut aningaasartuutit ilanngullugit 

uuttorneqassaaq nalip ajorseriarnerani nalikilliliinerit katersorneqarsimasut ilanngaatigalugit. 

Imm. 2. Nalikilliliinernut naatsorsuutit inerneri ilanngunneqassapput. Pigisap nalillip pisiarinerani 

aningaasar-tuutit ilanngullugit pigisap nalillip atuuffissaatut ilimagisamut aaqqissugaasumik 

agguarneqassapput piffissap atorneqarfiata naanerani pigisap nalillip naliata sinneranik 

ilanngaateqartillugu. Nalikilliliinermut tunngaviusoq piffissami atulerfiani kiisalu nalikilliliinermut 

tunngaviusunut ilaasuni immikkoortuni kingornatigut allannguutini uuttorneqassaaq. 

Imm. 3. Nalip ajorseriarnerani annaasat pillugit nalikilliliineq ingerlanneqassaaq nalilerneqarpat 

pigisap nalillip pissarsiareqqinnerani nali nalikilliliinerit isumagereernerisigut naatsorsuutitigut 



   

 

nalimit appasinneruppat. Nalikilli-liinermut tunngavissaaruppat nalikilliliisimanerit 

utertinneqassapput.  

§ 60. Illut aningaasaliiffiusut siulleermertumik ilanngussinerup kingorna ullormi nalimut 

ingerlaavartumik uuttorneqassapput. 

Imm. 2. Ullormi nali ilanngussaq 9 naapertorlugu naatsorsorneqassaaq. 

§ 61. Illut najugaqarfiusut siullermeertumik ilanngussinerup kingorna allanngortitsiluni 

naliliilluni nalimut uuttorneqassapput, tassaalluni piffissami allanngortitsilluni naliliinermi ullormi 

naliusoq kingornatigut nalikilliliinerit aamma nalip ajorseriarnerani nalitigut kingornatigut annaasat 

ilanngaatigalugit. Allanngortitsilluni naliliineq ima akulikitsigisumik isumagineqartassaaq 

naatsorsuutitigut naliusoq piffissami pigisat nalillit akiligassallu naatsorsornerini illup 

najugaqarfiup ullormi nalianiit annertuumik allaanerunani. 

Imm. 2. Piffissami allanngortitsilluni naliliinermi ullormi nali ilanngussaq 9 naapertorlugu 

naatsorsorneqassaaq. 

Imm. 3. Illumi najugaqarfiusumi allanngortitsilluni naliliilluni nalimi qaffaanerit tamakkiisumik 

isertitani allani ilanngunneqassapput, tak. § 79, imm. 2, aamma naatsorsuutini aningaasani, 

Qaffaanermi immikkoortitsinerit, nammineq aningaasaatinut nuunneqassapput, qaffaaneq 

siusinnerusukkut naatsorsuutit inernerini  ilanngunneqartuni nalip apparneranut 

naapertuutinngippat, tak. imm. 4. 

Imm. 4. Illumi najugaqarfiusumi allanngortitsinermi nalimi appariarneq naatsorsuutit inernerini 

ilanngunneqassaaq, appariarneq siusinnerusukkut tamakkiisumik isertitani allani 

ilanngunneqartumut naapertuutinngippat, tak. imm. 2. Taamaattoqarpat nalip apparnera 

tamakkiisumik isertitani allani ilanngunneqassaaq aamma naatsorsuutini aningaasani 18-imi 

Qaffaanermi immikkoortitsinermi, nammineq aningaasaatini ikilileriarnertut nuunneqarluni. 

Imm. 5. Kingullermik allanngortitsilluni naliliinermi nalimik tunngaveqartut nalikilliliinerit, tak. 

§ 59, imm. 2, oqaaseqatigiit aappaat, naatsorsuutit inernerini ilanngunneqassapput. 

§ 62. Utaqqiisaasumik pigineqartuni pigisat nalillit pillugit § 16-imut ilaasut sanaartukkani 

pigisat nalillit tigussaasut nalip naatsorsuutitigut appasinnerpaamik nalianut aamma tunisinermi 

aningaasartuutit ilanngaatigalugit ullormi nalimut uuttorneqassapput. 

Imm. 2. Imm. 1-mut ilaasuni sanaartukkatigut  pigisani nalillinni tigussaasuni 

nalikilliliisoqassanngilaq. 

Pigisat nalillit tigussaanngitsut  

§ 63. Pigisat nalillit tigussaanngitsut piffissami siullermeertumik ilanngunneqarnerminni 

pisiarinerani akianut aningaasartuutit ilanngullugit uuttorneqassapput, tamaattorli tak. imm. 2 

aamma 3. 

Imm. 2. Ineriartortitsinermi aningaasartuutit taamaallaat pigisatut nalilittut tigussaanngitsutut 

ilanngunneqassapput makkunatigut uppernarsaatissaqarpat 

1) pigisap nalillip tigussaanngitsup naammassineqarnissaanut teknikikkut periarfissaqarpat, 

taamaalilluni taanna atorneqarsinnaalerluni, 

2) suliffeqarfiup siunertarippagu pigisaq nalilik tigussaanngitsoq naammassineqassasoq, 



   

 

3) suliffeqarfik pigisap nalillip tigussaanngitsup atorneqarnissaa piginnaasaqarfigippagu, 

4) pigisaq nalilik tigussaanngitsoq siunissami aningaasatigut iluaqusiinissaa ilimanaateqarpat, 

minnerpaamik taassumunnga atasumik aningaasartuutinut naapertuuttunik, aamma 

5) pigisap nalillip tigussaanngitsup taassuma ineriartortinnerata ingerlaneranut 

inissinneqarsinnaasut aningaasartuutit suliffeqarfiup tatiginartumik uuttorsinnaappagit. 

Imm. 3. Suliffiup iluani suliarineqartut atit ilisarnaatit, sullitat allattorsimaffiit assigisaalu, 

ilisimatusarnermi aningaasartuutit, pilersitsinermi aallarnernermilu aningaasartuutit, 

ilinniartitaanermi aningaasartuutit, nittarsaanermi aningaasartuutit, nuunnermi 

aaqqissuusseqqinnermilu aningaasartuutit kiisalu suliffiup iluani pissarsissutaasut pigisatut nalilittut 

ilanngunneqassanngillat. 

§ 64. Pigisat nalillit tigussaanngitsut siullermeertumik ilanngussinerup kingorna pisiarinerani 

akianut aningaasartuutit ilanngullugit uuttorneqassapput nalikilliliinerit katersorneqarsimasut 

ilanngaatigalugit, pigisaq nalilik piffissaq atuuffissani naammassisimagaa nalilerneqarpat, aamma 

nalip ajorseriarnerani annaasat katersorneqartut, tak. § 59, imm. 2 aamma 3. 

Attartorneq  

§ 65. Aningaasatigut attartorneqartut pigisat nalillit attartortumi ilanngunneqartarput piffissamiit 

attartortup pigisat nalillit attartorneqartut atorsinnaalerpagit. Siullermeertumik ilanngussinermi 

pigisaq nalilik ullormi nalimut aningaasamut appasinnerpaamut imaluunniit attartornermi akiliutit 

isumaqatigiissutigineqartut maannakkut naliinut uuttorneqassaaq. Peqatigisaanik attartornermi 

akiliinerit isumaqatigiissutigineqartut maannakkut nalii pisussaaffittut ilanngunneqassallutik. 

Maannakkut nalip naatsorsornerani attartornermi isumaqatigiissummi ernialiussaq atorneqassaaq, 

taanna aalajangerneqarsinnaappat. Taamaanngippat attartortup taarsigassarsinermi ernialiussaa 

atorneqassaaq. 

Imm. 2. Siullermeertumik ilanngussinerup kingorna pigisat nalillit attartorneqartut §§ 58-64-imi 

tunngaviit malillugit attartortumi uuttorneqassapput pigisat nalillit attartorneqartut suuneri 

apeqqutaalluni. 

Imm. 3. Aningaasatigut attartorneqartut pigisanit nalilinnit pissarsiassat attartortitsisumi 

pissarsiassatut ilanngunneqassapput, nalia attartortitsilluni isumaqatigiissummi ilanngaateqareerluni 

aningaasaliinermut naapertuuppat. 

Imm. 4. Pigisat nalillit, attartornermi isumaqatigiissummi atorneqartumi ilaasut attartortitsisumi 

pigisat nalillit aningaasartuutillu naatsorsornerinut ilanngunneqassapput, kisianni §§ 58-64-imi 

tunngaviit malillugit attartortumiinnani pigisat nalillit attartorneqartut suuneri apeqqutaalluni. 

Pisussaaffiit immikkoortinneqarsimasut  

§ 66. Pisussaaffiit, qularnaveeqqusiinerit allallu pisussaaffiit immikkoortinneqarsimasut, 

angissusai imaluunniit piffissami akilerneri eqqarsaatigalugit nalorninartut, pisussaaffittut 

immikkoortinneqartutut ilanngunneqassapput, pisussaaffiup suliffeqarfimmi aningaasatigut 

isumalluutaanik ilanngaateqartitsissasoq ilimanaateqarpat, aamma pisussaaffik tatiginartumik 

uuttorneqarsinnaappat. 



   

 

Imm. 2. Isumaqatigiissutit annaasaqarfiusut, tassaasut isumaqatigiissutit, isumaqatigiissutitigut 

pisussaaffiit naammassineqarnerinut atasumik aningaasartuuteqarnissaq 

pinngitsoorneqarsinnaanngitsut aningaasatigut iluanaarutissatut ilimagineqartut sipporpagit, aamma 

pisussaaffittut immikkoortinneqarsimasutut ilanngunneqassapput. 

Imm. 3. Pisussaaffiit immikkoortinneqarsimasut ullormi pigisat nalillit aningaasartuutillu 

naatsorsornerini pisussaaffiup atuuttup akilerneqarnissaanut pisariaqartut aningaasartuutit 

sinnerlugit pitsaanerpaamik missiliussanut uuttorneqassapput. 

Imm. 4. Ulloq akiliiffissaq sioqqullugu pisussaaffimmik tunisineq pisussaaffimmut 

immikkoortinneqarsimasup angissusaanut pingaaruteqartorujussuuppat pisussaaffiup 

akilernissaanut pisariaqartut aningaasartuutit maannakkut naliinut uuttorneqassaaq. 

Imm. 5. Ulloq akiliiffissaq sioqqullugu pisussaaffimmik tunisinermi akigititaq, maannakkut 

nalimik uuttuinermi atorneqartoq, maannakkut niuerfimmi erniamut aarlerinanngitsumik 

iluarsineqartumut naapertuutissaaq, taamaalilluni pisussaaffimmut immikkut atasunut 

nalorninartunut naapertuulluni. Ulloq akiliiffissaq sioqqullugu pisussaaffimmik tunisinermi 

akigititaq, pisussaaffiup akilerneqarneranut pisariaqartut aningaasartuutit pillugit missiliuilluni 

iluarsiinermut nalorninartunut naapertuutissanngilaq, tak. imm. 3. 

Imm. 6. Qularnaveeqqusiinerilli suliffeqarfiup qularnaveeqqusiinermi pisussaaffigisaanit 

akiliutissamit imaluunniit tunisinermi akissarsiassanit, piffissami annaasaqarfiusinnaasumi 

aaqqissugaasumut nalikillineqartumit appasinnerusumik naleqartillugu ilanngunneqassanngilaq 

imaluunniit uuttorneqassanngilaq. 

Imm. 7. Ilanngussaq 10 imm. 1-6-ip atorneqarnissaanut najoqqutassanik itinerusunik imaqarpoq. 

§ 67. Pisussaaffiit immikkoortinneqarsimasut ullormi pigisat nalillit aningaasartuutillu 

naatsorsornerini tamarmik misissorneqassapput iluarsineqarlutillu taamaalillutik pitsaanerpaamik 

maannakkut missiliuinermut naapertuullutik. Akiliineq suliffeqarfiup aningaasatigut isumalluutaani 

ilanngaassinermi kinguneqarnissaa ilimanarunnaarpat pisussaaffik utertinneqassaaq. 

Imm. 2. Pisussaaffik immikkoortinneqarsimasoq taamaallaat aningaasartuutinut, siullermik 

ilanngussinermi immikkoortitsinermut tunngavigineqartut matussusernissaannut atorneqassapput. 

Sulisunut akiliutit  

§ 67 a. Taakku sulinerannut sulisunut akiliutinut ajunngitsorsiassanullu aningaasartutit pillugit 

naatsorsuutini inernerit ilanngunneqassapput akiliutinut ajunngitsorsiassanullu pineqartunut 

sulinermi akiliutit sulisunit ingerlanneqarneri naapertorlugit. 

Imm. 2. Aningaasat akilerneqanngitsut, imm. 1 naapertorlugu aningaasartuutitut allanneqartut, 

pisussaaffittut ilanngunneqassapput. Aningaasat, piffissami pigisat nalillit aningaasartuutillu 

naatsorsornerisa kingorna qaammatit aqqaneq marluk iluanni akilerneqartussat, ulloq akiliiffissaq 

sioqqullugu akilerneqassanngillat, kisianni aningaasat, piffissami pigisat nalillit aningaasartuutillu 

naatsorsornerisa kingorna qaammatit aqqaneq marluk qaangerlugit akilerneqartussat, ulloq 

akiliiffissaq sioqqullugu akilerneqassallutik. Aningaasat siumoortumik akilerneqarsimasut pigisatut 

nalilittut ilanngunneqassapput. 

§ 68. Sulisunut pensionitigut pisussaaffiit, pitsaanerpaamik missiliuineq aallavigalugu pigisanut 

nalilinnut atasunut ilanngaateqartillugit akilerneqartussatut ilimagineqartunut akiliutit maannakkut 



   

 

naliinut ilanngunneqassapput, pensionitigut pisussaaffik inatsisitigut immikkoortumut 

namminersortumut nuunneqarsimappat. 

Imm. 2. Pensionitigut pisussaaffiit ullormi pigisat nalillit aningaasartuutillu naatsorsornerini 

tamani misissorne-qassapput taamaalilluni aningaasat ilanngunneqartut pitsaanerpaamik 

maannakkut missiliuinerup nalinganut naapertuullutik. Ilanngaateqareerluni pisussaaffiup 

angissusianik uuttueqqinnerup malitsigisaanik allannguutit tamakkiisumik isertitani allani 

ilanngunneqassapput, tak. § 79. 

Piginneqataassutit tunngavigalugit akissarsiaqartitsineq  

§ 69. Piginneqataassutit tunngavigalugit aqutsisunik sulisunillu akissarsiaqartitsineq piffissami 

katersuiffiusumi naatsorsuutit inerneri aningaasartuutitut ilanngunneqassapput. Peqatigisaanik 

taamaaqataanik qaffaaneq nammineq aningaasaatini ilanngunneqarluni. 

Imm. 2. Aningaasartuut ilanngunneqartoq sakkup akiliutitut atorneqartup piffissami 

atorneqarnerani ullormi nalimut uuttorneqassaaq. 

Akileraarutit  

§ 70. Ukiumut naatsorsuusiorfiusumut aamma siusinnerusukkut ukiumut naatsorsuusiorfiusumut 

tunngasut maannakkut akileraarutit, taakku akilerneqarsimanngippata, pisussaaffittut 

ilanngunneqassapput. Akileraarut akilerneqarsimasoq, ukiumut naatsorsuusiorfiusumut aamma 

siusinnerusukkut ukiumut naatsorsuusiorfiusumut tunngasut maannakkut akileraarummit 

annertuneruppat nikingassutaasoq pigisatut nalilittut ilanngunneqassaaq. 

Imm. 2. Akileraarutitigut pisussaaffik, naatsorsuutitigut nalip aamma akileraarutitigut nalip 

akornanni assigiinngissutaagallartumiittut, akileraarutitut kinguartitatut ilanngunneqassaaq. 

Nikingassutaagallartoq 0-mit appasinneruppat ilimanaateqarlunilu siunissami akileraarutit 

appartinneqarnerinut taanna atorneqarsinnaasoq, akileraarutitigut pigisatut nalilittut kinguartitatut 

ilanngunneqassaaq. 

Naatsorsuutitigut isumannaarineq  

§ 71. Aningaasatigut sakkut kingunerisaata ataatsip arlallilluunniit akornanni ullormi nalimut 

isumannaarinissamut tunngasumik isumannaarinermi pissutsinik pilersitsisoqarsimappat 

imaluunniit aningaasatigut sakkut kingunerinngisaata ataatsip arlallilluunniit aamma 

(isumannaarinermi sakkut) aamma pigisap nalillip ilanngunneqartup, pisussaaffik ilanngunneqartup, 

pigisat nalillit ataatsimoortut imaluunniit pisussaaffiit ataatsimoortut (naatsorsuutini aningaasat 

isumannaakkat), ilanngaassinerit akilersuutillu ilanngunnerini aningaasatigut pigisap nalianut 

uuttorne-qartut akornanni aningaasat nalingini annaasaqaratarsinnaaneranik isumannaarinermi 

naatsorsuutini aningaasat isumannaarneqarsimasut naliat annaasaqaratarsinnaaneq 

isumannaarneqarsimasoq eqqarsaatigalugu ullormi nalimut iluarsineqassaaq. Nalip allanngornera 

naatsorsuutit inerneri ilanngunneqassaaq. Isumannaarinerup naanerani naatsorsuutini aningaasat 

isumannaarneqarsimasut nali nutaamik naatsorsorneqarsimasoq tunngavigalugu ilanngaassinerit 

akilersuutillu ilanngunnerini aningaasatigut pigisap nalianut uuttuinermut tunngaviit malillugit 

naliatigut iluarsineqassaaq. 



   

 

Imm. 2. Imm. 1 taamaaqataanik nioqqutissat kiffartuussinerillu pillugit siunissami akiliinissamut 

isumaqatigiissutit ilanngunneqarsimanngitsut ullormi naliini allannguisoqarsinnaaneranik 

isumannaarinermut atatillugu atorneqassaaq, tassa akiliinerup pineqartup ullormi naliani 

allanngornerit pigisatut nalilittut imaluunniit pisussaaffittut ilanngunneqassammata. Nalip 

allanngornera naatsorsuutit inernerat ilanngunneqassaaq. Siunissami akiliinissamut 

isumaqatigiissutip akilerneqarneranut piffissami nalit allanngornerinik ilanngunneqareersimasunik 

pigisap nalillip pissarsiarineqarsimasup imaluunniit pisussaaffiit pissarsiarineqarsimasut nalinganik 

iluarsineqassaaq. 

§ 72. Pigisat nalillit pisussaaffiillu pillugit pappiaqqanik aningaasanik nalilinnik uninngasuutini 

erniatigut annaasaqaratarsinnaaneq ullormi nalianik isumannaarinermut tunngasuni 

isumannaarinermik pissutsinik pilersitsisoqarsimappat naatsorsuutini aningasat 

isumannaarneqarsimasut pigisat nalillit imaluunniit pisussaaffiit ilaannut 

annaasaqaratarsinnaasamut naapertuuttumik aningaasanut aalajangersimasunut aningaasatut 

aalajangerneqarsinnaavoq, pigisat nalillit pisussaaffiilluunnii aalajangersimasutut 

aalajangersarneranut taarsiullugu. 

Imm. 2. Imm. 1 atorneqarpat, ullormi nalimut nalimik allannguineq, isumannaarinermi sakkukkut 

isumannaarneqarsimasoq, aningaasatigut pigisatut nalilinni imaluunniit aningaasatigut 

pisussaaffinni naatsorsuutini immikkut aningaasatut ilanngunneqarsinnaavoq. Naatsorsuutini 

aningaasat ilanngaassinerit akilersuutillu ilanngunnerini aningaasatigut pigisap nalianut 

uuttuinermut tunngaviit malillugit naatsorsuutit inernerat ilanngunneqassaaq. Ilanngussineq 

piffissamiit taassuma nalia isumannaarinermi sakkup naliani allanngornerit malitsigisaatut nalianik 

iluarsineqartarunnaarneraniit kingusinnerpaamik aallartissaaq. Ilanngussineq piffissami 

ilanngussinerup aallartinnerani erniat nalingi nutaamik naatsorsorneqarsimasunik tunngaveqassaaq. 

Ilanngussineq ilanngaassinerit akilersuutillu ilanngunnerini aningaasatigut pigisap nalianut 

uuttuinermut tunngaviit malillugit pisinnaanngippat, naatsorsuutini aningaasat piffissaq 

isumannaariffiusutut aalajangersakkami naatsorsuutit inerneri kingusinnerpaamik piffissami 

tassaniit assigiiaartumik ilanngussinikkut utertinneqassaaq. 

§ 73. Aningaasatigut sakkut kingunerisaata ataatsip arlallilluunniit akornanni aningaasat 

ingerlaarnerinut isumannaarinissamut tunngasumik isumannaarinermi pissutsinik 

pilersitsisoqarsimappat imaluunniit aningaasatigut sakkut kingunerinngisaata ataatsip arlallilluunniit 

(isumannaarinermi sakkut) aamma siunissami akiliinerit akornanni aningaasat nalingini 

annaasaqaratarsinnaaneranik isumannaarisoqarpat, isumannaarinermi sakkut ullormi naliani 

allannguinerup ilaa, aningaasat ingerlaarnerini nikerarnerinut matussusiisoq, tamakkiisumik 

isertitani allani ilanngunneqassaaq, tak. § 79, imm. 2. 

§ 74. Nunami allami immikkoortortami aningaasaliinermut aningaasat naliginut 

isumannaarinermik pilersitsisoqarsimappat, isumannaarinermi sakkumik nalimik iluarsiinnerup ilaa 

isumannaarinermut tunngasoq tamakkiisumik isertitani allani ilanngunneqassaaq. Isumannaarinermi 

sakku aningaasatigut sakkut kingunerinngisaanut sakkuusinnaavoq. Aningaasat, tamakkiisumik 

isertitani allani ilanngunneqartut, tassunga ilanngullugit aamma aningaasat nunami allami 

immikkoortortami aningaasaliinermi aningaasat naatsorsoqqinnerinut atatillugu tamakkiisumik 



   

 

isertitani allani ilanngunneqarneri, tak. § 39, imm. 8, naatsorsuutit inerneri ilanngunneqassapput, 

nunani allani immikkoortortaq tunineqarpat.  

§ 75. Isumannaarinermi pissutsit taamaallaat §§ 71-74-imi maleruagassat malillugit 

suliarineqassapput, piumasaqaatit uku naammassineqarsimappata 

1) Isumannaarinermi pissutsit atuunneri pillugu isumannaarinermi pissutsit pilersinneranut kiisalu 

suliffeqarfiup annaasaqaratarsinnaaneranut periusissamik piffissami piumasarineqartumik 

uppernarsaateqarneri, uku ilaallutik  

a) isumannaarinermi sakkup aamma naatsorsuutini aningaasat isumannaarneqartut suunerinik 

paasisaqarneq, 

b) annaasaqaratarsinnaanerup isumannaarneqartup suunerani paasisaqarneq aamma 

c) isumannaarinermi sakkup naammassisaqarsinnaaneranik uuttuinermut periuseq atorneqartoq, 

tak. nr. 2. 

2) Isumannaarinermi naammassisaqarsinnaassutsip qaffasissusia pillugu ilimagisap 

tunngaveqarnera. 

3) Aningaasat ingerlaarnerinut tunngasumik isumannaarinermi pissutsinut atatillugu tassunga 

ilaasut siunissami akiliisarneri ilimanaateqartorujussuussapput aamma aningaasat ingerlaarnerini 

allanngorarnerit imatut pissuseqassallutik suliffeqarfiup siunissami naatsorsuutitigut inernerinut 

sunniuteqassallutik. 

4) Isumannaarinermi pissutsip naammassisaqarsinnaanerata, tak. nr. 2, tatiginartumik 

uuttorneqarsinnaanera. 

5) Isumannaarinermi pissutsit ingerlaavartumik nalilersorneqarsinnaallutik piviusumillu 

takuneqarsinnaalluni piffissami naatsorsuuseriffiusup ilaani pilersinneqarnerani qaffasissumik 

naammassisaqarsinnaasoq. 

§ 76. Isumannaarinermi pissutsinik naatsorsuutitigut suliarinninneq, §§ 71-74, piffissamiit 

naassaaq, 

1)  isumannaarinermi sakkut imaluunniit isumannaarneqarsimasoq naappat, tunineqarpat 

imaluunniit atorneqarpat, isumannaarinermi sakkut suliffeqarfiup uppernarsagaanik 

isumannaarinermi periutsimut atasumik isumannaarinermi sakkumik nutaamik 

taarserneqanngippat, 

2)    isumannaarinermi pissutsit § 75-imi piumasaqaatinik naammassinnikkunnaarpat, 

3)  siunissami nuussinissaq, akiliinissanut ilimagisanut isumannaarneqarsimasunut tunngaviusut, 

pisussaanngitsoq ilimagineqalerpat, imaluunniit 

4)  suliffeqarfiup isumannaarinermi pissutsinik inaarippat. 

§ 77. Nuussineq imaluunniit akiliinerup ingerlaarnera, akiliinerit § 73 naapertorlugu 

isumannaarinermi pissutsimut ilaasut naammassineqarpata imaluunniit piviusunngortinneqarpata, 

aningaasat, siusinnerusukkut tamakkiisumik isertitani allani ilanngunneqarsimasut, nuussinerup 

imaluunniit aningaasat ingerlaarnerisa pineqartup naatsorsuutit inernerinut sunniuteqarfiini 

piffissami tassani naatsorsuutini inerinerini ilanngunneqassapput. 

Imm. 2. § 76, nr. 3-mi allassimasutut pisumi, aningaasat, tamakkiisumik isertitani allani 

ilanngunneqarsimasut, naatsorsuutit inerneri ilanngunneqassapput. 



   

 

Naatsorsuutit inerneri aamma tamakkiisumik isertitat allat  

§ 78. Naatsorsuutit inerneri tassaapput isertitat aningaasartuutillu ilanngunneqarsimasut. 

§ 79. Naatsorsuutit inernerini isertitat tamarmik taakku iluanaarutigineri naapertorlugit 

ilanngunneqassapput, aamma aningaasartuutit tamarmik suliffeqarfimmut aningaasartuutaaneri 

naapertorlugit. Nalinik iluarsiinerit, nalikilliinerit, appaanerit aamma siusinnerusukkut naatsorsuutit 

inerneri ilanngunneqarsimasut aningaasanik utertitsinerit tamarmik naatsorsuutini inerneri 

ilanngunneqassapput, taamaattorli tak. imm. 2. 

Imm. 2. Tulliuttut naatsorsuutit inernerisa nanginnerini immikkut naatsorsorlugit 

ilanngunneqassapput taaneqarlutik ”tamakkiisumik isertitat allat”: 

1) Illup najugarisap naliata nalilersoqqinnerani qaffaanerit, aamma taamatut qaffaanerit 

utertinneqarneri, tak. § 61, imm. 3 aamma 4. 

2) Nuussinerit aamma pigisat nalillit aningaasartuutillu naatsorsornerini aningaasat 

naatsorsoqqinnerini pilersinneqartut aningaasat nalingini assigiinngissutit, tassunga ilanngullugit 

ajunngisaarnerit, immikkoortortami aningaasani atorneqartuni, saqqummiussinermi aningaasanit 

allaanerusuni, tak. § 39, imm. 8. 

3) Nalit allanngorneri, pigisat nalillit naanissaanut-atasut ullormi nalimut kingornatigullu ullormi 

nalip iluarsinerata malitsigisaanik, tak. § 45, imm. 5. 

4) Isumannaarinermi sakkut nalingini allanngornerit, siunissami akiliinerit ingerlaarnerisa 

annertussusaanni nikerarnernut matussusiisut, tak. § 73. 

5) Isumannaarinermi sakkut nalingini allanngornerit, nunami allami immikkoortortami 

aningaasaliinermi aningaasat nalingini annaasaqaratarsinnaanermit matussuserneqartut, tak. § 74. 

6) Allangornerit, ilanngaateqareerluni pisussaaffiup annertussusaata uuttoqqinnerata 

kingunerisaanik, tak. § 68, imm. 2. 

Imm. 3. Tamakkisumik isertitani allani naatsorsuutini aningaasanut ataasiakkaanut tassunga 

atasut akileraarutitigut sunniutit tamakkiisumik isertitani allani imaluunniit nalunaarsukkami 

allanneqassapput. 

Naatsorsuutinik suleriaatsimi allannguineq  

§ 80. Ilanngussineq, uuttuinermut imaluunniit saqqummiussinermi aningaasanik uuttuinermi 

tunngavinnut periutsit suliffeqarfiup allanngortippagit, naatsorsuutini aningaasat eqqorneqartut 

tamarmik, tassunga ilanngullugit kisitsisit assersuunneqartut, nalunaarsukkami paasissutissat 

aamma ukiunut tallimanut takussutissiat, periutsip allanngortinneranut pineqartumut immikkut 

maleruagassanik aalajangersaasoqarsimanngippat, periutsip nutaap atorneqartuaannarsimasutut 

isikkoqartillugu suliarineqassaaq. 

Imm. 2. Imm. 1 atorneqassanngilaq, ukiumi naatsorsuusiorfiusumi siusinnerusumiit 

naatsorsuutini aningaasat allanngortinneqarsinnaanngippata, taamaalilluni periutsimut nutaamut 

naapertuutilersinneqarlutik. Taamaattoqartillugu piffissami sapinngisamik siusissukkumiit periuseq 

nutaaq naapertorlugu aallartinnermi pigisat nalillit aningaasartuutillu naatsorsorneri 

allanngortinneqassapput, aamma tassunga naleqqiullugu naatsorsuutini aningaasat allat tamatuma 

kingunerisaanik iluarsineqarlutik. 



   

 

Naatsorsuutitigut missiliuinerit kukkunerillu allanngortinneri  

§ 81. Naatsorsuutitigut missiliuinerup allanngortinnerata malitsigisaanik ukiumi 

naatsorsuusiorfiusumi siusinnerusumi ilanngunneqarsimasut aningaasat allanngortinneqarpata, 

sunniutaa siumut sammisumik ilanngunneqassaaq aamma aallaqqaammut missiliusiornermi 

periutsimut naapertuuttumik. 

§ 82. Siusinnerusukkut ukiumoortumik nalunaarusiat suliarineqarnerminnut atasumik 

annertuumik kukkunermik sunnerneqarsimappata, naatsorsuutini aningaasat eqqorneqartut 

tamarmik, tassunga ilanngullugit kisitsisit assersuunneqartut, nalunaarsukkami paasissutissat 

aamma ukiunut tallimanut takussutissiat, kukkuneqarsimanngitsutut suliarineqassapput. 

Imm. 2. Imm. 1 atorneqassanngilaq, ukiumi naatsorsuusiorfiusumi siusinnerusumiit 

naatsorsuutini aningaasat allanngortinneqarsinnaanngippata. Taamaattoqartillugu piffissami 

sapinngisamik siusissukkumiit periuseq nutaaq naapertorlugu aallartinnermi pigisat nalillit 

aningaasartuutillu naatsorsorneri allanngortinneqassapput, aamma tassunga naleqqiullugu 

naatsorsuutini aningaasat allat tamatuma kingunerisaanik iluarsineqarlutik. 

Kapitali 4  

Nalunaarsukkani paasissutissat 

Nalinginnaasumik  

§ 83. Kapitalimi matumani piumasarineqartut paasissutissat saniatigut eqqortumik 

takutitsinissamut pisariaqartunik paasissutissanut ilassutissanik allanik tunniussisoqassaaq. 

§ 84. Nalunaarsukkani paasissutissat sapinngisamik aaqqissugaasumik tulleriiaarlugit 

saqqummiunneqassapput. Paasissutissat, naatsorsuutini aningaasanut atasut, naatsorsuutini 

aningaasanut pineqartunut nalunaarsuutitut inissinneqassapput. Nalunaarummi matumani 

aalajangersakkanit ataasiakkaanit allanik allassimasoqanngippat naatsorsuutitigut nalit 

nassuiarneqassapput. 

Imm. 2. Kapitalini manna naapertorlugu paasissutissat tunniunneqartussat ukiumoortumik 

nalunaarusiami immikkut ilanngussami imarineqassapput, erseqqissumik killilerneqarlutik 

taaguuserneqarlutillu »nalunaarsukkat«, taamaattorli tak. §§ 85-87. Paasissutissatigut piumasaqaat, 

paasissutissat aqutsisut nalunaarutaanni imaluunniit ukiumoortumik nalunaarusiap immikkoortuini 

allani, ukiumoortumik naatsorsuutinut ilaanngitsumut nalunaarsukkami innersuussisoqarluni, 

innersuussineq erseqqissuussaaq aamma, kapitali manna malillugu paasissutissiinissamut 

piumasaqaammut ilaanngitsunut paasissutissanut allanut naleqqiullugu paasissutissat pineqartut 

killeqartinneqarlutik. Paasissutissat piumasarineqartut taamatut pisoqartillugu aamma 

kukkunersiuinermi ilaassapput, tak. aningaasanik ingerlataqarneq pillugu inatsimmi § 193. 

Naatsorsuuserinermi periuseq atorneqartoq  



   

 

§ 85. Ukiumoortumik naatsorsuutini immikkut immikkoortumi pigisat nalillit aningaasartuutillu 

naatsorsorneri aningaasani, naatsorsuutini inernerit aamma nalunaarsukkani atorneqartut 

ilanngussinermi periutsit uuttuinermilu tunngaviit pingaarnerit tamaasa pillugu nassuiaasoqassaaq. 

Imm. 2. Aningassatigut sakkut eqqarsaatigalugit ilanngussinermi piumasaqaatit aamma 

uuttuinermi tunngaviit eqqarsaatigalugit atorneqartoq naatsorsuinermi periuseq pillugu 

paasissutissiisoqassaaq, tassunga ilanngullugu ullormi niuerfiusumi imaluunniit ullormi 

akiliiffiusumi suliffeqarfik ilanngussisarnersoq. 

Imm. 3. Sanaartukkani pigisat nalillit tigussaasut pillugit, illuliorfissat illullu ilanngunnagit, 

ataasiakkaanut tamanut paasissutissiissutigineqassaaq 

1) uuttuinermi tunngaviusoq, pigisat nalillit naatsorsuutitigut naliinik aalajangiiniarnermi 

atorneqartoq, 

2)  nalikilliliinermi periutsit atorneqartut, aamma 

3)  piffissat atuiffissat aamma nalikilliliinermi akigititat atorneqartut. 

 Imm. 4. Illuliorfissat illullu pillugit paasissutissiissutigineqassaaq 

1)  uuttuinermi tunngavik atorneqartoq, 

2)  periutsit tunngaviusullu, ullormi nalimik aalajangersaanermi atorneqarsimasut, aamma 

3)  piumasaqaatit, illut najugarineqartut illunit allaniit immikkoortinneranni atorneqartut. 

 Imm. 5. Naatsorsuuserinermi periutsip allanngortinnerani paasissutissiissutigineqassaaq 

1)  allannguinermut pissutaasoq, 

2)  naatsorsuuserinermi periutsimik allannguineq, tassunga ilanngullu allannguinerup suunera, 

aamma 

3)  ukioq naatsorsuusiorfiusoq atuuttoq, siusinnerusoq aamma siunissami pigisat nalillit 

akiligassallu naatsorsornerini aamma naatsorsuutit inerinerini aningaasat pillugit 

naatsorsuuserinermi periutsimi allannguinerup aningaasatigut sunniutai, tamanna 

ajornanngippat. 

Imm. 6. Naatsorsuutitigut missiliuinerup allanngortinnerani, ukiumi naatsorsuusiorfiusumi 

atuuttumi imaluunniit siunissami sunniuteqartussat, allannguinerup suunera aningaasartaalu 

suliffeqarfiup ilisimatitsissutigissavaa. Aningaasatigut sunniutaata missiliornissaa ajornarpat 

suliffeqarfiup tamanna paasissutissiissutigissavaa. 

Imm. 7. Naatsorsuutitigut kukkunermi tamatuma suunera kiisalu aningaasatigut sunniutaasoq 

aamma pigisat nalillit akiligassallu naatsorsornerini aamma naatsorsuutit inerinerini aningaasat 

iluarsineri paasissutissiissutigineqassapput. 

§ 86. Kisitsisit assersuunneqartartut naleqqussarneqarsimappata, tak. § 5, imm. 1, uku 

paasissutissiissutigineqassapput 

1) naleqqussaanerup suunera, 

2) naatsorsuutini aningaasani naleqqussarneqartunut tamanut aningaasartai, aamma 

3) naleqqussaanermut pissutaasoq. 

Imm. 2. Kisitsisit assersuunneqartartut naleqqussarneqarsimanngitsut, tak. § 5, imm. 1, 

allanneqarlutillu tunngavilersorneqassapput. 



   

 

§ 87. Aningaasanik ingerlataqarneq pillugu inatsimmi § 188, imm. 3 naapertorlugu 

allaanerusoqarpat peqqussummi matumani § 186, imm. 3, oqaaseqatigiit aappaanni 

nalunaarsukkatigut paasissutissat pillugit piumasaqaat atorneqassaaq. 

Ukiunut tallimanut takussutissaq  

§ 87 a. Ilanngussaq 7 naapertorlugu pingaarnertut aamma paasissutissiisunik kisitsisitalimmik 

ukiunut tallimanut takussutissaliortoqassaaq, taamaattorli tak. imm. 2. 

Imm. 2. Aningaasaliinermik ingerlatseqatigiiffinnut, pappiaqqanik aningaasanik nalilinnik 

niuernissamut akuersissuteqanngitsunut, Aningaasanik ingerlataqarneq pillugu inatsimmi § 10, 

imm. 2 tak., ukiunut tallimanut takussutissiaq ilanngussaq 8 naapertorlugu pingaarnertut aamma 

paasissutissiisunik kisitsisitalimmik imaqassaaq. 

Imm. 3. Ukiunut tallimanut takussutissami kisitsisit assersuunneqarsinnaanngippata, 

sapinngisami kisitsit assersuunneqarsinnaasunngortinneqassapput. 

Assersuussisoqarsinnaasoqannginnera imaluunniit naleqqussaasoqarsimannginnera allanneqassaaq 

pissusissamisoortumillu tunngavilersorneqarluni. 

Imm. 4. Suliffeqarfik ukiunik tallimanik sivikinnerusumi piffissami atuussimappat piffissamut 

sivikinnerusumut imm. 1-3-mut naapertuuttumik takussutissaliortoqassaaq. 

Pigisanik nalilinnik aningaasartuutinillu naatsorsuineq  

Aningaasatigut sakkut  

§ 88. Aningaasatigut sakkut eqqarsaatigalugit sakkut pineqartut suuneri 

paasissutissiissutigineqassapput, tassunga ilanngullugit aningaasat annertussusaannut, piffissanut 

sunniuteqarsinnaasut piumasaqaatit atukkallu pingaarutillit aamma siunissami aningaasat 

ingerlaarnerinut tunngasut nalorninartut. 

§ 88 a. Suliffeqarfiup aningaasatigut annaasaqaratarsinnaanini aamma aningaasatigut 

annaasaqaratarsinnaanermik aqutsinermi politikkini anguniakkanilu allaaserissavai. 

§ 88 b. Suliffeqarfik, pappiaqqanik aningaasanik nalilinnik EU/EØS-imi nunami niuerfimmi 

naleqqussakkami niueruteqartoq, aamma suliffeqarfissuarmut naatsorsuusiorneq ajortoq, pigisat 

nalillit aningaasartuutillu naatsorsornerini ullormi nalimut uuttorneqarneq ajortunik aningaasatigut 

sakkuni tamanna ullormi nalii paasissutissiissutigissavai. Taamatut paasissutissiinissamut 

piumasaqaammut naleqqiullugu tulluartunik aningaasatigut sakkut ataatsimoortut pillugit 

paasissutissiisoqassaaq, aamma imatut pigisat nalillit aningaasartuutillu naatsorsornerini ani-

ngaasanut ataasiakkaanut atorneqartut ullormi nalit naatsorsuutitigut nalinut 

assersuunneqarsinnaalersillugit. 

Imm. 2. Pigisat nalillit aningaasartuutillu naatsorsornerini naatsorsuutitigut nalit aningaasatigut 

sakkut ullormi nalinut pineqartunut naammaginartumik qanillattuineruppat, ullormi nali pillugu 

paasissutissat ilaanngitsoortinneqarsinnaapput. Ilaanngitsoortitsinermut tunngavilersuut 

paasissutissiissutigineqassaaq. 



   

 

Imm. 3. Ullormi nalinik aalajangersaanermi atorneqartut imm. 1 malillugu 

paasissutissiissutigineqartut periutsit tunngaviusullu allaaserineqassapput. 

Imm. 4. Imm. 1-3 § 44, imm. 3-mut ilaasunut pigisanut nalilinnut atorneqassanngillat. Pigisat 

nalillit taamatut ittut allaaserineri, taakku naatsorsuutini nalii kiisalu ullormi nalip tatiginartumik 

uuttorneqarsinnaannginneranut tunngavilersuutit paasissutissiissutigineqassapput. 

Sanaartornermi pigisat nalillit tigussaasut  

§ 89. Sanaartornermi pigisat nalillit tigussaasut, illuliorfissat illullu ilanngunnagit, pillugit uku 

paasissutissiissutigineqassapput: 

1) Pisiarinerani akia aningaasartuutit ilanngullugit: 

a) Ukiup naatsorsuusiorfiusup siuliata naanerani pisiarinerani akia aningaasartuutit ilanngullugit 

nalikilliliinerit appaanerillu ilanngunnagit. 

b) Aningaasat nalinginik iluarsiineq. 

c) Ukiup ingerlanerani amerliartornerit, tassunga ilanngullugit pitsannguutit. 

d) Ukiup ingerlanerani tunuariarnerit. 

e) Ukiup ingerlanerani naatsorsuutini aningaasanut allanut nuussinerit. 

f) Piffissami pigisat nalillit aningaasartuutillu naatsorsornerini tamakkiisumik pisiarinerani akia 

aningaasartuutit ilanngullugit. 

2) Appaanerit nalikilliliinerillu: 

a) Ukiup naatsorsuusiorfiusup siuliata naanerani appaanerit nalikilliliinerillu. 

b) Aningaasat nalinginik iluarsiineq. 

c) Ukiup ingerlanerani appaanerit. 

d) Ukiup ingerlanerani nalikilliliinerit. 

e) Ukiumut pigisamit nalillinnit tunisani atorunnaartuni appaanerit nalikilliliinerillu. 

f) Ukiut siuliini appaanerniit utertitsinerit kiisalu ukiumi tunineqartuni imaluunniit 

ingerlatsinermiit atorunnaartuni pigisani nalillinnik appaanerit nalikilliliinerillu tamarmiusut. 

g) Piffissami pigisat nalillit aningaasartuutillu naatsorsornerini tamakkiisumik appaanerit 

nalikilliliinerillu. 

§ 90. Illut aningaasaliiffiusut pillugit, tak. § 60, uku paasissutissiissutigineqassapput: 

1) Ukiup naatsorsuusiorfiusup siuliata naanerani ullormi nali. 

2) Ukiup ingerlanerani amerliartornerit, tassunga ilanngullugit pitsannguutit. 

3) Ukiup ingerlanerani tunuariarnerit. 

4) Ukiumi nalinik iluarsiinerit ullormi nalimut. 

5) Allannguutit allat. 

6) Piffissami pigisat nalillit aningaasartuutillu naatsorsornerini ullormi nali. 

Imm. 2. Illut najugaqarfiusut pillugit, tak. § 61, uku paasissutissiissutigineqassapput: 

1) Ukiup naatsorsuusiorfiusup siuliata naanerani nali nalilersoqqitaq 

2) Ukiup ingerlanerani amerliartornerit, tassunga ilanngullugit pitsannguutit. 

3) Ukiup ingerlanerani tunuariarnerit. 

4) Nalikilliliinerit. 

5) Nalit allanngorneri, ukiup ingerlanerani tamakkiisumik isertitani allani ilanngunneqarsimasut. 



   

 

6) Nalit allanngorneri, ukiup ingerlanerani naatsorsuutini inernerinut ilanngunneqarsimasut. 

7) Allannguutit allat. 

8) Piffissami pigisat nalillit aningaasartuutillu naatsorsornerini nalimik nalilersueqqinneq. 

Imm. 3. Aammattaaq illuni aningaasaliiffiusuni aamma illuni najugaqarfiusuni uuttuinermi 

immikkut ilisimasallit avataaneersut peqataasimanersut paasissutissiissutigineqassaaq. 

Aningaasatigut pigisat nalillit  

§ 91. Pigisat nalillit pillugit naatsorsuutini aningaasat 3-mi, Akiligassarsisitsisarfinni 

aningaaserivinnilu qitiusuni pissarsiassani, pigisat nalillit pillugit naatsorsuutini aningaasat 4-mi, 

Taarsigassarsisitsinerit allallu pissarsiassat, ullormi nalimut kiisalu pigisat nalillit pillugit 

naatsorsuutini aningaasat 5-imi, Taarsigassarsisitsinerit allallu ilanngaassinerit akilersuutillu 

ilanngutereernerini aningaasatigut pigisap nalianut pissarsiassani, aningaasat suliffeqarfiup 

paasissutissiissutigissavai, akilersugassat sinnerinut ukununnga agguarlugit: 

1) Pissarsiassat. 

2) Qaammatit pingasut tikillugit. 

3) Qaammatit pingasut sinnerlugit aamma ukioq ataaseq tikillugu. 

4) Ukioq ataaseq sinnerlugu aamma ukiut tallimat tikillugit. 

5) Ukiut tallimat sinnerlugit. 

Imm. 2. Imm. 1 malillugu agguaanermi pigisat nalillit pillugit naatsorsuutini aningaasat 3-mi, 

Akiligassarsisitsisarfinni aningaaserivinnilu qitiusuni pissarsiassani, pigisat nalillit pillugit 

naatsorsuutini aningaasat 4-mi, Taarsigassarsisitsinerit allallu pissarsiassat, ullormi nalimut kiisalu 

pigisat nalillit pillugit naatsorsuutini aningaasat 5-imi, Taarsigassarsisitsinerit allallu 

ilanngaassinerit akilersuutillu ilanngutereernerini aningaasatigut pigisap nalianut pissarsiassani 

immikkut paasissutissiissutigineqassaaq. 

§ 92. Pigisat nalillit pillugit naatsorsuutini aningaasat 3-mi, Akiligassarsisitsisarfinni 

aningaaserivinnilu qitiusuni pissarsiassani aningaasat suliffeqarfiup paasissutissiissutigissavai, 

ukununnga agguarlugit: 

1) Qitiusumik aningaaserivinni pissarsiassat taamaatinneri. 

2) Akiligassarsisitsisarfinni pissarsiassat. 

§ 93. Suliffeqarfiup, aningaaserivittut ingerlataqartup, pigisat nalillit pillugit naatsorsuutini 

aningaasat 4-mi, taarsigassarsisitsinerit allallu pissarsiassat, ullormi nalimut kiisalu pigisat nalillit 

pillugit naatsorsuutini aningaasat 5-imi, Taarsigassarsisitsinerit allallu ilanngaassinerit 

akilersuutillu ilanngutereernerini aningaasatigut pigisap nalianut pissarsiassani, aamma 

qularnaveeqqusiinerit ingerlataqarfinnut suliaqarfinnullu ukununnga agguarlugit attuumassuteqartut 

agguarneri tamarmiusut paasissutissiissutigissavai: 

1) Pisortani oqartussat. 

2) Inuussutissarsiortut, tassunga ilanngullugit: 

a) Nunalerineq, aallaaniarneq, orpippassualerineq aalisarnerlu. 

b) Suliffissuaqarneq aatsitassarsiornerlu. 

c) Nukimmik pilersuineq. 

d) Sanaartorneq. 



   

 

e) Niuerneq. 

f) Assartuineq, hotellit neriniartarfiillu. 

g) Paasissutissiineq attaveqarnerlu. 

h) Aningaasalersuineq sillimmasiisarnerlu. 

i) Illut. 

j) Inuussutissarsiutit sinneri. 

3) Inuussutissarsiutit tamarmiusut. 

4) Inuinnaat. 

5) 1-4 katillugit. 

Imm. 2. Sullitani pissutsit immikkuullarissumik anginerisut tamakkiisumik agguataarinikkut 

kikkuunersut paasineqarsinnaappat, taarsiullugu suliffeqarfik imatut agguataarisinnaavoq 

ingerlataqarfiit suliaqarfiillu marluk amerlanerilluunniit katersorneqarsimallutik taamaalilluni 

sullitani pissutsit immikkuullarissumik anginerusut kikkuunersut paasineqarsinnaajunnaarluni, tak. 

imm. 3. 

Imm. 3. Suliffeqarfiup, imm. 2 naapertorlugu agguataarisup, ingerlataqarfiit suliaqarfiillu marluk 

amerlanerilluunniit katersorneqarsimallutik, allassavaa agguataarineq katersorneqarsimasoq 

sullitani pissutsit immikkuullarissumik anginerusut pillugit paasissutissat tamanut 

saqqummiunneqannginnissaannik kissaateqarneq eqqarsaatigalugu. 

§ 93 a. Suliffeqarfik, pappiaqqanik aningaasanik nalilinnik EU/EØS-imi nunami niuerfimmi 

naleqqussakkami niueruteqartoq, aamma suliffeqarfissuarmut naatsorsuusiorneq ajortoq, 

taarsigassarsisitsinerit qularnaveeqqusiinerillu ataatsimoortut ataasiakkaat pillugit, 

paasissutissiinissamut piumasaqaammut matumunga attuumassuteqartunik paasissutissiissaaq: 

1) Aningaasat, akiligassarsisitsinermi annaasaqarataarsinnaasat annertunerpaaffii 

qularnaveeqqusiinerit pissutsillu allat akiligassarsisitsinerup pitsaassusaanik pitsaanerulersitsisut 

allat eqqarsaatiginagit. Aningaasanut atasumik taakku ilai pigisat nalillit aningaasartuutillu 

naatsorsornerini ilanngunneqarsimasut paasissutissiissutigineqassapput. 

2) Qularnaveeqqusiinerit pissutsillu allat akiligassarsisitsinerup pitsaassusaanik pitsaanerulersitsisut 

allaaserineqarneri, aamma aningaasat, akiligassarsisitsinermi annaasaqariataarsinnaasat 

annertunerpaaffiinut naleqqiullugu aningaasatigut sunniutai. 

Imm. 2. Suliffeqarfik, imm. 1-imut ilaasoq, ataatsimoortut ataasiakkaat pillugit 

1) taarsigassarsisitsinerit ilai, kinguaattoorfiunngitsut imaluunniit appartinneqarsimanngitsut, 

akiligassarsisitsinerup pitsaassusaa pillugu paasissutissat, 

2) taarsigassarsisitsinerit ilaannut kinguaattoorfiusunut, kisiannili appartinneqarsimanngitsunut, 

piffissamiit akilerneqarfissaaniit pisoqaassutsinut agguataarineq, aamma 

3) taarsigassarsisitsinerit ilaannut, ataasiakkaarlutik appartinneqarsimasut agguataarneri, 

appartitsinissamut pisariaqartitsinerup aalajangerneqarnerani pissutsit suliffeqarfimmit 

eqqarsaatigineqartut allanneqarlutik. 

§ 94. Suliffeqarfik, illuummik qularnaveeqqusiilluni taarsigassarsisitsisarnermik ingerlataqartoq, 

taarsigassarsisitsinermi aningaasat tamarmiusut paasissutissiissutigissavai ukununnga 

agguataarlugit: 

1) Illuummik qularnaveeqqusiilluni taarsigassarsisitsisarnerup nalinga allassimasoq. 



   

 

2) Erniatigut annaasaqaratarsinnaanermut il.il. iluarsiineq. 

3) Akiligassarsisitsinermi annaasaqaratarsinnaasanut iluarsiineq. 

4) Illuummik qularnaveeqqusiilluni taarsigassarsisitsineq – katillugit ullormi nalii. 

5) Kinguaattorutit aamma qularnaveeqqutitut sillimmasiussat. 

6) Taarsigassarsisitsinerit allat. 

7) Taarsigassarsisitsinerit katillugit. 

§ 95. Suliffeqarfik, illuummik qularnaveeqqusiilluni taarsigassarsisitsisarnermik ingerlataqartoq, 

illuummik qularnaveeqqusiilluni taarsigassarsisitsisarnerup agguataarneri allassavai, § 94, nr. 4 tak., 

illunut immikkoortunut imatut immikkoortiterlugit: 

1) Inissiat pigisat. 

2) Sunngiffimmi illuutit. 

3) Najugaqarfissat sanaartukkat tapiiffigineqartut. 

4) Inissiat najugaqarfiusut attartortittakkat. 

5) Suliffissuaqarnermut sannavittullu illut. 

6) Allaffeqarfiit niuertarfiillu. 

7) Nunalerinermi illut il.il. 

8) Illut katerisimaarnermik, kulturikkut atuartitsinermullu siunertaqartut. 

9) Illut allat. 

10) Illuummik qularnaveeqqusiilluni taarsigassarsisitsisarnerit katillugit. 

Imm. 2. Imm. 1 malillugu agguataarineq naatsorsuutitigut imaluunniit nalit allatat 

tunuliaqutaralugit naatsorsorneqarsinnaapput. Nalunaarsukkamit takuneqarsinnaassaaq 

agguataarineq naatsorsuutitigut imaluunniit nalit allatat tunuliaqutaralugit 

agguataarisoqarsimanersoq. 

§ 96. Suliffeqarfik, illuummik qularnaveeqqusiilluni taarsigassarsisitsisarnermik ingerlataqartoq, 

kinguaattoornerit aamma qularnaveeqqutitut sillimmasiussat pillugit, tak. § 94, nr. 5, aningaasat 

imatut immikkoortiterneqassapput: 

1) Appartitsineq sioqqullugu kinguaattoorutit. 

2) Appartitsineq sioqqullugu aamma qularnaveeqqutitut sillimmasiussat. 

3) Kinguaattoorutini aamma aamma qularnaveeqqutitut sillimmasiussani appaanerit. 

4) Kinguaattoorutit aamma aamma qularnaveeqqutitut sillimmasiussat katillugit. 

§ 97. Suliffeqarfik, illuummik qularnaveeqqusiilluni taarsigassarsisitsisarnermik ingerlataqartoq, 

obligationit pillugit aningaasat imatut immikkoortiterisoqassaaq: 

1) Namminerisamik illuummik qularnaveeqqusiinermi obligationit. 

2) Illuummik qularnaveeqqusiinermi obligationit allat. 

3) Naalagaaffiup obligationii. 

4) Obligationit allat. 

5) 1-4 katillugit. 

6) Namminerisamik illuummik qularnaveeqqusiinermi obligationit atulersitsinerniit    

ilanngaatineqartut. 

7) 1-6 katillugit. 



   

 

§ 98. Pisinerni utertitsinernili piviusunut atasumik pigisat nalillit pillugit pissarsiarineqartut 

aningaasat suliffeqarfimmit paasissutissiissutigineqassapput imatut agguarlugit: 

1)  Illuummik qularnaveeqqusiilluni taarsigassarsisitsisarfinni qitiusumillu aningaaserivinni 

pissarsiassat. 

2)  Pissarsiassat allat. 

§ 99. Suliffeqarfik naanissaanut-atasut pigisat nalillit pillugit ullormi naliusumik 

paasissutissiissaaq, tak. § 45. 

§ 99 a. Aningaasatigut pigisaq nalilik § 55, imm. 4 naapertorlugu allanngortinneqarsimappat uku 

paasissutissiissutigineqassapput: 

1) Aningaasat, allanngortitsinermi aningaasatigut sakkuni isersimasut anisimasullu. 

2) Piffissani naatsorsuusiorfiusunut tamanut, pigisap nalillip pigisat nalillit aningaasartuutillu 

naatsorsornerinit ilaajunnaarnissaata tungaanut, pigisat nalillit aningaasartuutillu 

naatsorsornerini aningaasat aamma piffissami naatsorsuusiorfiusumi ingerlasumi 

siusinnerusumilu allanngortinneqartut aningaasatigut pigisat nalillit tamarmik ullormi nalii. 

3) Piffissami allanngortitsiffiusuni pisut qaqutigoortut pisimanerinik pissutsit takutitsisut, tak. § 

55, imm. 5, oqaaseqatigiit siulliit. 

4) Piffissami naatsorsuusiorfiusumi ingerlasumi siuliusumilu allanngortitsinerup piffissami qanga 

pisimanera aamma piffissani taakkunani marlunni naatsorsuutit inerneri ilanngunneqarsimasut 

pigisat nalillit allanngortinneqartut ullormi naliinut nalinik iluarsiinerup annertussusaa. 

5) Piffissanut ataasiakkaanut, allanngortitsiffiusuni tamanullu kingornatigut piffissani pigisap 

nalillip pigisat nalillit aningaasartuutillu naarsorsornerinit ilaajunnaarnissaasa tungaannut, 

pigisat nalillit allanngortinneqartut ullormi nalimut nalitigut iluarsiinerit, 

allanngortitsisoqarsimanngikkaluarpat naatsorsuutit inerneri ilaasussaagaluartut, piffissanilu 

taakkunani aningaasat aamma naatsorsuutit inernerini pigisat nalillit taakku 

ilanngunneqarsimallutik. 

6) Erniat allassimasut angissusaat aamma aningaasat ingerlaarnerinik missiliuineq, piffissami 

allanngortitsiner-mi pigisanit nalilinniit suliffeqarfiup piviusunngortinnissaannik ilimagisai. 

Pigisat nalillit peratarsinnaasut  

§ 100. Aningaasatigut iluaqutit suliffeqarfimmut tutsinneqassasoq ilimananngilluinnanngippat 

ullormi pigisat nalillit aningaasartuutillu naatsorsornerini pigisat nalillit peratarsinnaasut suunerinik 

naatsumik suliffeqarfiit allaaserinnissaaq aamma, tamanna pisinnaappat, taakku aningaasatigut 

sunniutai pillugit missiliuineq. 

Aningaasatigut pisussaaffiit  

§ 101. Akiligassanut naatsorsuutini aningaasat 1-imi, Akiligassarsisitsisarfinnut 

aningaaserivinnullu qitiusunut a-kiitsut, akiligassanut naatsorsuutini aningaasat 2-mi, 

Aningaaserivimmiititat akiitsullu allat, akiligassanutnaatsorsuutini aningaasat 4-mi, Ullormi 

nalimut obligationit atuutilersitat, kiisalu akiligassanut naatsorsuutini aningaasat 5-imi, 

Ilanngaassinerit akilersuutillu ilanngutereernerini aningaasatigut pigisap nalianut obligationit 



   

 

atulersinneqartuni, aningaasat suliffeqarfiup paasissutissiissutigissavai, akilersugassat sinnerinut 

ukununnga agguarlugit: 

1) Pissarsiassat. 

2) Qaammatit pingasut tikillugit. 

3) Qaammatit pingasut sinnerlugit aamma ukioq ataaseq tikillugu. 

4) Ukioq ataaseq sinnerlugu aamma ukiut tallimat tikillugit. 

5) Ukiut tallimat sinnerlugit. 

Imm. 2. Imm. 1 malillugu agguaanermi akiligassanut naatsorsuutini aningaasat 1-imi, 

Akiligassarsisitsisarfinnut aningaaserivinnullu qitiusunut akiitsut, akiligassanut naatsorsuutini 

aningaasat 2-mi, Aningaaserivimmiititat akiitsullu allat, akiligassanut naatsorsuutini aningaasat 4-

mi, Ullormi nalimut obligationit atuutilersitat, kiisalu akiligassanut naatsorsuutini aningaasat 5-imi, 

Ilanngaassinerit akilersuutillu ilanngutereernerini aningaasatigut pigisap nalianut obligationit 

atulersinneqartuni, immikkut paasissutissiissutigineqassaaq. 

§ 102. Akiligassanut naatsorsuutini aningaasat 2-mi, Aningaaserivimmiititat akiitsullu allat, 

suliffeqarfiup paasissutissiissutigissavai, ukununnga agguarlugit: 

1) Pissarsiassat. 

2) Taamaatitsinissamut kalerriuteqarluni. 

3) Piffissaq aningaasaliissuteqarfiusoq. 

4) Aningaaserivimmeeriaatsit immikkuullarissut. 

§ 103. Suliffeqarfiup, illuummik qularnaveeqqusiilluni taarsigassarsisitsisarnermik 

ingerlataqartup, akiligassanut naatsorsuutini aningaasat 4-mi, Aningaaserivimmiititat akiitsullu 

allani, aningaasat imatut immikkoortitissavai:  

1) Illuummik qularnaveeqqusiilluni obligationit – nalingat allassimasoq. 

2) Ullormi nalimut iluarsiineq. 

3) Illuummik qularnaveeqqusiilluni obligationit nammineq pigisat – nalingat allassimasut. 

4) Illuummik qularnaveeqqusiilluni obligationit – ullormi nalimut. 

Imm. 2. Obligationit siusissukkut kaaviiaartinneqalersimasunut tunngasunut aningaasat kiisalu 

obligationit akiligassaqartup akiliiffissaani siullermi aningaasanngortinneqartut 

paasissutissiissutigineqassapput. 

§ 103 a. Suliffeqarfik, § 46, imm. 2, nr. 2, imaluunniit § 55, imm. 2 naapertorlugu ullormi 

nalimut aningaasatigut pisussaaffimminik uuttuisartoq, pisussaaffinni akiligassarsinermi 

annaasaqariataarsinnaasani allanngornernut inissinneqarsinnaasuni pisussaaffiit taakku ullormi 

naliini allanngornerup annertussusaanik paasissutissiissaaq. Allanngorneq taanna 

aalajangerneqarsinnaavoq 

1) pisussaaffiit ullormi naliani allanngornerit tamarmiusut aamma taakku ilaa, niuerfinni 

annasaqaratarsinnaanermut atasuni niuerfinni atukkani allanngornerit malitsigisaannik 

allanngornernut atasinnaasut akornanni nikingassutaasoq atorlugu imaluunniit 

2) periuseq alla atorlugu, suliffeqarfiup isumaa malillugu pisussaaffinni akiligassarsinermi 

annaasaqariataarsinnaasani allanngornernik eqqornerusumik takutitsisinnaasoq. 



   

 

Imm. 2. Imm. 1 malillugu paasissutissat suliffeqarfiup pisussaaffiinut ataatsimoortunut, 

paasissutissiinissamut piumasaqaammut naleqqiullugu naleqquttunut, kiisalu piffissamut 

naatsorsuusiorfiusumut aamma pisussaaffiit siullermeertumik ilanngunneqarneranniit 

katersorneqartunut. 

Imm. 3. Imm. 1 aamma 2 naapertorlugu paasissutissiissutigineqartut aningaasat 

aalajangernissaannut periutsit atorneqartut paasissutissiissutigineqassapput. Aammattaaq 

suliffeqarfik paasissutissiissalluni isumaqaruni aningaasat paasissutissiissutigineqartut 

pisussaaffinni akiligassarsinermi annaasaqariataarsinnaasani allanngornernut tatiginartumik 

sinniisuunngitsut kiisalu taamatut inerniliinermut tunuliaqutaasut aamma pissutsit, suliffeqarfiup 

isumaa malillugu tassunga atassuteqarlutik attuumassuteqartut pillugit paasissutissiissalluni. 

Imm. 4. Imm. 1-imut ilaasut pisussaaffiit naatsorsuutitigut naliisa aamma aningaasat, 

suliffeqarfiup isumaqatigiissutitigut akilerneqarfissaani akilernissaanut pisussaaffigisaasa akornanni 

nikingassutaasut paasissutissiissutigineqassapput. 

§ 104. Pisinerni utertitsinernili piviusunut atasumik pigisat nalillit tunineqartut pillugit aningaasat 

suliffeqarfimmit paasissutissiissutigineqassapput imatut agguarlugit: 

1)  Illuummik qularnaveeqqusiilluni taarsigassarsisitsisarfinnut qitiusumillu aningaaserivinnut 

akiitsut. 

2)   Aningaaserivimmiititat akiitsullu allat. 

§ 105. Allat tamakkiisumik matussuserneqareertillugit aningaasaatini aningaasaliissutit pillugit 

makku paasissutissiissutigineqassapput: 

1)  Erniat, immikkut ittumik akilersuutit kiisalu ukiup naatsorsuusiorfiusup ingerlanerani allat 

tamakkiisumik matussuserneqareerpata aningaasaatinut aningaasaliinermi 

naammassineqarnerinilu aningaasartuutit immikkoortiterneri. 

2)  Allat tamakkiisumik matussuserneqareerpata aningaasaatinut aningaasaliissutit ilai 

tunngaviusumik ani-ngaasaatit naatsorsornerinut ilaasussat allanneqarneri. 

Imm. 2. Allat tamakkiisumik matussuserneqareerpata aningaasaatinut aningaasaliissutinut 

ataasiakkaanut, suliffeqarfiup allat tamakkiisumik matussuserneqareerpata aningaasaatinut 

aningaasaliissutaanik tamarmiusunit 10 %-imik sinniisunut, suliffeqarfiup makku allassavai: 

1)  Taarsigassarsiat annertussusaat, nunap aningaasai toqqarneqarsimasut, ernialiussat ullorlu 

akiliiffissaq, aamma tamanna aalajangersimasumik pisanngittumik akilerneqanngittarnersoq. 

2)  Pisut ilaanni sukkanerusumik utertitsilluni akiliisoqarnissaanik piumasaqartoqarnersoq. 

3)  Pisussaaffinnut sinneruttunut atasumik piumasaqaatit allat, tassunga ilanngullugit pisussaaffiit 

sinneruttut piginneqataassutinik imaluunniit qularnaveeqqutitut aningaasaatinut imaluunniit 

allanut akiitsunut taakkununngaluunniit piumasaqaatinut allanngortinneqarsinnaaneri pillugit 

aalajangersagaasinnaasut. 

Pisussaaffiit peratarsinnaasut  

§ 106. Ingerlatseqatigiiffik pigisanik nalillinnik qularnaveeqqusiisimappat allatigulluunniit 

isumannaarisimappat tamanna nalunaarutigineqassaaq qularnaveeqqusiinerup annertussusia 

pigisallu nalillit qularnaveeqquserneqartut nalii immikkoortiterlugit allallugit. Suliffeqarfinnut 



   

 

pigisanut aamma suliffissuup iluani suliffeqarfinnut allanut qularnaveeqqusiinerit tamarmiusut 

immikkut allattorneqassapput. 

Imm. 2. Suliffeqarfiup aningaasatigut isumalluutaanik tigusisoqarnissaa 

ilimanaateqanngilluinnarpat, suliffeqarfiup pisussaaffiini peratarsinnaasunut ataasiakkaanut tamanut 

suliffeqarfik pisussaaffiit peratarsinnaasut suuneri naatsumik allaaserinnissaaq. Pisussaaffiit 

peratarsinnaasut ataasiakkaat aamma pisussaaffiit peratarsinnaasut tamarmiusut nalii suliffeqarfiup 

nalunaarutigissavai. Tamannali suliffeqarfiup sillimmasiinikkut pisussaaffiinut naleqqiullugu 

pisussaaffinnut atuutinngilaq. Suliffeqarfimmut piginnittumut taassumalu pigisaanut 

suliffeqarfinnut pisussaaffiit immikkut nalunaarsorneqassapput. 

Pisassarisani il.il. nalikilliliinerit  

§ 107. Nalikilliliinernut ataasiakkaanut ataatsimoortunullu immikkoortillugit ukiumi 

naatsorsuusiorfiusumi taarsigassarsitsinerni pissarsiassanilu nalikilliliinerit suliffeqarfiup 

ilisimatitsissutigissavai. Suliffeqarfiup minnerpaamik uku pillugit aningaasat allassavai: 

1) Ukiup ingerlanerani nalikilliliinerit nalinillu naleqqussaanerit. 

2) Ukiuni naatsorsuusiorfiusuni siusinnerusuni nalikilliliinernik utertitsinerit. 

3) Nikisitsinerit allat. 

4) Pigisat nalillit tiguneqartut naliinik naleqqussaanerit. 

Imm. 2. Suliffeqarfiup aamma imm. 1-imi akiligassarsisitsisarfinni pisassarisani nalikilliliinerit 

kiisalu pisassarisani allani akiligassarsiani annaaneqarsinnaasut pillugit paasissutissat 

allanneqarsimasuni immikkuutaaraluni ilisimatitsissaaq. 

§ 108. Suliffeqarfik taarsigassarsisitsinerit pisassarisallu pillugit, § 52 aamma § 53 naapertorlugu 

naliisa ajornerulerneri pillugit kinaassusersiunngitsumik takussutissat pillugit nalikilliliineq 

sioqqullugu kingornalu taarsigassarsisitsinerit pisassarisallu taakku pillugit aningaasanik 

ilisimatitsissaaq. 

Imm. 2. Imm. 1 malillugu ilisimatitsinerit taamaallaat taarsigassarsisitsinernut pisassarisanullu, 

nalikilliliinerup kingorna pigisat nalillit akiligassallu naatsorsornerini naatsorsuuserinermi norlu 

anginerusumik naleqartut ilanngutinneqassapput. 

Naatsorsuutitigut qulakkeerineq  

§ 109. Naatsorsuutitigut qulakkeerineq pillugu piumasaqaatinik naammassinnittunut 

qulakkeerinernut ataasiakkaanut tamanut, tak. § 75, suliffeqarfik ukuninnga paasissutissiissaaq: 

1)  Aarlerinartup qularnaarneqartup suunera. 

2)  Qularnaarneqartup suunera naatsorsuutitigut nalinga allallugu. 

3)  Qularnaarinermi sakkup suunera ullormi nalinga aamma akiligassaviillu/nali allassimasoq 

allallugit. Paasissutissat malitsigisaanik aningaasatigut sakkunut ataasiakkaanut 

immikkoortiterneqassapput. Qularnaarinermi sakkunit akiliinerit ingerlaneri 

qularnaarneqareertuni akiliinerit ingerlanerannit allaaneruppat tamatuma qanoq 

matussuserneqarnera ilisimatitsissutigineqassaaq. 

4)  Nuussinernik ilimagineqartunik qularnaarinermi nr. 1-3-mi paasissutissat allanneqartut 

saniatigut suliffeqarfiup siunissami nuunneqartussatut ilimagineqartut allaaserissavai, tassunga 



   

 

ilanngullugu taakku qaqugu isumagineqarnissaat ilimagineqarnersoq, taakku naatsorsuutit 

inerneri ilanngunneqarnissaat ilimagineqarnersoq kiisalu nuussinissat ilimagineqartut 

allaaserineri, siusinnerusukkut naatsorsuutitigut qularnaarinermi suliarineqarsimasut, kisiannili 

nuuteqqinnissaat ilimagineqarunnaarluni. 

5)  Malitsigisaanik aningaasatigut sakkut naliinik naleqqussaaneq, akiliinerit ingerlanerisa 

qularnaarnerinut atatillugu qularnaarinermi sakkutut inissinneqarsimasut allani tamakkiisumik 

isertitanut ilanngunneqarsimappata, aningaasat ukunani ilanngunneqarsimasoq 

nalunaarutigineqassaaq 

a) ukiumi naatsorsuusiorfiusumi ingerlasumi nammineq aningaasaatinut ilaasoq, 

b)  nammineq aningaasaatinit nuunneqarlutik ukiuni naatsorsuutit inernerinut 

ilanngunneqarlutik aamma 

c)  nammineq aningaasaatinit nuunneqarlutik pigisat nalillit akianut imaluunniit ukiumi 

naatsorsuusiorfiusumi pisussaaffinnut ilanngunneqarlutik. 

Naatsorsuutit inerneri  

§ 110. Suliffeqarfiup ernianit isertitanut aningaasat allassavai ukununnga agguarlugit: 

1) Akiligassarsisitsisarfinni aamma qitiusumik aningaaserivinni pisassat. 

2) Taarsigassarsisitsinerit allallu pisassat. 

3) Obligationit. 

4) Nunat aningaasai, erniat, aktiat allallut aningaasat kiisalu malitsigisaanik aningaasatigut sakkut 

katillugit. 

5) Erniatigut isertitat allat. 

Imm. 2. Suliffeqarfik, illuummik qularnaveeqqusiilluni taarsigassarsisitsinermik ingerlataqartoq, 

imm. 1 naapertorlugu erniatigut isertitat aningaasartai allassavai imatut taaneqartut uku 

ilanngullugit: akiliutit. 

§ 111. Pisinermi utertitsilluni tunisinermi piviusumit pisumit ernianit isertitat aningaasat 

suliffeqarfiup allassavai uku ataanni: 

1) Akiligassarsisitsisarfinni aamma qitiusumik aningaaserivinni pisassat. 

2) Taarsigassarsisitsinerit allallu pisassat. 

§ 112. Ernianut aningaasartuutinut aningaasat suliffeqarfiup allassavai ukununnga agguarlugit: 

1) Akiligassarsisitsisarfiit aamma qitiusumik aningaaseriviit. 

2) Aningaaserivimmiititat allallu pisassat.  

3) Obligationit atulersinneqartut. 

4) Allat tamakkiisumik matussusereerlugit aningaasaatini aningaasaliissutit. 

5) Ernianut aningaasartuutit allat. 

Imm. 2. Suliffeqarfik, illuummik qularnaveeqqusiilluni taarsigassarsisitsinermik ingerlataqartoq, 

imm. 1 naapertorlugu erniatigut aningaasartuutit aningaasartai allassavai imatut taaneqartut uku 

ilanngullugit: aningaasaateqarfimmi sillimmatit ilai tunniunneqarsimasut. 

§ 113. Pisinermi utertitsilluni tunisinermi piviusumit pisumit erniatigut aningaasartuutit 

aningaasat suliffeqarfiup allassavai uku ataanni: 



   

 

1) Akiligassarsisitsisarfinnut aamma qitiusumik aningaaserivinnut akiitsut. 

2) Aningaaserivimmiititat akiitsullu allat. 

§ 113 a. Suliffeqarfiup, aningaaserivittut ingerlataqartup, naatsorsuutit inernerinit akiligassat 4, 

Akiliutit aamma tunisanit isertitat, pillugit aningaasat allassavai, imatut agguarlugit: 

1) Pappiaqqanik aningaasanik nalilinnik niuerneq toqqortallu. 

2) Akiliinermik isumaginninneq. 

3) Taarsigassarsineq pillugu suliami akiliutit. 

4) Qularnaveeqqusiinermi iluanaarutit. 

5) Akiliutit iluanaarutillu allat. 

§ 114. Suliffeqarfiup nalinik iluarsiinermut aningaasat allassavai ukununnga agguarlugit: 

1) Illuummik qularnaveeqqusiilluni taarsigassarsisitsineq. 

2) Taarsigassarsisitsinerit pisassallu allat ullormi nalinut. 

3) Obligationit. 

4) Piginneqataassutit il.il. 

5) Illut aningaasaliiffigineqartut. 

6) Nunap aningaasai. 

7) Nunat aningaasai, erniat, aktiat allallu aningaasat kiisalu malitsigisaanik aningaasatigut sakkut 

katillugit. 

8) Pigisat nalillit immikkoortitsinernut atasut. 

9) Immikkoortitani aningaaserivimmiititat. 

10) Pigisat nalillit allat. 

11) Illuummik qularnaveeqqusiilluni obligationit. 

12) Pisussaaffiit allat. 

§ 115. Aningaasaliinermi ingerlatsiviit, pappiaqqanik aningaasanik nalilinnik ingerlatsinissamut 

akuersissuteqanngitsut, aningaasanik ingerlataqarneq pillugu inatsimmi § 10, imm. 2 naapertorlugu, 

naatsorsuutit inerneri. Allaffissornermut akiliutini peqatigiiffinnit aningaasaateqarfinnilu 

aqunneqartunit akissarsiassanut piumasarineqartunut aningaasat immikkoortitissavaat. 

Imm. 2. Imm. 1 malillugu immikkoortiterineq peqatigiiffinnut aqunneqartunut ataasiakkaanut 

agguarlugit takutinneqassaaq. 

§ 116. Aningaasaliinermi ingerlatsiviit, pappiaqqanik aningaasanik nalilinnik ingerlatsinissamut 

akuersissuteqanngitsut, aningaasanik ingerlataqarneq pillugu inatsimmi § 10, imm. 2 naapertorlugu, 

naatsorsuutit inerneri. Sulisunut allaffissornermullu aningaasartuutini aningaasaateqarfiit 

peqatigiiffiillu aqunneqartut toqqorsisartuinut akiliutinut aningaasat immikkoortitissavaat. 

§ 117. Suliffeqarfik naatsorsuutini akileraartarnermi aningaasartuutini imaluunniit 

akileraartarnermi isertitani immikkoortut pingaarnerit pillugit ilisimatitsissaaq. 

Imm. 2. Akileraartarnermi aningaasartuutip imaluunniit akileraartarnermi isertitat aamma 

naatsorsuutitigut inernerit akornanni pissutsit uku periutsit arlaat ataaseq marluutillugilluunniit 

atorlugit suliffeqarfik nassuiaateqassaaq: 



   

 

1)  Akileraartarnermi aningaasartuutit imaluunniit akileraartarnermi isertitat aamma 

naatsorsuutitigut inernerit kisitsisitigut nalimmassarneri, akileraartarnermi kisitsisip atuuttup 

naatsorsornerani tunngavigineqartoq akileraartarnermi kisitsimmik atuuttumik amerlisarlugu. 

2)  Akileraarutinut akigititat agguaqatigiissillugu nalingat aamma akileraarutinut akigititat atuuttut, 

akileraarutinut akigititat atuuttut naatsorsornerinut tunngaviusup kisitsisitigut naligiissarnerat. 

Imm. 3. Akileraarutitigut amigartoorutit atorneqanngitsut aamma akileraarutitigut ilanngaatit 

atorneqanngitsut assigiinngissutaagallartunut assigiinngitsunut tamanut uku pillugit kisitsisit 

suliffeqarfiup ilisimatitsissutigissavai: 

1) Akileraarutitigut pigisat nalillit kinguartinneqartut aamma akileraarutitigut pisussaaffiit 

oqimaaqaatigiissitsinermut ilanngullugit naatsorsuutigineqartut. 

2) Akileraarutitigut isertitassaq kinguartinneqartoq imaluunniit akileraarutitigut aningaasartuut 

naatsorsuutit inernerinut ilanngullugit naatsorsorneqartut, tamanna aningaasani 

oqimaaqatigiissitsinermut ilanngullugu naatsorsuinermi allannguutinit erseqqissumik 

takuneqarsinnaanngippat. 

§ 118. Inatsisit malillugit pisussaaffiusumik kukkunersiuinermik ingerlataqartumut 

kukkunersiuisarfimmut, aamma kukkunersiuisarfiup pigisaanut suliffeqarfinnut ukiumut 

naatsorsuusiorfiusumut akissarsiat tamarmiusut ilisimatitsissutigineqassapput. Ilisimatitsineq 

ukiumut naatsorsuusiorfiusumut inatsisit malillugit pisussaaffiusumut kukkunersiuinermut 

akissarsianut, nalunaaruteqarnissamik sulianut allanut akissarsiat, akileraartarnikkut siunnersortimut 

akissarsianut aamma sullissinernut allanut akissarsianut erseqqissarneqarsimassapput. 

Oqaaseqatigiinni siullerni aningaasat pineqartut pillugit ukiup siuliani naatsorsuusiorfiusumut 

taamaaqataanik allanneqassapput. 

Imm. 2. Suliffeqarfik imm. 1 malillugu paasissutissanik tunniussinngitsoorsinnaavoq, 

suliffeqarfiup naatsorsuutai tamakkiisumik isumannaallisaanermi suliffeqarfissuup naatsorsuutaanut 

ilaappata, tassani ilisimatitsissut suliffeqarfissuaq tamaat eqqarsaatigalugu tunniunneqarlutik, 

aamma suliffeqarfissuup naatsorsuutai nunami EU/EØS-imi inatsisit ataanni suliffeqarfimmut 

piginnittumut suliarineqarsimappata. 

§ 119. Ingerlatat kiisalu niuerfiit imminnut allaaneruppata ingerlatanut nunamilu niuerfinnut 

agguarlugit erniatigut akitsuutitigullu isertitat aningaasallu naliisigut iluarsiinerit minnerpaamik 

katinneri suliffeqarfiup allassavai. Agguaassinermi sillimaffigineqassapput tunisinerup 

kiffartuussinernut suliffeqarfiup ingerlatsineranut ilaasut aaqqissuunneri. 

Imm. 2. Ukiumoortumik nalunaarusiaq suliffeqarfissuaq pillugu naatsorsuutinik imaqarpat 

suliffeqarfissuaq tamaat eqqarsaatigalugu imm. 1-ip naammassineqarnera naammappoq. 

Peqatigisat qanigisat il.il.  

§ 120. Suliffeqarfimmi ilaasortanut imaluunniit taassuma suliffeqarfittut piginnittuani 

qullersanut, siulersuisunut imaluunniit sinniisoqarfimmut taarsigassarsiat kiisalu sallunaveeqqutit, 

qularnaveeqqusiussat imaluunniit tunuliaqusiissutit immikkoortunut tamanut allanneqassapput 

piumasaqaatit pingaarnerit pillugit paasissutissaqartillugit, tassunga ilanngullugu erniat. 



   

 

Imm. 2. Imm. 1-imi aalajangersagaq suliffeqarfimmi pigisanik nalilinnik pissarsineq pillugu 

taarsigassarsinernut imaluunniit qularnaveeqqusiinernut imaluunniit suliffeqarfimmi imaluunniit 

taassuma pigisaani suliffeqarfinni sulisunut atuutinngilaq. 

Imm. 3. Imm. 1-imi aalajangersagaq aamma imm. 1-imi taaneqartunut inunnut qanigisanut 

pissarsiassanut qularnaveeqqusiinernullu aamma atuuppoq. 

Imm. 4. Immikkut pisoqartillugu, suliffeqarfimmi sinniisoqarfik annikitsumik aqutsisoqarfiunani, 

imm. 1 aamma 3 malillugu paasissutissat ilaatinngitsoortinneqarsinnaapput. 

§ 121. Ukiumi naatsorsuusiorfiusumi ukioq naallugu sulisimasut amerlassusaasa 

agguaqatigiissinnerat pillugu ilisimatitsisoqassaaq. Sulisunut aningaasartuutit 

ilisimatitsissutigineqassapput aamma akissarsianut, soraarnerussutisianut, isumaginninnermi 

isumannaallisaanernut aningaasartuutinut allanut aamma sulisut amerlassusaat imaluunniit 

akissarsiat tamarmiusut tunngavigalugit naatsorsorneqartut akitsuutinut erseqqissarneqarlutik. 

Imm. 2. Suliffeqarfiup immikkut maannakkut siornatigullu ukunani ilaasortanut ukiumut 

naatsorsuusiorfiusumut akissarsiat tamarmiusut allassavai: 

1) qullersaqarfik, 

2) siulersuisut aamma 

3) sulisut, suliaat suliffeqarfiup annaasaqariataarsinnaaneranut annertuumik sunniuteqartut. 

Imm. 3. Imm. 2-mi taaneqartunut ataasiakkaanut tamanut inuit ilaatinneqartut amerlassusaat 

kiisalu aalajangersimasumik allanngorartumillu akissarsiaqartunut agguarlugit allanneqassapput. 

Aammattaaq suliffeqarfiup inunnut taaneqartunut soraarnerussutisiatigut pisussaaffini tamarmiusut 

allassavai. Aqutsisuni ilaasortanut immikkut kajumissaateqarnikkut suliniutinik 

aalajangersaasoqarsimappat aqutsisuni ilaasortanut kikkunnut suliniutit atuunnersut, suliniummi 

suut tunniunneqartarnersut, aamma taakku naliinik naliliisinnaanermut suut pisariaqarnersut 

ilisimatitsissutigineqassaaq. Nr. 3-mi taaneqartunut sulisunut tunngatillugu paasissutissat 

ilaatinneqassanngillat, ilisimatitsinissamut piumasaqaatip malinneqarnerata malitsigissappagu inuit 

ataasiakkaat akissarsiaat pillugit paasissutissanik tunniussisoqarluni. Taamaattoqartillugu 

sulffeqarfiup ilaatitsinnginnermi aalajangersagaq una atorsimallugu ilisimatitsissutigissavaa. 

§ 122. Suliffeqarfiup suliffeqarfittut pigineqartutut ilaaffigisaani suliffeqarfissuq angineq 

mikinerlu pillugit suliffeqarfissuup naatsorsuutaanik suliaqartumut suliffeqarfimmut piginnittumut, 

tassunga ilanngullugit nunani allani suliffeqarfiit piginnittut, aqqi najugaalu suliffeqarfiup 

ilisimatitsissutigissavai, kiisalu nunani allani suliffeqarfiup piginnittuusup suliffeqarfissuup 

naatsorsuutai il.il. sumi pissarsiarineqarsinnaanersut. 

§ 123. Suliffeqarfik pigineqartoq aamma suliffeqarfiit kattussimasut pingaarnerit pillugit aqqit, 

najukkat inatsisigineqartullu ilisimatitsissutigineqassapput suliffeqarfiup pineqartup ingerlataa 

ilanngullugu allallugu. Suliffeqarfimmut ilanngunneqartunut tamanut piginneqataassut qanoq 

annertutigisoq pigineqarnersoq, kiisalu suliffeqarfiup nammineq aningaasaataasa annertussusaat 

aamma ukiumut nalunaarusiami pigineqartumi kingullermi angusat allanneqassapput. 

Ilisimatitsissutit suliffeqarfissuaq pillugu takussutissiatut tunniunneqassapput. 

Imm. 2. Suliffeqarfik pigineqartoq suliffeqarfissuarmi ingerlatseqatigiiffiuppat piginnittuuso q 

imm. 1-imi ilisimatitsinissamut piumasaqaatit suliffeqarfiup pigisaanut suliffeqarfinnut aamma 

suliffeqarfinnut kattussimasunut atorneqassanngilaq. 



   

 

§ 124. Suliffeqarfiup aamma peqatigisat qaninnerit akornanni nuussinerit isumaqatigiissutillu 

pillugit ilisimatitsisoqassaaq, tassunga ilanngullugu peqatigisanut qaninnernut pineqartunut 

atassummut tunngaviusoq pillugu. 

Imm. 2. Imm. 1 malillugu ilisimatitsissutit saniatigut suliffeqarfimmut aalajangiisumik 

sunniuteqartut peqatigisat qanigisat pillugit ilisimatitsissuteqassaaq. Ilisimatitsinernut ilaapput 

suliffeqarfiup pineqartup aqqa, najugaa, aamma sunniuteqarnermut aalajangiisumut tunngaviusoq. 

§ 124 a. Akiligassarsisitsiarfik suliffeqarfiup pilersitsiffigisaani nunanut ataasiakkaanut tamanut 

immikkoortumut ataatsimut amerlanernulluunniit imaluunniit suliffeqarfimmut pigisamut ukiumut 

naatsorsuusiorfiusumut tunngasunik isumannaallisarneqarsimasumik tunngaveqartumik 

makkuninnga ilisimatitsisoqassaaq:  

1) Ateq imaluunniit aqqit, ingerlatat suuneri nunamilu sumi inissisimaneri. 

2) Kaaviiaartitat. 

3) Sulisut amerlassusaat ulloq naallugu sulisunut naatsorsorneqarsimasut. 

4) Akileraarutit sioqqullugit angusat. 

5) Akileraarutit. 

6) Pisortanit tapiissutit tiguneqarsimasut. 

Imm. 2. Kisitsit assersuussinissaq pillugu piumasaqaat, tak. § 5, imm. 3, imm. 1 malillugu 

ilisimatitsissutinut atorneqassanngilaq. 

§ 125. Aktiatigut ingerlatseqatigiiffiit, aktiatigut ingerlatseqatigiiffiit pillugit inatsimmut 

ilaallutik aktianik piginnittut pillugit immikkut nalunaarsorneqartussat § 28 a aamma § 28 b, 

ukiumoortumik nalunaarusiap tunniunneqarnerani piffissami immikkut nalunaarsuiffimmi kina 

ilanngunneqarsimanersoq atit tamaasa najugarlu imaluunniit suliffeqarfik pillugu taassuma 

najugaqarfia ilisimatitsissutigineqassaaq. 

Suiffeqarfiup aningaasaatai 

§ 126. Aktiatigut ingerlatseqatigiiffiit eqqarsaatigalugit piginneqataassutit amerlassusaat nalingilu 

allanneqassapput. Aktiatigut aningaasaatit immikkoortunut assigiinngitsunut agguarneqarsimappata 

taakku immikkoortiterneqassapput, aamma piginneqataassutit amerlassusaat taakkulu nalingi 

immikkoortunut ataasiakkaanut allanneqassallutik. 

§ 127. Suliffeqarfik akiitsut allagartaannut allanngortinneqarsinnaasunut 

atulersinneqarsinnaasunut taarsigassarsisimappat, taamatut taarsigassarsinernut ataasiakkaanut 

aningaasat pissarsiassat, allanngortitsinermi aningaasat nalingat aamma piginneqataassutinik 

allanngortitsineq pillugu piffissaq aalajangerneqarsimasoq ilisimatitsissutigineqassaaq. 

Taamaaqataanik piginneqataassutinik nutaanik pisissutaasinnaasunut atuuppoq. 

Imm. 2. Suliffeqarfik obligationitigut imaluunniit akiitsut allagartaannut allanut 

ernialerneqarsinnaasunut taarsigassarsisimappat, annertussusaanut tamakkiisumik 

ilaannakuusumilluunniit suliffeqarfiup aktiaataanit pilersitanit iluanaarutit apeqqutaallutik, 

imaluunniit ukiumi sinneqartoorutinit, taarsigassarsianut ataasiakkaanut taarsigassarsianit 

sinneruttut aningaasat kiisalu ernialersuineq isumaqatigiissutigineqarsimasoq allanneqassapput. 



   

 

§ 128. Suliffeqarfiup nammineq piginneqataassutaanut tunngatillugu makku 

ilisimatitsissutigineqassapput: 

1) Suliffeqarfiup uninngasuutaanut ilaasut nammineq piginneqataassutit amerlassusaat naliilu, 

aamma uninngasuutinit aktiatigut aningaasaatit annertussusaat procentinngorlugu. 

2) Nammineq piginneqataassutit amerlassusaat taakkulu nalii, ukiumi naatsorsuusiorfiusumi 

pissarsiarineqarsimasut imaluunniit tunineqarsimasut, aamma taakku aktiatigut aningaasaatit 

annertussusaat procentinngorlugu kiisalu pisinermi tunisinermilu aningaasat tamarmiusut 

annertussusaat. 

3) Ukiumi naatsorsuusiorfiusumi nammineq piginneqataassutit pissarsiarinerinut pissutaasoq. 

Imm. 2. Imm. 1 malillugu ilisimatitsinerit suliffeqarfiup pigineqartup uninngasuutaanut ilaasunut 

suliffeqarfimmi piginneqataassutinut taamaaqataanik tunniunneqassapput imaluunniit ukiumi 

naatsorsuusiorfiusumi suliffeqarfinnit pigineqartunut pissarsiarineqartut imaluunniit tunineqartut. 

§ 129. Pingaarnertut tunngaviusumillu aningaasaatit aamma nammineq aningaasaatit akornanni 

nikingassutaasinnaasoq oqimaaqatigiissitsineq malillugu erseqqissarneqassapput. 

Malussajasuuneq pillugu paasissutissat  

§ 129 a. Suliffeqarfik nunami EU/EØS-imi niuerfimmi malittarisassaliunneqarsimasumi 

pappiaqqanik aningaa-sanik nalilinnik niueruteqarpat, aamma suliffeqarfissuartut 

naatsorsuutiliorneq ajortoq, suliffeqarfiup ataani niuernermi annaasaqariaannarnut assigiinngitsunut 

tamanut malussajassuseq pillugu paasissutissiissaaq. Paasissutissat imatut suliffeqafiup angusaa 

aamma nammineq aningaasaatai annaasaqariaannaaffiusuni pineqartunik allanngornerni 

ilimanarsinnaasunit aningaasanik qanoq annertutigisunik sunnerneqarsinnaanersoq allanneqarluni. 

Imm. 2. Imm. 1 malillugu paasissutissiinermi periutsit tunngavigisallu atorneqartut pillugit 

paasissutissiisoqassaaq. Aammattaaq piffissamut qaangiuttunut naleqqiullugu allannguutit pillugit 

aamma taamatut allanngornernut pissutaasut pillugit paasissutissiisoqassaaq. 

Imm. 3. Suliffeqarfik annaasaqariaannarnik aqutsinermini annaasaqariaannaat allanngorartut 

(assersuutigalugu erniat aningaasallu nalii) akornanni ataqatigiinnermik takutitsisumik 

malussajassutsimik misissuinermik atuippat imm. 1 malillugu paasissutissanut taarsiullugu 

malussajassutsimik misissuinerit taakku suliffeqarfiup issuarsinnaavai. 

Imm. 4. Suliffeqarfiup imm. 3 atorpagu paasissutissat atorneqartut tunuanni uuttuutit 

tunngavigisallu pingaarnerit pillugit periutsit paasissutissallu atorneqartut pillugit 

paasissutissiissaaq. Aammattaaq misissuinermi siunertaq taassumalu killeqartitsinera pillugu 

paasissutissiisoqassaaq. 

Immikkoortitanik aaqqissuussineq  

§ 130. Pigisanut nalilinnut agguarlugit pigisat nalillit immikkoortiternerinut aningaasanik 

suliffeqarfik paasissutissiissaaq. 

Kapitali 5  

Aqutsisut nalunaarutaat 



   

 

§ 131. Aqutsisut nalunaarutaat 

1) suliffeqarfiup pingaarnertut ingerlataanik allaaserinnissaaq,  

2) ilanngussilluni naatsorsuinermi uuttuinermilu nalornissutit allaaseralugit, sapinngisamik 

aningaasartai allallugit, 

3) pissutsinik nalinginnaasuunngitsunik ilanngussilluni, naatsorsuinermut uuttuinermullu 

sunniuteqarsinnaasut allaaseralugit, sapinngisamik aningaasartai allallugit,  

4) suliffeqarfiup pigisaani nalilinni aningaasaqarnikkullu atugaani ineriartorneq pillugu 

nassuiaaneq, 

5) pisut pingaaruteqartut eqqaaneri, ukiup naatsorsuusiorfiusup naanerata kingorna pisimasut, 

6) suliffeqarfiup ilimagisamik ineriartornissaanik allaaserinninneq, tassunga ilanngullugu immikkut 

tunngaviit nalorninartullu, aqutsisut allaaserinninnermut tunngavigisimasaat, 

7) suliffeqarfiup ilisimasatigut isumalluutaanik allaaserinninneq, tamanna siunissami 

isertitaqarnissamut immikkut pingaaruteqarpat, 

8) suliffeqarfimmut sunniutaasinnaasunik immikkut aarlerinartunik allaaserinninneq, tassunga 

ilanngullugu niuernikkut aningaasaqarnikkullu aarlerinartut,  

9) suliffeqarfimmi imaluunniit suliffeqarfik pillugu ilisimatusarnerit ineriartortitsinermilu ingerlatat 

allaaserineri, aamma 

10) nunani allani immikkoortortat eqqaaneqarneri aamma 

11) ukiumoortumik nalunaarusiani, suliffeqarfissuup naatsorsuutaanik imaqartumi, suliffeqarfissuup 

inatsisitigut, aqutsisoqarnikkut aaqqissugaanikkullu aaqqissuunnera suliffeqarfissuarmi 

suliffeqarfiit aamma nunani allani immikkoortortat pingaarnerit ilaatillugit. Allaaserinninneq 

taarserneqarsinnaavoq innersuussinermi, taamatut ittoq nutarterneqarsimalluni 

pissarsiarineqarsinnaappat, assersuutigalugu suliffeqarfiup nittartagaani. 

§ 132. Aqutsisut nalunaarutaata ukiumi angusat allaaserissavai ukiumoortumik nalunaarusiaq 

tamanut saqqummiunneqarsimasoq kingulleq malillugu ineriartornissamut ilimagisamut, 

imaluunniit ukiup ingerlanerani ilimagisanut tamanut saqqummiunneqartumut kingullermut 

assersuussisoqarluni, aamma tassunga naleqqiullugu angusani nikingasoqarnera tunngavilersorlugu. 

§ 132 a. Suliffeqarfiup siulersuisuini qullersaqarfianilu ilaasortat inuussutissarsiutigalugu 

suliffeqarfinni allani ingerlataat aqutsinermi suliat pillugit paasissutissiisoqassaaq, suliffeqarfiup 

100 pct.-imik pigisaani ingerlatseqatigiiffinni pigisaani aqutsinermik ingerlatat ilanngunnagit. 

Pineqartoq ingerlatseqatigiiffimmi piginnittumi allami kiisalu taassuma 100 pct.-imik pigisaani 

ingerlatseqatigiiffimmi ataatsimi amerlanerniluunniit aqutsisuni ilaasortaappat, oqaaseqatigiit 

siulliit apeqqutaatinnagit pineqartup aqutsisuni ilaasortaaffigisaani ingerlatseqatigiiffiup piginnittup 

taassuma taassumalu ingerlatseqatigiiffiit pigisai aqqi ilisimatitsissutigineri naammassaaq. 

§ 132 b. Suliffeqarfinni aningaaserivittut ingerlataqartuni aqutsisut nalunaarutaat aningaaseriviit 

pillugit nakkutilliinermut ilaasunik suliffeqarfik pillugu kisitsisinik pingaarutilinnik ataatsimut 

saqqummiussinermik imaqassaaq, Finanstilsynip nalunaaruteqarnermi immersugassiaanut ilaasut 

tamatumunnga ilitsersuut naapertorlugu naatsorsorneqarsimasut. 

Imm. 2. Imm. 1 malillugu paasissutissat saqqummiunneqassapput, taamaalilluni suliffeqarfiup 

kisitsisai Finanstilsynip aalajangersagaanut kisitsisit pingaarnerit pillugit killiliussanut 

paasinartumik assersuunneqarsinnaallutik. 



   

 

Imm. 3. Suliffeqarfik Finanstilsynimit aalajangersarneqartut killiliussanut kisitsisinik 

pingaarnernik ataatsimik arlalinnilluunniit qaangiippat tamatumunnga pissutaasoq 

nassuiarneqassaaq, soorlu aamma suliffeqarfiup periusissaa kisitsisinut pingaarnernut siunissami 

qanoq sunnerneqarnissaanik naatsorsuuteqarsinnaanersoq allaaserineqassasoq. 

Imm. 4. Imm. 1-3-mi paasissutissat suliffeqarfiup nittartagaani pissarsiarineqarsinnaasunut 

paasissutissanik innersuussinermik taarserneqarsinnaapput. Taamaattoqartillugu paasissutissat 

kingusinnerpaamik ukiumoortumik nalunaarusiap kiisalu ukiup ilaanut nalunaarusiap tamanut 

saqqummiunneqarnera peqatigalugu nittartakkami tamanut saqqummiunneqassapput, tak. § 148, 

imm. 5, aamma § 148 a, imm. 1. 

§ 133. Aqutsisut nalunaarusiaat nammineq aningaasaatit ataanni iluanaarutinut imaluunniit 

qularnaveeqqusiinermi aningaasaatinut siulersuisut siunnersuutaannik imaqassaaq. 

§ 133 a. Suliffeqarfik, piginneqataassutinik assigiinngitsunik ataatsinik arlalinnilluunniit 

taakkununngalu atasunik taasisinnaatitaaffiusunik EU/EØS-imi nunami niuerfimmi 

naleqqussakkami niueruteqartoq, ingerlatseqatigiiffimmi piginneqataassutinik 

killilersorneqanngitsumik tuniniaanissap iluaqusernissaa siunertaralugu ingerlatseqatigiiffimmi 

pissutsit pillugit ammasumik pissuteqartitsilersumik paasissutissanik aqutsisut nalunaarutaat 

ilaneqassaaq. Paasissutissat makkuninnga ilaqassapput: 

1) Ingerlatseqatigiiffiup aningaasaatitigut aaqqissugaaneranut kiisalu piginnittunut pissutsinut 

tunngasut tassunga ilanngullugit 

a) piginneqataassutit taasisinnaatitaaffeqartut amerlassusaat taakkulu nalii, 

b) piginneqataassutit taasisinnaatitaaffeqartut aningaasaateqarfiit pillugit børsimi, niuerfimmi 

akuerisaasumi imaluunniit EU/EØS-imi nunami niuerfimmi naleqqussakkami 

nalunaarsorneqarsimanngitsut imaluunniit niuerutigineqanngitsut amerlassusaat, 

c) § 126-mi allanneqartutut piginneqataassutit assigiinngitsut erseqqissarneri, 

ingerlatseqatigiiffik arlalinnik assigiinngitsunik piginneqataassuteqarpat, aamma 

d) atit tamaasa najugarlu, imaluunniit suliffeqarfiit eqqarsaatigalugit najugaqarfia pillugu 

paasissutissat, kiisalu § 125-mi taaneqartut ingerlatseqatigiiffimmi piginneqataasut pillugit 

immikkut nalunaarsuiffimmi ilaasut tamaasa pillugit piginneqataassutit taasisinnaatitaasullu. 

2) Uku pillugit paasissutissat ingerlatseqatigiiffimmit ilisimaneqartut 

a) piginneqataassutinut tamanut atasut pisinnaatitaaffiit piginnaatitaaffiillu, 

b) piginneqataassutit niuerutigineqarsinnaanerisa killeqartinneri aamma 

c) taasisinnaatitaanerni killeqartitsinerit. 

3) Ingerlatseqatigiiffiup siulersuisuini ilaasortanik toqqaanissaq taarsiinissarlu aamma 

ingerlatseqatigiiffiup malittarisassaanik allannguineq pillugu maleruagassat. 

4) Siulersuisut pisinnaatitaaffii, pingaartumik piginneqataassutinik pisinissamut periarfissat 

eqqarsaatigalugit, tak. aktiatigut ingerlatseqatigiiffiit pillugit inatsimmi § 37, imaluunniit 

nammineq piginneqataassutinik pissarsiniarluni, tak. aktiatigut ingerlatseqatigiiffiit pillugit 

inatsimmi § 48. 

5) Ingerlatseqatigiiffiup isumaqatigiissutigisai pingaarutillit, aamma tigusinissamut neqeroorutip 

malitsigisaanik ingerlatseqatigiiffimmik nakkutilliineq allanngorpat sunniuteqalersussat, 

allanngortussat imaluunniit atorunnaartussat, kiisalu taakku sunniutai. Oqaaseqatigiit siulliit 



   

 

malillugit paasissutissallit ilaatinneqassanngillat paasissutissanik tamanut saqqummiussineq 

ingerlatseqatigiiffimmut annertuumik ajoqusiissappat, inatsisit allat naapertorlugit 

paasissutissanik taamatut ittunik ingerlatitseqqinnissamut ingerlatseqatigiiffik erseqqissumik 

pisinnaatitaaffeqanngippat. Oqaaseqatigiit aappaat malillugu ilaatitsinnginneq eqqaaneqassaaq. 

6) Ingerlatseqatigiiffiup tassani aqutsisut imaluunniit sulisut akornanni isumaqatigiissutit, taakku 

soraarunik imaluunniit pissutissaqanngitsumik soraarsinneqarunik imaluunniit tigusinissamut 

neqeroorutip malitsigisaanik atorfii atorunnaarsinneqarpata taarsiiffigineqarlutik. 

Imm. 2. Ingerlatseqatigiiffiit imm. 1-imut ilaasut §§ 125 aamma 126 malillugit paasissutissanik 

tunniussinngitsoorsinnaapput. 

§ 134. Suliffeqarfik, pappiaqqanik aningaasanik nalilinnik EU/EØS-imi nunami niuerfimmi 

naleqqussakkami niueruteqartoq, suliffeqarfimmik aqutsineq pillugu nassuiaammik ilanngussissaaq, 

makku ilaatillugit:  

1) Suliffeqarfik suliffeqarfimmik aqutsineq pillugu najoqqutamut ilaanersoq pillugu 

paasissutissaq, taamaattoqartillugu suliffeqarfiup najoqqutassamut ilaaneranik innersuussilluni. 

2) Nr. 1-imi eqqaaneqartoq najoqqutassaq sumi tamanit takuneqarsinnaanerata allanneqarnera. 

3) Nr. 1-imi eqqaaneqartup najoqqutassap ilaa suliffeqarfimmit atorneqanngitsoq allanneqarluni, 

tamatumunngalu pissutaasut, najoqqutassap ilaani atuinnginnissaq pillugu suliffeqarfik 

aalajangersimappat. 

4) Nr. 1-imi eqqaaneqartumik najoqqutassamik suliffeqarfiup atuinnginneranut pissutaasut 

allanneqarneri, najoqqutassamik atuinnginnissaq suliffeqarfiup aalajangersimappagu. 

5) Nr. 1-imi eqqaaneqartumut najoqqutassamut tapiliullugu imaluunniit taarsiullugu atugassatut 

suliffeqarfiup aalajangersimasaanut suliffeqarfimmi aqutsinermut najoqqutassanut allanut 

innersuussineq, imaluunniit suliffeqarfiup kajumissutsiminik atugaanut, nr. 2 aamma 3-mi 

allanneqartutut paasissutissat taamaaqatai allallugit. 

6) Naatsorsuutinik tunniussinermut atatillugu suliffeqarfiup iluani nakkutilliinermi 

aarlerinartunillu aqutsinermi immikkoortut pingaarnerit allaaserineqarneri. 

7) Suliffeqarfimmi aqutsisutut oqartussat taakkulu ataatsimiititaliaasa katitigaanerisa kiisalu 

taakku suliaasa allaaserineqarneri. 

Imm. 2. Suliffeqarfik, imm. 1-imut ilaasoq, aamma kisimi piginneqataassutinik pappiaqqanik 

aningaasanik nalilinnik aktiaanngitsunik allanilli EU/EØS-imi nunami niuerfimmi naleqqussakkami 

niueruteqartoq, imm. 1, nr. 1-5 aamma 7-imi eqqaaneqartut paasissutissat 

ilanngutinngitsoorsinnaavai, suliffeqarfik pineqartoq EU/EØS-imi nunami arlallit niuerfianni 

niuerutigineqartussanik piginneqataassuteqanngippat. 

Imm. 3. Imm. 1 malillugu nassuiaat § 133 a-mi eqqaaneqartunut paasissutissanut atatillugu 

aqutsisut nalunaarutaanni tunniunneqassapput, tak. taamaattoq imm. 4. 

Imm. 4. Suliffeqarfiup nittartagaanut nassuiaatip tamanut saqqummiunneqarneranut 

innersuussinermik aqutsisut nalunaarutaanni imaqarpat imm. 1 malillugu nassuiaat suliffeqarfimmit 

ilanngunneqanngitsoorsinnaavoq. 

§ 135. Suliffeqarfiit, pappiaqqanik aningaasanik nalilinnik EU/EØS-imi nunami niuerfimmi 

naleqqussakkami niueruteqartut, inuiaqatigiinnut akisussaaneq pillugu nassuiaammik aqutsisut 

nalunaarutaat tapertaqartissavaat, tak. imm. 2-8. Suliffeqarfiit inuiaqatigiinnut akisussaaneranni 



   

 

paasineqarpoq suliffeqarfiit niuernermi periusissami aamma niuernikkut ingerlataqarnerminni 

kajumissutsimikkut ilaatigut inuit pisinnaatitaaffiinut, inuuniarnermi pissutsinut, avatangiisinut 

silallu pissusaani pissutsinut kiisalu ileqqorlunnikkut iluanaarniarnernik akiuiniarnerit ilaatikkaat. 

Suliffeqarfik inuiaqatigiinnut akisussaaneq pillugu politikkeqanngippat tamanna 

paasissutissiissutigineqassaaq. 

Imm. 2. Nassuiaat makku pillugit paasissutissanik imaqassaaq: 

1) Suliffeqarfiup inuiaqatigiinnut akisussaaneq pillugu politikkii, tassunga ilanngullugit 

inuiaqatigiinnut akisussaanermut malittarisassat, najoqqutassat tunngaviilluunniit 

suliffeqarfimmit atorneqartut. 

2) Inuiaqatigiinnut akisussaanermi politikkini suliffeqarfiup iliuuseqarnernut qanoq 

piviusunngortittarnerai, tassunga ilanngullugit tamanna pillugu aaqqissuussinerit 

suleriaatsilluunniit. 

3) Ukiumi naatsorsuusiorfiusumi inuiaqatigiinnut akisussaaffeqarluni suliffeqarfiup sulinerata 

malitsigisaanik suut anguneqarsimanerinik suliffeqarfiup naliliinera, kiisalu siunissami 

sulinissamut suliffeqarfiup ilimagisaqarnera. 

Imm. 3. Inuit pisinnaatitaaffiinik ataqqinninnissamut aamma suliffeqarfiup ingerlataanik silap 

pissusaanut sunniutit annikillisinniarlugit suliffeqarfik politikkeqarpat imm. 1 malillugu nassuiaat 

erseqqissumik politikkit taakku pillugit paasissutissanik imaqassaaq. Suliffeqarfik taamatut ittunik 

politikkeqarpat imm. 2 taamaaqataanik atorneqassaaq. Suliffeqarfik taamatut ittunik 

politikkeqanngippat tamanna aqutsisut nalunaarutaanni ilisimatitsissutigineqassaaq. 

Imm. 4. Nassuiaat aqutsisut nalunaarutaannut atatillugu tunniunneqassaaq. Suliffeqarfiullu 

taarsiullugu imatut nassuiaateqarnissaq toqqarsinnaavaa: 

1)  ukiumoortumik nalunaarusiamut tapertaasumik nassuiaat, tak. aningaasaqarnikkut ingerlatsineq 

pillugu inatsimmi § 190, tassani aqutsisut nalunaarutaanut innersuussisoqarluni, imaluunniit 

2)  suliffeqarfiup nittartagaani, tassunga aqutsisut nalunaarutaanni innersuussisoqarluni. 

Imm. 5. Imm. 4, nr. 1 imaluunniit 2 malillugu nassuiaammik tamanut saqqummiussinermi 

tunngavigineqarpoq pisariaqartutigut naleqqussaalluni suliffeqarfiup piumasaqaatinik 

eqqortitsinera. Aningaasaqarnikkut ingerlatsineq pillugu inatsimmi § 193, oqaaseqatigiit pingajuat 

taamaaqataanik aqutsisut nalunaarutaannit allaanerusumik allani nassuiaat tamanut 

saqqummiunneqartillugu nassuiaammut atorneqassaaq. 

Imm. 6. Suliffeqarfinnut, suliffeqarfissuaq pillugu naatsorsuusiortunut naammappoq imm. 1-3 

malillugu paasissutissiinissamut piumasaqaatit suliffeqarfissuaq tamaat isigalugu tunniunneqarpata 

naammappoq. 

Imm. 7. Suliffeqarfik pigineqartoq, suliffissuarmut ilaasoq, aqutsisut nassuiaatimini paasissutissat 

ilaatinngitsoortissinnaavai suliffeqarfiup piginnittup suliffeqarfissuaq tamaat eqqarsaatigalugu imm. 

1-3 malillugu paasissutissanut piumasaqaatinik eqqortitsippat. 

Imm. 8. Suliffeqarfik nunani tamalaani najoqqutassat malillugit inuiaqatigiinnut akisussaaneq 

pillugu paasissutissiisoq imm. 1-3-mi allanneqarsimasut erseqqinnerusumik piumasaqaatit pillugit 

paasissutinngitsoorsinnaavoq. 

§ 135 a. Suliffeqarfiit, siulersuisuni suiaassutsikkut ikinnerussuteqartunut anguniagaqartut 

pillugit aningaasaqarnikkut ingerlatsineq pillugu inatsimmi § 79 a, imm. 1, nr. 1-imi 

piumasaqaatinut ilaasut, kisitsisip anguniarneqartut naammassineqarnissaanut killiffik pillugu 



   

 

nassuiaassaaq, tassunga ilanngullugu taamaattoqartillugu anguniakkap sooq anguneqannginnera, 

tak. taamaattoq imm. 3. Nassuiaat eqqarsaatigalugu § 135, imm. 4-8 taamaaqataannik atorneqarput. 

Imm. 2. Aningaasaqarnikkut ingerlatsineq pillugu inatsimmi § 79 a, imm. 1, nr. 2 aamma imm. 4 

malillugit suliffeqarfiup aqutsisuini allani suiaassutsikkut ikinnerussuteqartut amerlineqarnissaannut 

politikkiliornissamut pisussaaffeqartut suliffeqarfiit politikki pillugu nassuiaasussaapput, tak. 

taamaattoq imm. 4. § 135, imm. 2-8, taamaaqataanik atorneqassapput. 

Imm. 3. Siulersuisuni suiaassutsit arlaanni ikinnerussuteqartoqanngippat tamanna pillugu 

aqutsisut nalunaarutaanni ilisimatitsinissaq naammappoq. Nassuiaat pillugu § 135, imm. 4, 

taamaaqataanik atorneqarpoq. 

Imm. 4. Suliffeqarfiup aqutsisuini allani suiaassutsikkut ikinnerusoqanngippat tamanna pillugu 

aqutsisut nalunaarutaanni ilisimatitsinissaq naammappoq. Nassuiaat pillugu § 135, imm. 4, 

taamaaqataanik atorneqarpoq. 

Immikkoortoq III  

Suliffeqarfissuup naatsorsuutai aamma suliffeqarfimmik tigusinerit 

Kapitali 6  

Suliffeqarfissuup naatsorsuutaanik saqqummiussineq 

§ 136. Suliffeqarfiup piginnittup ukiumoortumik nalunaarusiaa suliffeqarfissuup 

naatsorsuutaanik imaqassaaq, § 137 aamma § 139 malitsigisaanik allaqanngippat. 

§ 137. Suliffeqarfik piginnittoq, akiitsutigut imaluunniit nammineq aningaasaatini sakkut 

niuerfimmi naleqqussakkami niuernermut ilaanngitsoq, EU-mi nunami imaluunniit nunami allamik 

Unionip isumaqatigiissuteqarfigisaani inatsisinut atasumik suliffeqarfik piginnittumit 

qaffasinnerusumit nammineq suliffeqarfiuguni pigineqarluni suliffeqarfissuup 

naatsorsuusiornissanik pinngitsoortissinnaavaa, aamma 

1)  suliffeqarfik piginnittoq qaffasinnerusoq 

a)  suliffeqarfimmi piginnittumi appasinnerusumi aningaasaatit ilaannik minnerpaamik 90 pct.-

inik pigisaqaruni aamma tassani suliffeqarfiup piginnittuusup qullersatut aqutsisuinut 

ikinnerussuteqartutut peqataasutut suliffeqarfissuup naatsorsuutaanik 

saqqummiussisoqannginnissaa akuerisimappassuk, imaluunniit 

b)  suliffeqarfimmi piginnittumi appasinnerusumi aningaasaatit ilaanik 90 pct.-inik 

annikinnerusunik pigisaqaruni aamma tassani qullersatut aqutsisui, suliffeqarfiup 

aningaasaataanik ikinnerpaamik 10 pct.-imik piginnittunit ikinnerussuteqarlutik peqataasuniit 

ukiumut naatsorsuutit qaangiunnissaannit kingusinnerpaamik qaammatit arfinillit sioqqullugit 

suliffeqarfissuup naatsorsuutaanik saqqummiussisoqarnissaa pillugu piumasaqaammik 

tigusaqarsimappata aamma 

2)  suliffeqarfiup piginnittuusup qaffasinnerusup ilaaffigisaani naalagaaffimmi ilaasortaasumi 

inatsisit naapertorlugit suliffeqarfik piginnittuusoq qaffasinnerusoq suliffeqarfissuup 

naatsorsuutaanik suliaqassaaq, aamma suliffeqarfissuup naatsorsuutai naalagaaffimmi 



   

 

ilaasortaasumi tassani inatsisit naapertorlugit inunnit akuerisaasunit 

kukkunersiorneqarsimappata.  

Imm. 2. Suliffeqarfik piginnittoq, akiitsutigut imaluunniit nammineq aningaasaatini sakkut 

niuerfimmi naleqqussakkami niuernermut ilaanngitsoq aamma suliffeqarfissuup naatsorsuutaanik 

saqqummiussinngitsoorsinnaavoq, EU-mi nunami imaluunniit nunami allamik Unionip 

isumaqatigiissuteqarfigisaani ataaniunngitsoq nunami inatsisinut atasumik suliffeqarfik 

piginnittumit qaffasinnerusumit nammineq suliffeqarfiutaaguni, aamma 

1) suliffeqarfiup piginnittup appasinnerusup aqutsisui qullersat ukiumut naatsorsuutit 

qaangiunnissaannit kingusinnerpaamik qaaammatit arfinillit sioqqullugit suliffeqarfissuup 

naatsorsuutaanik saqqummiussisoqarnissaa pillugu piumasaqaammik ikinnerussuteqarlutik 

peqataasuniit tigusaqarsimappata, aamma 

2) suliffeqarfik piginnittoq qaffasinnerusoq peqqussummi taaneqartumik isumannaallisakkanik 

ukiumut naatsorsuutit pillugit minnerpaamik naligiinnik maleruagassaqartumik maleruagassat 

malillugit suliffeqarfissuup naatsorsuutaanik suliaqassaaq, aamma nunami suliffeqarfiup 

piginnittup qaffasinnerusup sumiiffigisaani inatsisit naapertorlugit inunnit akuerineqartunit 

kukkunersiugaallutik. 

Imm. 3. Imm. 1 aamma 2-mi pineqartut ilaatitsinngittoqassappat aamma piumasarineqarpoq 

1)  suliffeqarfiup piginnittup appasinnerusup nammineq taassumalu suliffeqarfiutaasa 

naatsorsuutai suliffeqarfik piginnittoq qaffasinnerusoq pillugu suliffeqarfissuup 

naatsorsuutaanut ilaappata, 

2)  suliffeqarfik piginnittoq appasinnerusoq ukiumoortumik naatsorsuutimini ilisimatitsiguni 

imm. 1 aamma 2 naapertorlugu suliffeqarfissuup naatsorsuutaanik suliaqassanani, aamma 

atit, najugaqarnerlu kiisalu CVR-normu imaluunniit suliffeqarfik piginnittoq 

qaffasinnerusoq pillugu nalunaarsornerani normu pillugit ilisimatitsilluni aamma 

3)  suliffeqarfik piginnittoq appasinnerusoq ukiumoortumik naatsorsuutiminut ilaatillugit imm. 

1 aamma 2-mi taaneqartut suliffeqarfissuup naatsorsuutit Finanstilsynimut kiisalu 

Finanstilsynip piumasarisinnaasai paasissutissat allat nassiutissavai. 

§ 138. Suliffeqarfik piginnittoq suliffeqarfissuup naatsorsuutaanik tunniussinissaq 

pinngitsoorsinnaallugu, kisialli suliffeqarfiup nammineq kisimi atugassatut 

atorneqartussaanngitsunik taamatut ittunik tunniussiguni, nalunaarummi matumani suliffeqarfissuup 

naatsorsuutai pillugit maleruagassat atorneqassapput. 

Isumannaallisaanermut ilaaneq  

§ 139. Suliffeqarfiit pigineqartut tamarmik, tak. aningaasaqarnikkut ingerlatsineq pillugu 

inatsimmi § 5, imm. 1, nr. 8, tamakkiisumik isumannaallisaanermi suliffeqarfissuup naatsorsuutai 

ilaatinneqassapput. 

Imm. 2. Utaqqiisaasumik pigineqartuni pigisat nalillit pillugit § 16-imut ilaasut suliffeqarfiit 

pigineqartut imm. 3 malillugu suliffeqarfissuup naatsorsuutaanut ilaassapput. 

Imm. 3. Imm. 2-mi ilaasuni suliffeqarfinni pigineqartuni pigisat nalillit pisussaaffiillu 

suliffeqarfissuup naatsorsuutaani oqimaaqatigiissitsinermi pigisat nalillit aamma akiligassat pillugit 

quppernermi immikkut allattugaallutik ataatsimoorlutik ilanngunneqassapput. Suliffeqarfiup 



   

 

pigineqartut angusai suliffeqarfissuup naatsorsuutaani naatsorsuutit inerneri immikkut 

ilanngussanngorlugit naatsorsorneqassapput. 

Suliffeqarfissuup naatsorsuutaanut piumasaqaatit nalinginnaasut  

§ 140. Suliffeqarfissuup naatsorsuutai suliffeqarfiit isumannaallisakkat pigisaani nalilinni 

akiitsuinilu, taakku aningaasaqarnikkut inissisimanerinik, taakku angusaanik allatigullu isertitaanik 

tamarmiusunik kiisalu nammineq aningaasaatini nikisitsinerinik takutitsissapput, taakku 

suliffeqarfittut ataasiusutut kattullugit. 

Imm. 2. Isumannaallisaanermi naatsorsuutit eqikkarneqassapput, taamaalliluni isertitat 

aningaasartuutillu kiisalu pigisat nalillit akiitsullu assigiissarneqarsimasut ataatsimut 

katinneqarlutik. Ukiumoortumik naatsorsuutiniit allaassutaasumik suliffeqarfissuup 

naatsorsuutaanut atuuttut pissutsit immikkuullarissut pissutigalugit pisariaqar-tinneqartunik 

naleqqussaasoqassaaq. 

Imm. 3. Suliffeqarfissuarmi suliffeqarfiit, ukiup naatsorsuusiorfiusup ingerlanerani 

suliffeqarfissuarmut pissutsinut pilersinneqartut, suliffeqarfissuarmi pissutsit pilersinneqarnerisa 

kingorna pilersinneqartunut nuussinernut pissutsinullu isertitat aningaasartuutillu taamaallaat 

ilaatillugit eqikkarneqassapput. 

Imm. 4. Suliffeqarfissuarmi suliffeqarfiit, ukiup naatsorsuusiorfiusup ingerlanerani 

suliffissuarmut pissutsinut ilaajunnaarsimasut, suliffeqarfissuarmi pissutsit atorunnaarsinnissai 

sioqqullugu pilersinneqartunut nuussinernut pissutsinullu isertitat aningaasartuutillu taamaallaat 

ilaatillugit eqikkarneqassapput. 

§ 141. Suliffeqarfissuup naatsorsuutaani naatsorsuutit inerneri oqimaaqatigiissitsinermi 

ilanngussaq 3 aamma 4 kiisalu suliffeqarfimmut piginnittumut atuuttut immikkoortitsinermut 

saqqummiussinermullu maleruagassat naapertorlugit saqqummiunneqassapput, tak. taamaattoq 

imm. 2. 

Imm. 2. Suliffeqarfissuup naatsorsuutaani naatsorsuutit inerneri aamma pappiaqqanik 

aningaasanik nalilinnik suliaqarnissamut akuersissuteqanngitsuni aningaasaliinermik 

ingerlatseqatigiiffiit pillugit oqimaaqatigiissitsineq, tak. aningaasaqarnikkut ingerlatsineq pillugu 

inatsimmi § 10, imm. 2, ilanngussaq 5 aamma 6 naapertorlugit saqqummiunneqassapput.  

Imm. 3. Suliffeqarfissuit, ilanngussaq 3-6-imi takuneqarsinnaasunik naatsorsuutinut 

ilanngunneqarsinnaanngitsunik ingerlataqartut pillugit § 4, imm. 3-mi maleruagassat malillugit 

pisariaqartuusinnaasut immikkut aningaasartuutit ilanngunneqassapput. 

Imm. 4. § 1, imm. 1, nr. 6-imut ilaasut suliffeqarfiit piginnittut Finanstilsynimiit 

akuersisoqarneratigut § 4, imm. 3-mi maleruagassat saneqqussinnaavaat, suliffeqarfissuup 

naatsorsuutaani naatsorsuutit inernerisa aamma ilanngussaq 3-6-imi naatsorsuutini 

ikkunneqarsinnaanngitsunik pigisanut nalilinnut oqimaaqatigiissitsinerit saqqummiunneqarnerini 

tulluarsaanermi. 

Imm. 5. Suliffeqarfiit pigineqartut nammineq aningaasaataannik allanut naleqqiullugu 

ikinnerussuteqarlutik soqutiginnittut nammineq aningaasaatini immikkut allanneqassapput. 

Suliffeqarfiit pigineqartut angusaanik aamma tamakkiisumik isertitaanik allanut naleqqiullugu 

ikinnerussuteqarlutik soqutiginnittut naatsorsuutit inernerinut allatigullu tamakkiisumik isertitanut 



   

 

atatillugit allanneqassapput. Nammineq aningaasaatini nikinnerit, tak. § 36, immikkoortillugit 

suliffeqarfiup piginnittup aamma ikinnerussuteqarlutik soqutiginnittut tamakkiisumik isertitanit 

tamarmiusunit pissarsiannik immikkut takutitsissapput. 

§ 142. Isumannaallisaanermut ilaasut pigisat nalillit akiitsullu kiisalu isertitat aningaasartuutillu 

nalunaarummi matumani aalajangersakkat naapertorlutigut periutsit assigiissarneqartut malillugit 

ilanngullugit naatsorsorneqarlutillu uuttorneqassapput. 

Imm. 2. Suliffeqarfissuup naatsorsuutaani suliffeqarfiup piginnittup ukiumoortumik 

naatsorsuutaanisulli ilanngussilluni naatsorsuinermut aamma uuttuinermut tunngavigisat pillugit 

periutsit assingi sapinngisamik atorneqassapput. Suliffeqarfiit pigineqartut isumannaallisarneqartut 

ukiumoortumik naatsorsuutiminni periutsinik tunngavinnillu allanik atuippata suliffeqarfissuup 

naatsorsuutai siunertaralugit sulifeqarfissuup naatsorsuutaani periutsit tunngaviilu atorneqartut 

naapertorlugit ilanngussilluni naatsorsuinerit uuttuinerillu naatsorsuutit nutaat suliarineqassapput. 

Suliffeqarfiit kattussimasut ataatsimullu nakkutigineqartut ukiumoortumik naatsorsuutiminni 

periutsinik tunngavinnillu allanik atuippata suliffeqarfiit kattussimasut ataatsimoortumillu 

nakkutigineqartut angusaat namminerlu aningaasaataanni pisariaqartumik tulluarsaasoqassaaq, 

taamaalilluni suliffeqarfissuup naatsorsuutaani atorneqartut periutsit tunngaviillu naapertorlugit 

ilanngussilluni naatsorsuisoqarlunilu uuttuisoqarluni. 

Imm. 3. Suliffeqarfiit kattussimasut ataatsimullu nakkutigineqartut suliffiup iluani nalinut 

periutsit malillugit suliffeqarfissuup naatsorsuutanut ilanngunneqarlutillu uuttorneqassapput, tak. 

taamaattoq imm. 4 aamma 5. 

Imm. 4. Suliffeqarfik ataatsimut nakkutigineqartoq naleqqiussilluni isumannaallisaanikkut 

suliffeqarfissuup naatsorsuutaanut ilanngullugit naatsorsorneqassapput. Suliffeqarfimmi ataatsimut 

nakkutigineqartumik naatsorsuutini aningaasartuutit suliffeqarfiup nammineq aningaasaataani 

angusaanilu suliffeqarfiit isumannaallisakkat piginneqataaneri naapertorlugit ilanngunneqassapput. 

Suliffeqarfik ataatsimut nakkutigineqartoq, suliffeqarfimmut kattunneqartoq suliffiup iluani 

nalitigut periutsit malillugit ilanngullugit naatsorsorneqarlutillu uuttorneqassapput, tak. imm. 3. 

Imm. 5. Suliffeqarfinni pigineqartuni, suliffeqarfinni kattussimasuni ataatsimullu 

nakkutigineqartuni, utaqqiisaasumik suliffeqarfimmi pigineqartuni aamma piffissap sivikitsup 

iluani tunineqartussatut utaqqisuni, tunisinissarlu ilimanaateqartorujussuulluni, tak. § 16, 

naatsorsuuserinermi nalini aningaasat appasinnerpaat ullumi nalinut uuttorneqassapput tunisinermi 

aningaasartuutit ilanngaatigalugit. 

Imm. 6. Suliffeqarfinni pigineqartuni, suliffeqarfinni kattussimasuni ataatsimullu 

nakkutigineqartuni imm. 5-imut ilaasuni pigisanik nalillinnik nalikillisaasoqassanngilaq. 

§ 143. Naatsorsuutini aningaasartuutit uku peerneqassapput: 

1) Suliffeqarfiit isumannaallisarneqartut akornanni pissarsiassat pisussaaffiillu. 

2) Suliffeqarfiit isumannaallisarneqartut akornanni nuussinerit malitsigisaanik isertitat 

aningaasartuutillu. 

3) Suliffeqarfiit isumannaallisarneqartut akornanni, naatsorsuutitigut nalinut ilaasut, nuussinerit 

malitsigisaanik iluanaarutit annaasallu. 

§ 144. Ukiumoortumik nalunaarusiap aqutsisunit nalunaarut aamma suliffeqarfissuup 

naatsorsuutaanut nassuiaatit suliffeqarfissuaq pillugu paasissutissanik imaqassaaq, suliffeqarfiit 



   

 

isumannaallisakkat ataatsimoorlutik suliffeqarfittut ataasiusutut. Aqutsisut nalunaarutaat 

nassuiaatillu pillugit nalunaarummi matumani aalajangersakkat aalajangersarneqartut 

taamaaqataanik suliffeqarfissuup naatsorsuutaanut atorneqarput.  

Kapitali 7  

Suliffeqarfinnik tigusinerit kattunnerillu il.il. 

§ 145. Kattunnikkut imaluunniit niuernermik ingerlatanik pissarsisoqarneratigut suliffeqarfimmik 

tigusinermi suliffeqarfimmi imaluunniit niuernermik ingerlatami pissarsiarineqartumik pigisat 

nalillit pisussaaffiillu tiguneqartut piffissami tigusiffiusumi taakku ullormi naliinut ilanngullugit 

naatsorsorneqarlutillu uuttorneqassapput. 

Imm. 2. Piffissami tigusiffiusumi pisiarinerani akiata tamarmiusup aamma pigisap nalillip ullormi 

naliata akor-nanni pitsaasumik nikingasoqarpat pigisat nalillit pillugit naatsorsuutini aningaasat 12-

imi, Pigisat tigussaanngitsuni, ilanngunneqassaaq. Taaneqassaaq »pioreersut pitsaaqqutit«. 

Imm. 3. Pioreersut pitsaaqutit naatsorsuutit naammassinerini tamani nalilersorneqassapput nalialu 

ajornerulersimasoq paasineqarpat nalikillisinneqarluni. 

Imm. 4. Piffissami tigusiffiusumi pisiarinerani akiata tamarmiusup aamma pigisap nalillip ullormi 

naliata akor-nanni ajortumik nikingasoqarpat naatsorsuutit inernerini isertitatut ilanngunneqassaaq.  

Imm. 5. Imm. 1-4 taamaaqataanik suliffeqarfiup pigineqartut pissarsiarinerani suliffeqarfissuup 

naatsorsuutaani atorneqassaaq, tak. taamaattoq § 146. 

§ 146. Suliffeqarfiit marluk, kattunneqartut imaluunniit suliffeqarfissuartut pissuseqalerlutik 

pilersinneqartut, suliffeqarfissuarmut pissutsini suliffeqarfiup piginnittutut marluullutik 

inissisimassappata imaluunniit soqutigisaqartup aalajangiisumik sunniuteqarneraniillutik, kattunneq 

imaluunniit suliffeqarfissuarmik pilersitsineq kattussinermi periuseq malillugu 

suliarineqarsinnaavoq, tak. imm. 3. 

Imm. 2. Kattunnermi periuseq Finanstilsynimiit akuersisoqarneratigut suliffeqarfimmik 

tigusinermut imaluunniit kattunnermut, sparekarsit aamma andelskarsit taamaallaat 

peqataaffigisaannut atatillugu atorneqarsinnaavoq. 

Imm. 3. Kattunnermi periuseq malillugu piffissamut kattuffiusimasup pinerani suliffeqarfissuup 

naatsorsuutai, suliffeqarfiit piffissami naatsorsuusiorfiusumiit kattussisimasutut naatsorsuutit 

saqqummiunneqassapput. Aningaasat suliffeqarfiup aningaasaataatut akilerneqartut kiisalu 

aningaasanngorlugu akissarsiaritinneqartunut sinneqartumik nalillerlugu tapiliunneqartup aamma 

suliffeqarfimmi tiguneqartumi naatsorsuutitigut nalip akornanni nikingassutaasoq amigartoorutinik 

matussusiinissamut atorneqarsinnaasuni sillimatini ilanngunneqarsinnaalluni 

ilanngaatigineqarsinnaavoq. 

Kattunnermi naatsorsuutit il.il.  

§ 147. Inatsimmi aalajangersakkat naapertorlugit kattunnermut assigisaanulluunniit atatillugu 

pilersitsinermi pigisat nalillit akiligassallu naatsorsorneri suliarineqarpata taanna § 145-mi 

imaluunniit § 146-mi maleruagassat naapertorlugit suliarineqassaaq. 



   

 

Immikkoortoq IV  

Ukiup ilaanut nalunaarusiat il.il. 

Kapitali 8  

Ukiup affaanut nalunaarusiorneq 

§ 148. Ukiup affaanut nalunaarusiaq, tak. § 2, imm. 1, piffissamut 1. januarimiit 30. junimut 

naatsorsuutit inernerinik allatigullu tamakkiisumik isertitanik imaqassaaq ukiup siuliani 

taamaaqataanik ukiup affaanit kisitsisinik assersuussinertalik kiisalu ukiup siuliata naanerani 

oqimaaqatigiissitsinermi kisitsisinik assersuussinertalik. Suliffeqarfik nutaamik 

pilersinneqarsimappat aamma ukiumoortumik siullermik nalunaarusiorsimanngippat naatsorsuutit 

inerneri pilersitsinermiit 30. junimut takussutissiissaaq aamma oqimaaqatigiissitsinermi kisitsisit 

assersuunneqartussat suliffeqarfiup pilersinneqarneraneertussaallutik. Naatsorsuutit inernerini 

kisitsisit aamma oqimaaqatigiissitsinermi kisitsisit ukiumoortumik nalunaarusiornermi 

maleruagassat naapertorlugit naatsorsorneqassapput aamma ilanngussaq 3 aamma 4 naapertorlugu 

saqqummiunneqarlutik, tak. taamaattoq imm. 2. 

Imm. 2. Aningaasaliisarnermik ingerlatsiviit, aningaasaateqarfinnut akunnermiliuttartutut 

ingerlataqarnissamut akuersissuteqanngitsut, tak. aningaasaqarnikkut ingerlatsineq pillugu 

inatsimmi § 10. imm. 2, ilanngussaq 5 aamma 6 naapertorlugu oqimaaqatigiissitsinernik 

naatsorsuutillu inerneri saqqummiussissapput. 

Imm. 3. Suliffeqarfinnut, ukiumoortumik nalunaarutaat suliffeqarfissuup naatsorsuutaanik 

imaqartussat eqqarsaatigalugit ukiup affaanut nalunaarusiaq imm. 1 aamma imm. 2 naapertorlugu 

suliarineqartumik ukiup affaanut suliffeqarfissuup naatsorsuutaanik taamaaqataanik imaqassaaq. 

Imm. 4. Ukiup affaanut nalunaarusiaq, tassunga ilanngullugu suliffeqarfissuup ukiup affaanut 

naatsorsuutai, aqutsisut nalunaarutaannik imaqassaaq, minnerpaamik naatsorsuutini kisitsisinut 

pingaaruteqartunik ukiup affaani pisimasunit pisunik pingaarnernik allaaserinnittoq. Aqutsisut 

nalunaarutaat aamma ukiumi naatsorsuusiorfiusumi qaammatini sinneruttuni arfinilinni 

suliffeqarfimmut atuussinnaasunik aarlerinartunik nalorninartunillu pingaarnernik allaaserinnissaaq. 

Ukiup affaani peqatigisanut qaninnerusunut annertunerusunik nuussisoqarsimappat taakku 

allaaserineqassapput. 

Imm. 5. Ukiup affaanut nalunaarusiaq, tassunga ilanngullugu suliffeqarfissuup ukiup affaanut 

naatsorsuutai, piffissami ineriartornermik allaaserinninnissamut nassuiaanissamullu pisariaqartunik 

oqaaseqaatinik, kisitsisinik pingaarnernik naatsorsuutinilu kisitsisinut immikkoortiterinernik 

imaqassaaq. Ukiup affaanut nalunaarusiaq, tassunga ilanngullugu suliffeqarfissuup ukiup affaanut 

naatsorsuutai, §§ 36, 107, §§ 114-116 aamma § 132 b-mi allanneqartunik paasissutissanik 

minnerpaamik imaqassaaq. Kingullermik ukiumut nalunaarusiami saqqummiunneqartumik 

naatsorsuutitigut periutsimut naleqqiullugu naatsorsuuserinermi periuseq allanngorsimannginnersoq 

suliffeqarfiup ilisimatitsissutigissavaa. Naatsorsuuserinermi periuseq atorneqartoq 

allanngorsimappat allannguinerup qanoq ittuunera pillugu suliffeqarfik ilisimatitsissaaq aamma 

tamatuma suliffeqarfiup angusaanut namminerlu aningaasaataanut aningaasatigut sunniutaa 

allallugu. 



   

 

Imm. 6. Ukiup affaanut nalunaarusiaq kukkunersiorneqarsimappat kukkunersiuisup 

uppernarsaanera tamarmiulluni nalunaarusiamiissaaq. Taamaaqataanik atuuppoq 

kukkunersiuisumiit takunneqqinnermik nalunaaruteqartoqarpat. Ukiup affaanut nalunaarusiaq 

kukkunersiorneqarsimanngippat imaluunniit takuneqarsimanngippat tamanna nalunaarusiami 

allanneqassaaq. 

Imm. 7. Ukiup affaanut nalunaarusiaq aqutsisut uppernarsaaneranik, aningaasaqarnikkut 

ingerlatsineq pillugu inatsimmi § 185-imi piumasaqaatinik naammassinnittumik imaqassaaq.   

Imm. 8. Ukiup affaanut nalunaarusiaq kingusinnerpaamik 31. augustimi Finanstilsynimut 

nassiunneqassaaq. Ukiup affaanut nalunaarusiaq kingusinnerpaamik ullormi tassani tamanit 

takuneqarsinnaassaaq, assersuutigalugu suliffeqarfiup nittartagaani imaluunniit soqutiginnittut 

ukiup affaanut nalunaarusiamik tunineqarsinnaallutik imaluunniit suliffeqarfimmut 

saaffiginnittoqarneratigut nassiunneqarsinnaalluni. 

Qaammatinut pingasunut nalunaarusiorneq  

§ 148 a. Suliffeqarfik qaammatinut pingasunut nalunaarusianik tamanut saqqummiussippat 

taakku § 148, imm. 1-7-imi maleruagassat malillugit suliarineqarsimassapput ukiup affaanut 

nalunaarusiaq pineqarnani qaammatinut pingasunut nalunaarusiap pineqartuunera pissutigalugu 

naleqqussarneqartoq. Suliffeqarfik piginnittorli nammineq naatsorsuutini 

ilanngutinngitsoorsinnaavai, taamaalilluni qaammatinut pingasunut nalunaarusiami 

suliffeqarfissuup qaammatinut pingasunut naatsorsuutai kisimi ilaallutik. 

Imm. 2. Naatsorsuutitigut paasissutissat, suliffeqarfimmit tamanut saqqummiunneqartut 

qaammatinut pingasunut nalunaarusiatut taaneqassanngillat, imm. 1-imi piumasaqaatinik 

imaluunniit ukiup ilaanut nalunaarusiamut piumasaqaatinik eqqortitsinngippata. 

Imm. 3. Qaammatinut pingasunut nalunaarusiat tamanut saqqummiunneqarnerisa 

kingunitsianngua Finanstilsynimut nassiunneqassapput. 

Immikkoortoq V  

Pineqaatissiinerit kiisalu atulersitsinermi ikaarsaarnermilu aalajangersakkat 

Kapitali 9  

Pineqaatissiinerit 

§ 149. §§ 2 aamma 3, § 4, imm. 1 aamma 2, § 4, imm. 3, oqaaseqatigiinnik siullernik, §§ 5-36, §§ 

38-77, §§ 79-86, §§ 87 a-140, § 141, imm. 1-3 aamma 5, § 142, imm. 1-3, § 142, imm. 4, 

oqaaseqatigiit aappaannik aamma pingajuannik, § 142, imm. 5 aamma 6, §§ 143-148 a-mik 

unioqqutitsinerit Kalaallit Nunaanni pinerluttulerinermik inatsit malillugu akiliisitsinermik 

pineqaatissiissutaassapput. 

Imm. 2. . Pinerluttulerineq pillugu inatsimmi kapitali 5-imi maleruagassat malillugit 

ingerlatseqatigiiffiit il.il. (inatsisitigut pisinnaatitaasut pisussaatitaasullu) pinerluuteqarnermi 

akisussaatinneqarsinnaapput. 



   

 

Kapitali 10  

Atulersitsinermi ikaarsaarnermilu aalajangersakkat 

§ 150. Nalunaarut ulloq 1. januar 2016-imi atuutilissaaq aamma siullermeertumik 1. januarimit 

aallartittumik ukiumut naatsorsuusiorfiusumut tunngatillugu ukiumoortumik aamma ukiup affaanut 

nalunaarutinut atorneqassalluni. 

Imm. 2. Suliffeqarfinnik tigusinermut kattunnermullu il.il. atatillugu pigisanik nalilinnik 

pisussaaffinnillu tigusinermi ilanngussinerit uuttuinerillu pillugit nalunaarummi matumani 

aalajangersakkat suliffeqarfinnik tigusinernut kattunnernullu il.il. 1. januar 2005 sioqqullugu 

pisimasunut atorneqassanngilaq. 

Imm. 3. Pioreersut pitsaaqutit ulloq 31. december 2004-mi siusinnerusukkut aalajangersakkat 

atuuttut malillugit oqimaaqatigiissitsinermi ilanngunneqartut ilanngunneqarnerminni 

aalajangersakkat malillugit nalikillisaaffigineqarunnaassapput, kisianni 1. januar 2004-miit 

atuutilersumik nalunaarummi matumani aalajangersakkat malillugit naliisa apparneri pillugit 

nalilerneqartassallutik. 

Imm. 4. Aktiat tunngavigalugit akissarsiaqartitsineq pillugu nalunaarummi matumani 

aalajangersakkat taamaallaat 1. januar 2004-p kingorna suliniutinut pilersinneqarsimasunut 

atorneqassapput. Suliniutinut 1. januar 2004 sioqqullugu pilersinneqarsimasunut suliffeqarfik 

aalajangersinnaavoq nalunaarummi matumani aalajangersakkat atorneqarsinnaasut. Suliniut ulloq 7. 

november 2002-mi siusinnerusumiluunniit pilersinneqarsimappat, suliniutip ullormi nalinga 

piffissami pilersitsinermi ilisimatitsissutigineqarsimappat suliffeqarfiup nalunaarummi 

aalajangersakkat taamaallaat atorsinnaavai. 

Imm. 5. Pigisat tigussaanngitsut ilanngunnerinut uuttornerinullu periutsit, tak. §§ 63 aamma 64 

imatut atorneqassapput pissutsit ukioq naatsorsuusiorfiusumit 2003-miit atuussimasut 

kingusinnerusullu nalunaarummi matumani maleruagassat malillugit ilanngunneqarlutillu 

uuttorneqassapput. 

Imm. 6. Suliffeqarfik illunut najugaqarfiusunut ulloq 1. januar 2004-mi siusinnerusumiluunniit 

taamanikkut maleruagassat atuuttut malillugit pisiarinerani akiisigut missiliorneqarlutik naliinik 

allamik nalilerneqarlutik naatsorsuineq atorneqarsinnaavoq, allamik naliliinermut ullormi allamik 

naliliinerup nalinga annertuutigut ullormi nalimut assersuunneqarsinnaappat. 

Imm. 7. Akiligassarsisitsisarfinnut aningaasaateqarfinnullu pigisat nalillit pillugit 

akunnermiliuttartunut il.il. aningaasatigut nalunaarusiat pillugit nalunaarut 22. december 2004-

meersoq atorunnaarsinneqarpoq. Nalunaarulli ukiumut naatsorsuusiorfiusumut 2015-imut 

tunngasuni ukiumoortumik nalunaarusianut atorneqassalluni. 

